, RETEGI

JANBI

Antonio Zavala
LLU

UK

i

JOSE




Bo-20274
}\06‘3?\



TXIRRITA

(Bizitza eta bertsoak)

Auspoaren Sail Nagusia



Auspoa Liburutegia -
EDITORIAL AUSPOA

Plaza Santa Maria, 2 - Tolosa (Gipuzkoa)
Tfno. (943) 67 12 82



Antonio Zavala

(Bizitzaren egille eta bertsoen biltzaille)

TXIRRITA

(Jose Manuel Lujanbio Retegi)
(1860-1936)

(Bizitza eta bertsoak)

EUSKALTZAINDIA
AZKUE BIBLIOTEKA

Auspoaren Sail Nagusia



© Josc Erauskin Arrieta. Altza, Gipuzkoa.

© Auspoa Liburutegia (Tolosa - Gipuzkoa)
Fotokonposatzaille: Cometip [otocomposicion, s.1. - Pamplona
Inprimatzaille: Gréficas Lizarra, S.L., Estella (Navarra)
ISBN: 84-7158-163-9

Deposito Legal: NA. 197-1992



Jose Manuel Lujanbio Retegi, Txirrita bertsolaria, 1860-193




ITZAURREA

Bi zati ditu, Txirrita bertsolaria gai ar-
turik gaur irakurleari eskeintzen diogun
liburuak.

Leenengoan, jaio eta il bitarteko argi-
bideak eta gorabeerak, gertakariak, aotik
aorako bertsoak, ibillerak, zelebrekeriak,
ateraldiak eta abar bildu ditugu. Itz ba-
tean esateko, Txirritaren bizitza,

Eta bigarrenean, aren literatura emai-
tza: paperetan jarri eta zabaldutako ber-
tsoak.

Baina bi liburu auek nola egin diran
adieraztea, irakurleari erreztasuna ema-
tea izango dala uste degu. Ori egin nai
genduke, beraz, itzaurre gisako lerro aue-
tan.

Liburu au prestatzerakoan, ni ere Txi-
rrita ifioiz ikusi eta ezagutu gabea bainaiz,
amaika bider eragin diot nere buruari,
aren izena leenengo aldiz noiztsu entzun
edo ikasi nuan oroitu nairik. Baifia ez naiz
gogoratzen.

1936’garren urtean, Txirritak bertsola-
ri txapelketa irabazi zuanean, Errenteri’n
omenaldia egin ziotenean eta erioak era-
man zuanean, iru egokiera oietan alegia,
egunkariak aren izena aidatu zuten noski,
eta jende elduak ere itzalitako bertsola-
riaz itzegingo zuan. Nere aurrean itzegin

ere, bearbada. Baifa ez naiz ezertaz oroi-
tzen.

Nik zortzi urte nituan orduan. Garai
artako oroipen asko ditut. Gerra-asiera-
koak, batez ere. Baifia or nunbait aitona
xaar bat il zala-ta, naiz bertsolari aundia
izan, ajola gutxi adin ortako ume bati.

Bestetik, berriz, Bilintxen aitamenak
egin oi ziran gure etxean, ama zana do-
nostiarra genduanez. Baita Ramos Azka-
rate’renak ere, tolosarrak geran ezkero.
Eta bai Pello Errota eta Otafio’tarrenak
ere, Asteasu ta Zizurkil’ko auzo egiten
dan Aduna’ko errian udara pasatzen bai-
genduan. Baifia Txirritarenik ez det uste.

Urte-mordoska igaroko zan, beraz, ni
cuskalzaletu arte-edo, ernaniar bertsolari
aundiaren izena entzun cta ikasteko.

Baifia ondo gogoan daukat, eta atzoko
gertaera balitz bezela eduki ere, 1954 urte
inguruan Aranzazu aldizkariaren zenbaki
zaar bat nola eskuratu nuan: 1946’ko
abendukoa, ain zuzen. Bertan, Basarriren
idazlan bat zetorren, Txirrita’ren ateral-
diak izenarekin, bertso pare bat eta beste
zenbait txeetasun irakurleari eskeifiiz.
Asieran onela zion:

«Ainbeste eunka ta milletatik, bere er-
tenaldi bakan batzuk gogoan artzeko zo-
ria izan genduan baitare. Guk eskefi ge-
nezazkenak ale bakarrak dira, ordea.

Erriaren auetan ba’da ugari ta giartsurik.
Ainbat aldiz gogoratzen degun Gregorio
Mujika’k Pernando Amezketarrarenak
bildu zituan bezela bildu bear lirakela de-
rizkiogu, Txirrita zanaren esakera ta ate-
raldiak. Ortarako beste Mujika baten
utsunea daukagu, ordea».

Ni arrituta gelditu nintzan. Ainbeste-
ko aberastasuna or alper-alperrik galtzen,
gure zabarkeriak beste ifiork erruak etzi-
tuala... Bildu bear litzakela, ta artarako
ifior ere ez... Nere eskuan balego, ez litza-
kela arazo ori ortan geldituko pentsatu
ere egin nuan.

Andik denbora asko gabe, udarako
oporraldietan, Azpeiti’ko Loiola’tik lee-
nengo eta Donosti’tik urrena, eta bat es-
kutitzen bitartez bati eta besteari nere as-
moen berri emanez ere, ekin nion bertso
zaar biltzeari, gazte izateak ematen duan
berotasunarckin.

Txirritaren bertsoak ere bereala asi zi-
ran barra-barra andik eta emendik etor-
tzen: batzuk bertso-paperetan, eta aotik
aorakoak besteak.

Baina Txirritaren bertso oiek danak,
eta berdin berari buruzko argibideak ere,
zipristifiak ziran, esate baterako. Ez nin-
tzan iturburura iritxi, Altza’ko Gaztelue-
ne baserriko ateak jo nituan arte.

Baserri ortara ezkondu zan Txirritaren
arreba gazteena, Isabel; eta Txirrita bera
ara erretiratu zan, zaartzaroaren ajeak eta
ezinak gaifiera zetozkiola antzeman zio-
nean. Azken urteak igarotzeko kabi goxo
eta epela billatzen ere jakin zuan arek.
Amabost bat urte egingo zituan etxe or-
tan.

Gazteluene’n, beste familikoen ar-
tean, Jose Ramon, bere arrebaren seme

bat, arkitu zuan, orduan mutil gazte eta
argia, gaur ura ere mundu ontatik joana.

Txirrita, berak idazten ez baitzekian,
sekretariotza egingo lioken bat edo baten
premian arkitzen zan, bertsoren batzuk
papereratu asmoak artzen zituanean.
Gazteluene’ra etorri ezkeroztik, illoba
orrek egingo zion lan ori.

Etxe ortara babesaren billa joana zan,
beraz. Eta, ortaz gaifera, bertso-paperak
ateratzeko sekulan izan zuan laguntzaille-
rik onena topatu zuan. Orri esaten zaio
tiro batez bi txori iltzea. Arrezkeroz, Txi-
rritak, bertsoren batzuk argitaratu nai zi-
tuanean, bere illoba orri deituko zion eta
aren lumaz baliatuko zan.

Osaba-illoben arteko artu-eman onek
bi ondoren ckarri zituan. Txirritarentzat,
bertsoak papereratzeko erreztasuna. Eta
guretzat, Txirritaren aldamenean beraren
bertso, ateraldi eta gertakariak jasoko zi-
tuan testigu edo lekuko argi bat izatea.

Liburu onen leenengo zatiaren oarrei
begiratzea naikoa du irakurleak: zenbat
aldiz Jose Ramon Erauskin Lujanbio
orren izena agertzen dan, alegia. Bereala
konturatuko da, liburu au ez litzakela dan
crdia ere izango, Txirritaren illoba ori
izan ez balitz.

Bigarren zatiak ere, paperetan argita-
ratutako bertso-saillak biltzen dituan
orrek alegia, illoba orri zor dio geien-bat.
Txirritaren sail asko, izan ere, enkarguz
jarriak izanik, egillearen izenik gabe in-
prentatu eta kaleratu ziran. Baifia urteren
buruan illoba orrek ezagutu zituan, berak
osabari kopiatuak zirala oroituta.

Asieran, osabaren oroipenak esan egi-
ten zizkidan, eta nik kopiatu, eskolan dic-
tado egin oi dan antzera. Amaika arra-
tsalde gozo igaro genituan era ortan, Gaz-
teluene’ko txoko paketsuan. Auspoa’ren

18-19’garren zenbakia orrela idatzia da
geiena.

Ondoren, ordea, bera asi zan idazten.
Osabaren gertaeraren bat oroitu-ala, pa-
pereratu eta korreoz bialdu egiten zidan,
nere lana ikaragarri erreztuz. Auspoa’ren
101-102 eta 103-104 zenbakietan, zati asko
daude orrela moldatuak. Baita 126’garre-
nean ere.

Aren idazkera eroso eta jatorra ikusiz,
beste burutapen bat izan nuan: garai bate-
ko baserritarren oiturak azalduz, liburu-
ren bat ez ote zuan idatziko esan nion
Txirritaren illobari. Liburu ori nere iri-
tzian nola egin zitekean adierazi ere bai.
Itzeko gizonak oi duten bezela, baiezkoa
etzuan bereala eman. Baifia bein emanda-
koan, bai zintzo eta gogotik lanari ekin.
Lan orren frutua, or dago Aien garaia ize-
neko liburu mardula, orduko Cdmara
Agraria zeritzaionak antolatzen zuan San
Isidro Saria 1974 urtean irabazia.

Osabaren lekukotasuna egifiez asi, be-
raz, eta azkenerako idazle trebe biurtu.

Txirritaren bizitzaren beste lekuko as-
ko ere arkitu nituan an eta emen: illobak
eta gaifiontzeko aideak, auzokoak, errita-
rrak, bertsolariak, adiskideak, bertsoza-
leak...

Garai artan, izan ere, ogei urte ziran
Txirrita i} zala, eta artean gizon-emakume
asko bizi ziran ezagutu zutenak.

Lekuko oiek, Ernani, Errenteri eta
Altza’n izan ziran noski ugarienak, Txi-
rritaren bizitzak iru erri oiekin baitauka
loturarik geiena.

Inguru ortan ainbat ez bada ere, Gi-
puzkoa guztian ere arkitu genituan Txi-

rritaren testigantza eman zigutenak, an
eta emengo bertsozaleak alegia, Txirrita
beren errira kantura etorri zaneko oroipe-
na urre-puska bat balitz bezela gordetzen
zutenak.

Baifia Txirritaren famak Gipuzkoa'ko
mugak igaro eta beste euskal probintzie-
tan ere zabalduta zegoan. Naparroa’n eta
Bizkaia’n aren berriak jaso ditugu, bein-
tzat. Eta Txirritari buruzko idazlan batzuk
ere agertu ziran Bidasoa’z beste aldeko
Gure Herria aldizkarian. Are geiago:
Ameriketatik bialdutako kuaderno ba-
tean, Txirritaren bertso batzuk ere arkitu
ditugu.

Txirritari buruzko azterketa oien fru-
tu, lau liburu argitaratu genituan: Aus-
poa’ren 18-19, 101-102, 103-104 eta
126’garren zenbakiak. Eta geroztik ere
beste zenbait berri, bertso eta argibide bil-
du ditugu.

Baina liburu oiek, azkenekoa izan
ezik, aspaldi agortuak daude. Oso arrera
ona egin baitzien bertsozale jendeak.

sk & k

Orain bost urte, 1986’garrenean ale-
gia, Txirrita il zaneko berrogei ta amarga-
rren urtea bete zan. Ori zala-ta, Txirrita-
ren bizitza eta bertsoak berriro plazara-
tzea gauza egokia litzakela ikusten gen-
duan. Nola argitaratu, ordea? Leengo k-
buruak leen dauden bezela atera? Ala k-
buru oictan dagoana liburu aundi batean
bildu? Zalantza ortan denbora-puska bat
joan zitzaigula aitortu bearrean gera. Bai-
na arkitu genituan bidea erakutsi zigute-
nak. Galdetu eta liburu aundiaren alde
agertu baitziran danak ere.

Ala, lanari ekin eta bi gauza bereala
ikusi genituan. Bata, liburu txiki aietan
bertsoak eta gertakariak oso sakabanatuta

eta naastuta zeudela; batera bildu eta or-
denean eratu bear zirala, beraz. Bestea,
berriz, liburuak bi zati eskatzen zituala.
Batean, leen ere esan bezela, Txirritaren
bizitza; eta bestean, Txirritak paperetan
agertutako bertsoak.

Leengo liburuetan ematen ziranaz gai-
fiera, geroztik bildutako gertaerak ere sar-
tu ditugu. Aberastu eta osoagotu egin da,
beraz, Txirritaren bizitza.

Ortaz gainera, Txirritaren leengo libu-
ruetan agertu etziran bertso-sail batzuk
ere arkituko ditu irakurleak bigarren za-
tian.

Adibidez, Udarregi eta Pello Errota
asarretu eta alkarri bertso-sail mikatz aiek
atera zizkiotenean, Txirritak ere eman
zuan bere iritzia auzi artan, bertso-paper
bat plazaratuz. Sail ori Auspoa’ren 27°ga-
rrenean eman genduan argitara. Baifia
nork jarria zan artean ez genekian. Orain,
berriz, Txirritarena dala seguru gaude.

Auspoa’ren 24’garrenean, berriz, Txi-
rritaren iru bertso-sail argitaratu geni-
tuan. QOietako bat, 1912°garren urtekoa,
Fermin Imaz’ek eta Txirritak alkarrekin
moldatua, urte artako galerna negargarria
gai artuta. Eta beste biak, Fermin Imaz
eta Txirrita alkarrekin asarretu ziranean,
onek jarri zituan bertsoak.

% k%

Txirritaren bertso-bilduma aberastu
eta osoagotu egin da, beraz, liburu onta-
rako. Ala ere, Txirritaren beste sei bertso-
sail, oraingoz beintzat illunpean gorde
bearrak dirala derizkiogu. Sail oick egi-
llearen izenik gabeko kanta-paperetan za-
baldu ziran. Baina Txirritarenak dirala,
illobak ezagutu zuan, berak osabaren ao-
tik kopiatuak izanik.

Enkarguz moldatutako bertsoak dira,

ordea. Norbaiten aurka aundiak esateko
jarri araziak. Eta norbait ori oraindik bizi
dalako, edo ondorengo urbil samarrak
edo bere familikoak bizi diralako, kon-
tzientziko karga genduke, ifioren izen ona
berriz ere jendearen aotan ipifiko bagen-
du. Toki eta giza-izen guztiak kenduaga-
tik ere, oso errez igerri baititeke bertsola-
ria norengatik ari dan.

Orixe izan da Txirritaren zenbait ber-
tso gordetzeko izan degun arrazoi baka-
rra. Batzuen ustetan, eta esan ere egin
dutenez, bai omen ditugu ernaniar ber-
tsolariaren bertsoren batzuk berdekeria
dariotelako izkutatuta. Orregatik argita-
ratuko genituzke. Baina Txirritak era or-
tako bertso-saillik ez du. Aotik aorakoak,
berriz, liburuaren leenengo zatian sartu
ditugu. Irakurleak ikusiko duanez, orrela-
ko bertso gutxi du; eta are gutxiago, arena
dala ziur esan ditekenik. Baifa, leen adie-
razi degunez, duda-mudako berdekeria
baifio gauza serioagoa da, gure ustez bein-
tzat, ifiloren fama cta izen garbia.

& & *

Liburu au prestatzerakoan, Txirrita-
ren berriak eman zizkiguten testigu edo
lekuko oietatik asko samar illak dirala
ikusi degu. Bertsolari aundi onen mundu
-aldia joan zan bezela, ura ezagutu zute-
nena era pasatuxea dago. Bertsosale fami-
liaren belaunaldi bat laster izkutatu bea-
rra dala esan genezake.

Ortaz oartzean, tristurak artu gaitu,
batetik bertsozale oick adiskide genituala-
ko; eta bestetik, emendik joandakoan
utsune aundia utzi digutelako. Baifia aien
itz biziak gerorako jaso izanak duan poza
ere gurekin degula ezin ukatu.

Oarretan, ildako lekuko oien izenei
zana itza eranstea pentsatu genduan asie-



Iltzaurrea

ran. Egokiena ere orixe litzake noski. Bai-
na beste lekuko batzuek zer egin duten.
bizi diran edo il diran alegia, ez dakigu.
Eta batzuena esan eta besteena ixiltzea
ere etzan, bada, itxurazkoa izango. Orre-
gatik, iflorenik ez degu esango.

k%

Berrikuntza bat badakar liburu onek.
Txirritari buruzko orain arteko liburuak,
argazkirik gabeak izan dira. Eta argazkia,
apaingarria ez-ezik, dokumentua ere izan
diteke.

Ori ala izanik, ezagutzen diran Txi-
rritaren argazkiak biltzen alegindu gera.

Txirritak, egia esateko, bertsolari gu-
txik izan duten suertea izan du. Bera nor-
tasun aundikoa izan zala ukatzerik ez da-
go. Baiia bai beste bertsolari asko ere.

Ala ere, Txirritarenak bai, baifa beste
oien gertaerak, aotik aorako bertsoak, ze-
lebrekeriak, ateraldiak eta abar etziran
bildu, ifior artara jarri etzalako; edo-ta,
iflor jarri bazan, garaiz asi etzalako. Ori
dala-ta, bertsolari oiek ez ditugu guk nai
bezin ondo ezagutzen.

Xenpelar datorkit burura. Denbora
zan artean ifnor arekikoak biltzen alegindu
izan balitz, beste Xenpelar bat izango gen-
duke gaur.

Onenbesterekin, itzaurre gisako ontan
esan bear ziran guztiak, edo geienak bein-
tzat, adierazi ditugula uste degu. Liburu
au atsegingarri izan dezala opa diogu ira-
kurleari. Gure iritzian, bertsolari aundi
baten nortasuna ez-ezik, Euskalerriaren
garai berezi eta jakingarri bat ezagutzen
ere lagunduko dio.



BIZITZA



Jaiotetxean



JAIOTZA ETA BATAIOA

Jose Manuel Lujanbio Retegi, Txirrita
bertsolaria izango zana alegia, 1860’ga-
rren urteko abuztuaren 14’ean jaio zan,
goizeko iruretan.

Gurasoak, Bautista, ernaniarra, eta
Juana Josefa, olartzuarra, izan zituan. Ai-
taren aldeko aiton-amonak, Pedro Lujan-
bio eta Paskuala Ganborena, biak erna-
niarrak; amaren aldekoak, Inazio Retegi,
oiartzuarra, eta Frantziska Iraola, erren-
teriarra.

Sorlekua Ernani’ko partean izan zuan,
Latze edo Latze-zar zeritzaion baserrian.
Baserri ori, Ernani’tik Goizueta aldera
goazela, kaletik zortzi bat kilometrora ze-
goan, Urumea ibaiaren eskubi aldera,
Benta-txuri, Pagoizarte eta Urdaburu’tik
datorren eta Uxako-erreka deritzaion
erreka baten ertzean.

Bera baifio zaarragoa arreba bat zuan:
Josefa Inazia, 1858-1I-11°an jaioa. Gaz-

teagoak, berriz, beste bost senide: Migel
Jose, 1862-XII-23’an jaioa; Juan Maria,
1865-X1I1-4’an; Maria Aszension, 1867-
XI-20’an; Juana Bautista, 1870-I1V-6’an;
eta Isabel Bizenta, 1872-XI-5’ean.

Leenengo biei Luxanbio esaten zaie
cliz-agirietan, urrengoei Lucambio eta az-
kenari Lujambio. Txirritak bere denbora
guztian orrela erabili baitzuan, azken era
au artuko degu guk, cuskal ortografiari
jarraituz Lujanbio idatzita.

Leen esan degunez, etxetik kalera zor-
tzi bat kilometroko bidea zeukaten. Ala
ere, etziran nagi ibili aurrak bataiatzera
eramaten. Goizean jaioak, zazpi senidee-
tatik bost, egun bereko arratsaldean era-
man zituzten pontera. Eta arratsaldean
jaioak, beste biak, biaramonean. Oitura
alaxe zan garai artan. Kristau izatea bio-
tzez estimatzen zuten nunbait gure aurre-
koak.



Jaiotetxean

ERENOZU’KO ELIZA

Txirrita jaio eta andik bost urte t’erdi-
ra, Erefiozu’ko eliza egin zan. Latze’tik
kilometro batera dago, eta orra nola al-
txatua dan.

Ernani’tik Naparroa’ko mugaraifio ki-
lometro asko dago. Tarte ortan, Urumea
ibaiaren bazterrean eta bi aldeetako men-
di-egaletan, baziran iru baillara edo auzo,
Fagollaga, Erenozu eta Aparrain, eta be-
rrogei ta zazpi etxe, baserriak geien-geie-
nak noski'. Oietan irurogei ta lau famili
bizi ziran, lareun ta irurogei lagunekin.
Baziran elizaraifio bi edo iru orduko bidea
zutenak.

Garai artan, Don Agustin Jauregi Er-
nani’n apaiz zegoan. Andik urte batzueta-
ra, Don Agustin ori Azpeiti’ko erretorea
zalarik, Udarregi eta Pello Errota alkarre-
kin asarretuko ziran, D’Abadic’k jarrita-
ko saria artarako bidea izanik®. Euskaltza-
le prestua zan, eta euskerazko zenbait li-
burutxo ere idatzi zituan.

Don Agustin orrek, kristau aientzat
cliza berri bat egin bear zala pentsatu
zuan. Ala, 1864’¢ko iraillaren 17’an, ba-
tzarra egin zuten inguru artako etxeko-
jaunak. Baietz erabaki zuten, eliza berria
egin bear zala alegia, eta gizon-mordoska
bat izendatu ere bai, tokia aukeratzeko
eta dirua eta bear ziran guztiak sortzeko.
Gizon oien artean, Juan Bautista Lucam-
bio azaltzen da. Txirritaren aita gogotik
sajatu zan, beraz, eliza berriaren lanetan.

Erefiozu jo zuten tokirik egokienetzat.

Gero, bakoitzak al zuana eman, gainera-
koa al zuten tokitik inguratu eta auzo-
-lanean lan egifiez, aurrera atera zituzten
beren asmoak. 1866’ko ilbeltzaren 15’ean,
eliza berria bukatu dala eta elizkizunak
bertan egiten asteko baimena eskatzen
dute. Otsaillaren 12’an eman zan baimen
ori. Asi ziran, bada, mezak-eta ematen,
San Antonio aldarean jarrita.

Eliza bukatutakoan, bost urte t’erdi zi-
tuan Txirritak. Andik aurrera, aita edo
amaren eskutik etorriko zan mezatara
jaietan. Etzuan ifork pentsatuko, denbo-
raz muti! koxkor ura izango zala, San An-
tonioetan, baillarako festetan alegia, urte-
ro-urtero ekarri bear zuten bertsolaria.

Ain zuzen, kantu-lancan ementxe
azaldu zan plazara leenbiziko aldiz. Ala
adieraziko zuan berak, zaartu eta gero,
irurogei ta amar bat urte zitualarik jarrita-
ko bertso batzuetan.’

Urte batean, Erenozu’ra kantura eto-
rri eta bi bertso auek kantatu zituan:

Nikolas Aundi arotz burua
dana guztien aurrian,

gure aita ta Bizorro berriz
ganaduakin lorrian;

beste batzuek arri bildutzen
Alkatxuin’go larrian,
ermitatxo au sortu ziguten
Txokolate’ren aurrian.

Don Agustifiek ateria da
lendabiziko idia,



Latze’'n

gizarajoa gizon ona zan,
prestua eta noblia;

gure aita’re ortarako zan
ontza bat urre botia,

ori egiten gastatua da
nik bear nuen dotia.*

1. Etxe oien izenak: Erefozu, Etxeberri, Ola-
buru, Bazterrola, Arbelabiena, Pagollaga, Zubimu-
tur, Larragain, Larragain-goikoa, Akola, Alkatxuri,
Iturralde, Abilaz, Txabolategi, Ubarreto-aundi,
Ubarreto-txiki, Laatzain, Tximistanea, Atxikar ecdo
Beskita, Alzusta, Olazar, Hermita, Nikolas-Marie-
nea, Urruzuna-goikoa, Urruzuna-bekoa, Latze, Pi-
kuaga, Pikuaga-etxeberri, Iraola, Paguaga, Apa-

rrain, Lizarregi, Bentatxuri, Izen-cder, Izen-cder-
bekoa, Txabolategi, Urdandegieta, Zulueta, Amo-
rola, Etxolaberri, Urdaneta, Atabaleruen-txabola,
Astabizkar, Larraz, Larrarburu, Landerbaso ta Ar-
gorTi.

Etxe auek iru erri auen lurretan banatzen ziran:
Ernani, Donosti eta Errenteri.

2. Ikus: Auspoa, 27.

3. Ikus: ... orrialdean.

4. Jose Oiarbide, Latze, Ernani.

Gregorio Santa Kruz, Akola, Latze, Ernani.
Onek beste onela kantatu zidan leenengo bertsoa:

Nikolas aundi Goikoctxe’kua
arotz guztien aurrian,

gure aita zana eta Pizarro
aziendakin lorrian.

Beste batzuek arriya biltzen
Katilluzar’ko larrian,

ermita eder au egin ziguten
Txokolate’ren lurrian.

LATZE’N .

Latze’n bizi izan zan Txirrita, amairu
bat urte bete arte. Urte auetaz ezer gutxi
dakigu, gertacra bat edo beste izan ezik.

Batean, mutil koxkorretan, Kalbario
guztiak buruz ikasi zituan. Bikarioak ja-
kin zuan ori, eta bost pezta eman zizkion.
Garai artan, ia aste beteko gizon larri ba-
ten jornala omen zan diru ori.'

Eskolan zebillela, okerren bat egin
zualako, komunean sartu zuan maistrak
bein batean.

Komunean, kolka bere txitoekin ze-
goan. Txirritak, kolka-txitoak artu eta ko-
muneko zulotik beera bota zituan.

Ori jakin zutenean, izugarrizko jipoia
eman zioten Txirritari ama eta maistraren

artean. Amak eldu eta maistrak jo, edo
maistrak eldu eta amak jo. Jotzeko, xexto
baten buruzaria dantzatu zuten. Buruza-
ria, xextoak goien, jira guztian, uztaian
izaten duan makilla da.

Biaramonean, mezetara zijoala, bi-
dean topo egin zituan Txirritak ama eta
maistra ori.

Zaartutakoan, onela esaten omen
zuan, gertaera au kontatzean:

—Dudan-dudan egon nintzan, biak artu
eta bidetik goitik beera botako ote ni-
tuan.’

Beste batean, auzoko famili batek xex-
tera bat sagar enkargatu zien Txirritaren

gurasoei; on-ona izatea nai zutela, gaifie-
ra.

Txirritaren amak, banaka-banaka one-
nak berezi eta bialdu zien xextera sagar
ori.

Baifa prezioa jakin zutenean, garestia
iruditu eta bueltatu egin zizkioten saga-
rrak. Beste etxe artako alaba batek ekarri
zituan, eta mengantzaz tolare buruan ustu
zuan xextera, sagar guztiak lurrera bo-
teaz.

Orduan, Txirritaren amak, zapla!, ma-
saillean jo zuan auzoko neska ori. Orta-
tik, bi familiak asarre gelditu ziran.

Latze utzi eta Txirrita baserrira alda-
tzerakoan, onela esan zien beste etxe arta-
ko etxekoandreak:

—Zoazte, zoazte! Arraza gaiztoak alde
egin dezala emendik!

—Eta Txirritaren amak onela erantzun
zion:

—Ez, etxekoandre, ez. Gu bagoaz, bai-
fla arraza gaiztoa bertan geratzen da.

Tolarea ere bazuan, beraz, Latze’k.
Baifia ez omen zan batere gaurkoak beze-
lakoa; zurezkoa omen zuan ardatza.’

* * *

Ernani’ko 1860 urteko Padrén Munici-
pal’ean esaten danez, Txirrita jaio zaneko
urtekoan beraz, Erefiozu’ko Txabolategi
baserrian, Txabolategi bertsolariaren
jaiotetxean, Domingo Erroizenea izeneko
etxekojauna bizi zan.

1868 eta 1871 urtekoetan ageri danez,
bertan jarraitzen zuan Domingo orrek.

Erenozu’ko Jose Oiarbide’k, Domin-
go orren aditzera bazuan, leengo zaarrei
entzunda. Bertsotan zer edo zer aritzen
zana omen zan, eta Txirritak, artean zor-

tzi edo bederatzi urteko mutikoak, onela
esaten omen zion:

—Neri bertsotan erakutsi bear didazu,
Domingo.

Fabrika batek artu zituan, ordea, La-
tze’ko soro eta lurrak. Au dala-ta, berta-
ko familiak alde egin bear izan zuan an-
dik, eta Errenteri’ko Txirrita baserrira al-
datu zan.

Dalako fabrika ori, izen onekin ezagu-
tu da ia oraintsu arte: Hijos de Jaime Puig
— Destileria de Lerias y Fabrica de Produc-
tos Quimicos. Baina gaur itxita dago.

Orko egur-karraioak eta abar egiten
zituzten itzaiak, Latze’n izaten omen zu-
ten beren babes-lekua. Bai perratokia
bertan jarri ere.

Denbora askoan etxeak oso-osorik
iraun zuan. Baifia gero, betikorik ez baita
mundu ontan, erori egin zan. Gaur ez da
ikusten, untzaz jantzitako arri pareta zaar
batzuk besterik.

Beeko aldetik, Uxako erreka dijoa;
eta, errckaren alde batetik bestera igaro-
tzeko, zubi zaar bat dago.

Kamiotik ez da Latze baserria ikusten.
Fabrikaren atzera pasa eta onen bazterre-
tik joan bearko du. Txirritaren jaiotetxea-
ren aztarrenak ezagutu nai dituanak.

Fabrikak langilleak bear, eta langi-
lleak etxeak. Ala, baillara berri bat sortu
zan fabrika aurrean, kamio bazterrean.
Baillara orrek Latze edo Latxe du bere
izena. Etxea galdu bazan ere, izenak irau-
ten du, beraz.

1963’ko urriaren 20’an, omenaldia
egin zitzaion Txirritari Erefiozu’n. Baita
ere oroitarri bat, bere irudiarekin, Latze
baserriaren pareta zaarren ondoan ezarri.

Fabrika egitean, langilleetan bazan ar-
gin andaluz bat.

Bein batean onek, berak bezperan
egindako pareta, okertua arkitu zuan.
Bultzaka asi zan, pareta okerra zuzendu
nairik.

Lan ortan ari zala, Txirritak ikusi
zuan. Artean mutiko gaztea zan, baifia
bertso au bota zion:

Aiziak biali du
andikan onuntza,
geroztik emen dabil
gure andaluza;
argifi ona zala ta
zakurraren putza,
bera eroriko dek,
ez akiyok bultza.*

Andaluzaren gertaera eta bertso auek
beste onela ere eman dizkidate:

Argin andaluz bat etorri omen zan, cta
berealdiko famarekin gaiiera, oso argin
ona zala-ta.

Txirrita, motikoa, beste batekin argin
aprendiza omen zan, eta ari begira egoten
zan beti.

Argin andaluz orrek aurreko egunean
pareta oker xamarra egin omen zuan. Biz-
karra esaten omen zaio orri argintzan.
Eta, ifior ez ikusteagatik goizean goiz
joanda, mailluarekin danba! eta danba!
jotzen ari omen zan barren aldera.

Eta Txirritak, ala ikusirik, bertso au
kantatu:

Aiziak bialduta
etorri da onuntza,

geroztik emen dabil
gure andaluza;
argifi ona zala ta
zakurraren putza,
bera eroriko dek,
ez akiok bultza.’

Ed % *

Egun batean, gizon larria zala, Latze
inguruan ari omen zan lanean Txirrita.
Artean, Latze baserria 0so-osorik zegoan.
Fabrikako enkargatuari or etorri zitzaion,
bere jaiotetxea ikusi nai zuala esanez.

Baietz, lagunduko ziola, erantzun
zion, eta alkarrekin joan ziran.

Ateondoraifno eldu ziran, eta orduan
Txirritak onela esan zuan:

—Arrayial... Arrayial... Esaera zaarra
da: jaiotako tokira iltzera. Ni ez noa, ba,
barrena sartzera.

Eta buelta eman eta sartu gabe alde
egin zuan.’

Beste egun batean, Erefiozu’ra kantu-
ra etorri eta bertso au bota zuan bere jaio-
tetxeagatik:

Txirrita zarrak beti izan du
aurreko zarren fedia,
zenbait bezela ez da izandu
sinismenikan gabia;

zaku bat urre izan biar du
gure aitonak gordia,
saiatzen dira galanki bafa
ezin billatu ordia.’

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Jose Ramon Erauskin Lujanbio, Gaztelue-
ne, Altza, Txirritarcn illoba.

4. Gregorio Santa Kruz, Akola, Latze baillara,
Ernani. Bertso au oso ezaguna da Euskalerrian. Bai-
fia gertaera bestela .kontatzen dute, irakurleak
urrengo atal batean ikusiko duan bezela.

Dudarik gabe, Latze’n bertan cman zidatena
izango da egitazkoa, bertako kontaerak, ao arrotze-
tan ibili gabeak alegia, aldatzeko ere arrisku gutxia-
go baitu.

5. Kreszentzio Tmaz, Ataun. Ofiziokoa bera
cre; argiia alegia.

6. Gregorio Santa Kruz, Akola, Latze baillara,
Ernani.
7. Jose Oiarbide, Erefiozu, Ernani.
Gregorio Santa Kruz, Akola, Latze baillara, Er-
nani:
gure aita zanak Latze’'n or zuen
zaku urria gordia,
saiatzen dira gogotik banan
ezin billatu ordia.

TXIRRITAREN BURUA

Txirritaren burua aundi xamarra omen
zan. Ala diote ezagutu zutenak, eta ala
ematen du argazkictan ere.

Bein batez, Andoain’en-edo, Pello
Errota eta Txirrita bertsotan ari ziran. Pe-
llo buru soilla zan, eta txapela eraztean
jenerala edo apaiza ematen zuala esan
zion Txirritak.

Pello Errotak onela erantzun zion:

...onela soiltzen bada
zure aundi ori,

argi egingo diyo
mundu guztiyari.

Etzan, beraz, nolanaiko puska izango.
Baifia zenbateraifio zan obeto edo zeatza-
go juzkatzeko, asko lagunduko digu Az-
peiti’ko Joxe Lizaso bertsolariak kontatu
digun beste gertaera onek.

Bein batean, Txirrita, Saiburu eta
Txapel bertsotan ari omen ziran Azpei-
ti'n.

Kaxkante esaten zioten xelebre oietako
bat ere an omen zegoan jende artean,
bertsolariei begira.

Lagun batek etorri eta esan zion:

—Aizak, Kaxkante: ez nian uste orren
bertsozalea intzanik.

Eta Kaxkante’k erantzuna:
—Ez nitxioken bertsoak entzuten!
—Zertan ago, ba, emen?

~Txirrita orren buruarekin zenbat txis-
kero arri egin ditezken pentsatzen ari nak.

Txirritak bazekian berak ere puska
ederraren jabe zala, cta nundik edo zerga-
tik zuan ere bai. Bein baifio geiagotan
entzun omen zion ori Altza’ko Gaztelue-
ne’ko bere illoba Jose Ramon Erauskin
Lujanbio’k, eta onek guri onela kontatu
zigun:

«Txirritak esan izandu zuen, bera jaio
zanean edo bera jaiotzeko egunetan,
amak auzoko andre bat jakifiaren gafiean
jarri zuela, laguntzera etortzeko.

Ordua allegatu zanean, etorri eta Txi-
rritaren amari lagundu omen zion aurra
egiten; banan pixka bat edan ere egin
omen zuen, eta berotu edo moxkortu ere
bai.

Ta, aurra jaio zanean, eraman omen
zuen sukaldera; ta an, amak egun aietara-
ko preparatuta zeukan ollo-saldatik, be-
rak artu katillukada bat. eta Txirritari
eguardirako zegoen baba-saldatik eman
omen zion kutxarekada bat. Txirritak, be-
rriz, artu...

Eta, berriz aurra amarengana eraman
zuenean, onela esan omen zuen emakume
orrek:

—Au den onen apetitua, au! Oni nai-
koa ematen badiozute, egin bear du ga-
lanta!

Eta esaten zuen Txirritak, orregatik
izango zuela ainbesteko burua: lenbiziko
tragua baba-saldatik egin zuelako».

ITAURREAN

«Txirrita, mutil koskorra zala, bere
osabaren etxera bialdu zuten, itaurrean
edo bei aurrean ibiltzera; bada badakizu-
te, ganaduak zelaican zuzen ibiltzeagatik,
aurretik bat jartzen dala, ondo joan dite-
zen; eta ala jarri zuten Txirrita ere.

An zebiltzan, osaba atzetik areari kon-
tu egiten eta illoba aurretik ganaduak zu-
zen eramanaz, lurra txikitzen; bafia aguro
aspertu zan Txirrita lan artan; eta, nola
etzuen ikusten ifola biderik andik libra-
tzeko, esan zion osabari:

—Osaba, nik tripako mina daukat.

-Ori ez dek ezer. Bereala joango dek
ori —erantzun zion.

Bafna Txirritak etzeukan gogorik an
ibiltzeko, eta esan zion berriz ere:

—Osaba, nik mina daukat.
~Bueno, min baldin badaukak, nik ba-

zekiat errezo bat ori sendatzeko; eta, bes-
te aldeko muntora irixten geranean, egin-
go diat errezo ori. lkusiko dek nola joan-
go dan tripako min ori.

Iritxi ziran beste aldera eta galdetu
zion:

—Oraindik min al daukak, Joxe Ma-
nuel?

—Baaai! —erantzun zion onek.

—Etorri adi onera eta jarri adi emen
etzanda lurrean.

Jarri zan Txirrita luze-luze etzanda;
osaba ere bai aldamenean belauneko, eta
asi zan esanez:

Tripan min,

ipurdia biribil,
ipurditik laratzera,
osasuna gorputzera!

Eta berriz ere:
Tripan min...

Orrela iru aldiz, eta esan zion:

—Ikusiko dek nola joango dan. Eta,
orrekin ez bada joaten, nik bazekiat beste
erremedio bat, ori baifio gogorragoa eta
fuerteagoa, eta ura egingo diat laixter!

Ura aditu zuenean, Txirritak igarri
zion etzetorrela gauz onik, eta pentsatu
zuen:

—Ia onek ezagutu didan zer dedan eta
ematen didan paliza bat, eta lenago miiik

gabe ibilli nai ez eta gero atze aldean min
ederrarekin ibilli bear izaten dedan!

Eta andik laixter galdetu zion berriz

osabak minik bai al zeukan, eta ezetz
erantzun zion.

Orrelako milagroak egiten zituzten
denbora bateko erremedioak.

Esango nuke gaurko pastilla, indizio
eta botika askok ez lutekela ain ondo eta
axkar sendatuko».’

1. Jose Ramon Erauskin Lujanbio: Aien garaia
liburuan, 1975, 321-2 orrialdeetan.

Txirrita baserria San Markos mendia-
ren azpiko aldean dago, Errenteri’tik As-
tigarraga’ra dijoan kamiotik eskubira, ka-
letik kilometro ta erdira.

Kamioa utzita, leendabizi Txirrita-be-
rri baserria dago. Baserri au berria da.
Andik pixka batera, muifio batean eta
guztiz toki erosoan, Txitrita ageri da.

Txirrita antziiako baserria da. Base-
rria ez-ezik, jauregi zaarra ere bai. Zabala
eta aundia; eta, euskaldun etxe bezela,
0so itxura jatorrekoa.

Leendabizi, egutera aldeko alderdia
agertzen da. Alderdi ortan, arkuzko bi ate
dauzka, bata dana borobilla, bestea pun-
taduna. Oien gaifiean, alde batetik beste-
raifio, etxeari aurre guztia artzen dion bal-
koia, bere zurezko baranda zaarrarekin.
Balkoi-peko pareta guztia arrizkoa da;
goikoa, berriz, ladrilluz eta abe zaarrez
cgifia (entramado). Goien, teillatuaren er-
tzaren parean, uxoentzako zuloak.

Ipar aldean, atzeko aldean alegia, ar-
kuzko beste ate bat du; eta San Markos
aldean ere bestea.

Barrenean, berriz, ukuillu zabala, ji-
ran saietera bat edo beste duala, mandioa,
eta emen tolarea.

Ederra da, batez ere, balkoitik ikusten
dapa: inguru guztian berdez jantzitako

muifioak; an eta emen baserriak; eta
atzean mendiak: Aiako Arria, Urkabe,
Bianditz, Landerbaso, Aldura’ko gaifa...

Inguruko baserrictan bi dira izendatu
bearrak. Bata, San Markos mendiaren
egalean, Saiburu edo Sareaburu izena
duana. Onek zutik irauten du. Eta bestea,
orain urte batzuk fabrika bat egiteko bota
izan zana, Telleri-txiki. Txirrita’tik oso
gertu zegoan au, sakonean, kamioaren
ondoan.

Bi etxe oietatik, Txirritaren kideko bi
bertsolari on askoak sortu ziran; eta biei
ere, Txirritari bezela, beren jaiotetxeko
izenez deitu zien jendeak: Saiburu eta Te-
lleri-txiki.

Txirritaren familia Txirrita’ra aldatu
baifio leen, Xoxua izengoitia zuan familia
bizi zan etxe ontan.

Aldaketa egiterakoan, beren trasteak
gurdiz eta zaldiz ekarri omen zituzten La-
tze’tik Txirrita’raifio.

Esan bezela, emen jaioa ez bazan ere,
etxe oni zor dio bere izena Txirrita’k.

Bertan bizi zaneko gertaera askotxo
dakizkigu.

Egun batean, amalau-amabost bat ur-
te zituala, aita bi erreal eman eta beia
zezenarengana eramateko agindu zion.
Garai artan, bi erreal bear izaten ziran

ortarako. Gero, 1963 urtean, ogei duro.
Gaur, berriz, ez dakigu.

Artu du Txirritak beia sokatik; baita
ere dirua patrikan. Joan dira pixka ba-
tean; baifia zezena zegoan tokira aillegatu
baifio leen, bidetik jira, denbora pixka bat
egin eta etxera berriz ere, dirua beretzat
gorderik.

Ori izan omen zuan Txirritak aitaren
eskutik jasotako leendabiziko dirua.'

ES ES ES

Karlisten gerratean (1872-1876), famili
bakoitzetik gizaseme bana bialdu bear
omen zan erriko guardiak-eta egiteko.
Agindu ori emana zuten liberalak.

Txirrita’renean, ctxean beste gizonik
etzala-ta, aita joateko prestatzen asi zan.
Baifa Txirritak ala esan zion:

—Berori iltzea baifo, obea da ni iltzea,
eta neroni joango naiz.

Aitak erantzun zion:

—Joan adi, ba.

Eta an ibili zan amalau urteko mutikoa

soldadu artean, aita arriskuan ez jartzea-
gatik .’

Andik urte batzutara, jai batean, bei
bat ume egiteko zegoan Txirrita base-
rrian. Anaiak esan zion:

—Joxe Manuel, nik oraindik mezetara
joan bearra diat, eta bei orri begiratu
akiok.

—Bai, motell, bai. Joan adi lasai.

Ala, anaia mezetara joan zan, eta Txi-
rrita beiari kontu egiten gelditu zan.

Anaia mezetatik zetorrenerako, beiak
umea egin eta Txirrita auzoko sagardotegi

batera joana zan. An alkar toko egin zu-
ten bi anaiak.

Anaiak, Juan Marik, galdetu zion:

—Beiak umea egin al dik, Joxe Ma-
nuel?

—Bai, motell, bai. Egin dik.

~Zezena ala urruxa?

-Ez dekala asmatzen!

~Baietz bitatik batean asmatu!

—Ezetz bitatik batean!

Baietz eta ezetz, ezetz eta baietz, egin
dute apostu, an zeuden danentzako sagar-

do erronda. Jende dana ere aien ingurura
bildu zan.

Anaiak esan zion:
—Zezena?

Txirritak orduan segituan:
-E?

Eta anaiak berriz ere:
~Zezena?

Apostua galdua zuan. Txirritak «e?»
ori sekulako maliziarekin esan zion, ondo
entzun etzualakoan alegia. Baifa berez,
anaiari leengoa berriz ere esan arazteaga-
tik. Orrela, anaiak apostua galdu bearra
zeukan nai eta nai ez. Bitan asmatu edo
bat ere ez asmatu egingo zuan; ez, ordea,
bitatik batean, apostua zan bezela.’

* % %

Garai artan, neguan, ganaduari beste
zer emanik etzutenean, otea moztu, txiki-
-txiki egin eta jaten ori eman oi zioten.
Txiki-txiki egite orri «otea jo» esaten zio-
ten.

Egun batean, anaiak otea jotzeko
agindu zion Txirritari. Onek kolperik ere
eman ez, noski.

Etorri da anaia eta galdetu dio:

—Otea jo al dek, hermano?

—-Ez, motell, ez. Desafio ederrak egin
zizkat, baifia ez nak atrebitu jotzera.*

% %k %k

Gogorragoa egin zion amari. Zenbait
egun bertsotan edo parrandan pasata,
etxera etorri zan. Biaramon-goizean, jeiki
eta sei erreal eman zizkion amari.

Ama pozik. Onela esan zion alaba ba-
ti:

—Bai al dakin? Gure Joxe Manuel asi
den dirua etxera ekartzen.

—Zenbat ekarri du, ba?

—Sei erreal.

—Ta zer dira oiek?

—Gauza aundirik ez noski; bana asi
den beintzat.

Gero, gosaria eskatu zion Txirritak
amari. Eta onek:

—Korajea badek gosaria eskatzeko?
Aita eta besteak or ari dituk lanean; eta 1,
olako sasoiarekin, beti parrandan!

Baina ama izaki eta eman zion.

Txirrita ixil-ixilik egon zan, gosaria jan
zuan arte. Bukatu zuanean, ala esan zion
amari:

—Ama, ekatzu bi pezta.

Garai artan, bi pezta gizon larri baten
egun beteko jornala izaten omen zan.
Amak esan zion:

—Baina lotsik ez al dek? Aita zaarra or
ari dek lanean ler egiten; eta ik, oinbeste
egun parrandan pasata, bi pezta bear ditu-
kela? Ez al dizkidak, ba, leen sei erreal
eman?

—Bai; baina oiek zertarako nituan?
Ain zuzen ere, auzoko taberna batean
ardi zaarra jatea bi peztan izaten omen

zan. Orregatik, amari sei erreal eman eta
bi pezta eskatu zizkion.

Txirritak, leen bezela pixka batean
ixil-ixilik egon ondoren, berriz ere esan
zion:

—Ama, ekatzu bi pezta.

Baifia amak ez ematen. Orduan, ama
iturrira joan eta etorri bitartean, ukuillura
sartu eta txekor zezen aundiena askatu
zuan Txirritak. Gero, sukaldean exeri
zan.

Amak, txekor zezen ori libre zebillela
konturatu zanean, onela ots egin zion se-
meari:

—Joxe Manuel, Joxe Manuel! Etorri
adi aguro! Txekorra askatu dek eta lotu
zak azkar!

Ez baitzekian semeak askatu zuanik.
Txirritak erantzun zion:

-Bi pezta ematen badizkidazu, bai.
Amak berriz ere:

—Lotu zak txekorra, motell, bazter
guztiak ondatuko dizkik-eta!

Eta Txirritak:
~-Bi pezta ematen badizkidazu, bai.

Beste erremediorik etzuala, amak bi
pezta eman zizkion. Eta Txirrita, txekorra
lotu eta an joan zan auzoko taberna arta-
ra, ardi zaarra jatera.’

ES ES ES

Egun batean, babarrun motxa biltzen
ari zan, eta lekak banaka-banaka biltzen
zituan.

Batek galdetu zion:
—Zer ari zera, Txirrita?
—Babarrun motxa biltzen.

—Guk ez degu orrela biltzen; guk ipur-
ditik ateratzen degu.

-Nik orain ez; jan eta gero.’

& * *

Beste batean, etxean ezer egin gabe
zegoan. Amak ikusi eta esan zion:

—Motell, zertan ago emen? Oa emen-
dik, bareak biltzera bederenik.

—Bueno, joango naiz, ba, ama.

Joan eta arkitu du bat. Onela esan
zion:

—Al, nere bare alarguna, jan dezu nere
babarruna, orain zoaz sasian barruna!

Eta, ori esanez, sasian barruna bota
eta etxera bueltatu zan segituan.

Amak galdetu zion:
-Billatu al dek deus?

—-Bai, ama; eta ura alarguna. Beltzez
jantzita zegoan beintzat.”

* * *

Euskalerriko kanta zarrak deritzaion
liburuan (Tomo 1I, Imp. Macazaga, Ren-
teria), bertso au dator:

Milla demoniozko
bare adarduna,
nola tratatu dezu
nere babarruna?
Lengo egun batian
il diyot laguna,
geroztik onerafo
dabil alarguna,
artu ta botako at
sasiyan barruna.

Seguru esateko ez dakigu; baifia, bear-
bada, bertso eta gertaera auek ez dira Txi-
rritarenak, Zizurkil’ko Otano’tarrenak
baizik.

Beste egun batean, aita sorora lanera
joan bai, baiiia Txirrita etzetorren lagun-
tzera.

Bein bear-ta, azaldu da noizbait ere,
aitaren gosaria berekin dakarrela. Eta be-
re aitari onela dio:

—Kaixo, Batista!

Aitak, berriz, kasorik ere ez. Eta or-
duan Txirritak:

—Asarre al dago, ba? Berorren emaz-
tea ere ala gelditu da, daukan familiare-
kin.*

Amak, aren lanerako gogoa ikusita,
onela galdetu zion bein batean:

—Motell, motell! Zer egin bear dek
zartzian?

Eta Txirritak onela erantzun zion bat-
-batean:

—Ama, zaku zar bat atzian.’

* * #*

San Markos mendiko fuertea egiten
ari ziran garaian, langille batzuk Txirrita’n
zeuden ostatuz.

Goiz batean, oietako bat, ondo-ezik
edo mifnez zegoalako itxura egin, beran-
duago jeiki eta aize pixka bat artzera zi
joala esanez, kanpora atera zan. Baifa
ordurako bere pardela balkoitik botea
zeukan. Eta pardela artu, ostatua zor utzi
eta alde egin zuan.

Amak, noski, pena artu zuan. Baifia
Txirritak esan zion egoteko lasai; berak
billatuko zuala gizon ori, eta kenduko zio-
la dirua.

Amak esan zion:

—Zer kendu bear diok ik ari?

Eta Txirritak erantzun:

-Bai. Nik kenduko diot. Ez diot bar-
katuko.

Esan eta egin. Atzetik joan eta arkitu
du gizon ori. Kargua artu cta kendu dio
dirua.

Baifia txanponak berak jaso zitua-
nean, Albaiteruena deitzen zitzaion taber-
na batera joan eta danak gastatu zituan.

An, dantzan eta saltoka zebillela, txur-
nioa estrokatu zuan (txorkatilla biurritu),
eta bestek ekarri bear izan zuten etxera
aidean.

Gisa artan ikustean, onela galdetu zio-
ten etxekoak:

—Motell, zer egin dek? Zer pasa zaik?

Eta Txirritak bertso onekin erantzun
zien:

Albaiteruen sala

demonio ortan,
demoniozko estropozo bat
egin nuen bertan.
Demoniuak emen,
demoniuak an,
demoniuak beti
gorputzaren bueltan,
demoniuak sasoi zeukaten
demoniuetan. '

Albaiteruen sala ori Bonatxo baserrian
zegoan. Taberna ortan gertatutako maki-
fia bat pasadizo kontatuko dira liburu on-
tan.

Errenteri’ko Juanito Zabaleta bertso-
laria zanaren kuaderno batean, bertso au
onela dator bere doifluarekin:

Aita Donosti’k, 1921’ean argitaratu
zuan Euskal eres sorta kanta-bilduman,
bertso au bere doifuarekin dakar:



Txirrita’n

" R I
I 2 1. I 13 }
| % l‘, 1T - 1 s 1

L 4 Y T

Al- bai- te- ru- ben sa- la

H ¥ |
=3 'ﬂ' T | ]
1) 14 1T L7 | 1]
YV LA
de- mo-  ni- o ar- tan

A 4 A
[ A Iﬂ 1Y 1 1 ]
] 14 r 1 hed ]
% ¥ — 7 E 4
e gin nu- en ber-  tan.
A §
u ¥ g f T i
De- mo- ni- u- ak e men,
) 1
[ 2 1. = 1 1 ]
1] 14 11 Y 1 ]
y v LA
de- mo-  ni- u- ak an,
Ak
T 4 14 T L4 4
de- mo- ni- ok za- bil- tzen
H B |
" A Iﬂ' T | ]
1] 14 |9) V4 1 ]
| 4 | 4 | A
gor- pu- tza- ren buel- tan,

(Donosti: Euskal eres sorta, 66)

* & ES

35

Beste batean, denbora asko kanpoan
igaro ondoren, etxera etorri omen zan.
Baina lanik ez egitearren, berriz ere kan-
pora. Abiatzerakoan, bertso au bota
omen zuan:

Bartarratsean etorri nintzan,
gaur atera naiz etxetik,

aita ta ama errietan da
zakurra zaunkaz atzetik;

ni etxerako ona ez izan,
gauzak itxura bazetik,

gure Jainkoak libra nazala
komeni ez dan gaitzetik."

Beste egun batean, Txirrita, gaupasa
tabernan egin eta goizaldean azaldu zan
etxera. Etxekoak noski, erritan eman
zioten, eta Txirrita atzera ere tabernara.
Ontan sartzean, bertso au bota zuan ate-
tik:

Gure etxean asarre daude,
jaunak, ez dago atsegin,
udaberria badator eta
pentsatuko det zer egin;
aitzurra eta pala artuta
Naparroa’ra aldegin,
aberastuko ez banaiz ere
begin bistatik aldegin."

Azkue’k, bere Cancionero popular
vasco bilduman, 544’garren zenbakian,
Mondragoi’ko Alejandro Altube’ri jaso-
ta, bertso onen aurreko erdia dakar doifiu
onekin, beste erdia lara, lara... beste le-
trarik gabe utzita:

Beste batean, amak ala galdetu omen
zion:
—Aizak: aita nun dabil?

Eta Txirritak bertso batekin erantzun
zion:

Etxeko maiorazkua
nintzan tokamentuz,
baldin serbitu banu
aita pulamentuz;
nere bizimodua

beti dabil kantuz,
despatxatuko naute
ez banabil kontuz,
aita ikullun dabil
beiak gobernatuz."”

* % sk

Donosti’ko Oriamendi baserriko Se-
gundo Kalonje bertsolariak, berriz, onela
esan digu:

«Ibili xelebreak egifia izango zan Txi-
rrita ere, gizarajoa. Mutilzarra, ordea, ta
ez apuratzen ezertarako ere, ta segi alaxe.

Gazte denboran bere disgustuak bai;
baifia bai egun ederrak ere pasa. Ura ber-
tsotara joan eta aurrenetik tabernara jen-
dea galanki eraman arazten arek. Baifia
jan eta edaten emanda, jendea nazkatu
ere bai igoal azkenerako.

Amarekin badira beti etzala ondo kon-
pontzen edo alako bertsoak. Kanpoan
egun bat pasa, bigarrena igoal eta etxera
joan. Baifa «alde egin zak emendik» nola
esango zion, ba, amak?

Maiztar-etxeko maiorazkoari arto-
-maiorazkoa deitzen omen zioten orduan.
Ola entzun izan det nik. Ori, bearbada,
emengo esaera izango da.

Etxera joan zan batean, bertsoa onela
bota omen zuan beintzat:

Arto-maiorazko nintzan
nere tokamentuz,
serbitu izan banu

aita pulamentuz.

Lengo paraje xarrian
arkitzen naiz puntuz,



Txirrita’n

bueltiatuko naute
ezpanabil kontuz.

* E3 *

Orra nola jaso nuan bertso au bera,
Ormaiztegi’ko Bizente Mujika’ren esku-
-idatzi batean:

«Txirrita ia beti etxetik kanpora ibil-
tzen zan, maiorazgoa izanatik; ta egun ba-
tean aita gaizkitu zitzaion, elizakoak eta
guzti ematerafio. Orduan Irun’en omen
zebillen. Ala, deitu zioten etxera etortze-
ko. Etxera etorri zanean, an zegoen sukal-
dean erriko apaiz jauna, ta bere ama (Txi-
rritarena).

Apaizak onela dio amari:
—Au al dezute arako bertsolari ura?

—Bai, bai. Au degu. Au nor izan ba-
zan, etxean egon bear zuan. Orain ez da-
kit nundik nora ibiltzen dan.

Ta Txirritak, oriek danak entzun da
gero:

Ni etxerako nengon
nere tokamentuz,
aitarekin portatu
banintz pundamentuz;
orain Irun’en nago
jan eta ostatuz,

andik e bialduko naue
ez banabil kontuz».

Beste batek bi bertso eman zizkidan:

Komeri bat pasa da
entero polita,
Errenteria’tikan
onuntz etorrita;
geiegi estutzia
alfer-alferri-ta,'

ifioiz bezin kontentu
ez dago Txirrita.

Ni nintzan maiorazko
nere tokamentuz,
serbitu izan banu
aita pulamentuz;
lengo leku zarrera
etorri naiz puntuz,
berriz e galduko det
ez banabil kontuz. "

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Jose Ramon Erauskin Lujanbio, Gaztclue-
ne, Altza, Txirritaren illoba.

4. Jose Ramon Erauskin Lujanbio, Gaztelue-

ne, Altza, Txirritarcn illoba.

5. Jose Ramon Erauskin Lujanbio, Gaztelue-
ne, Altza, Txirritaren illoba, eta Errezil’ko Eusebio
Eizmendi, Txapel bertsolaria zana. Onek Amezke-
ta’n Txirritari berari entzun omen zion gertaera au.

6. Pello Zabaleta bertsolaria, Errenteri.
) 7. Pastora Aizkorreta, Txirrita-berri, Errente-
rf. 8. Pastora Aizkorreta, Txirrita-berri, Errente-
rl.‘ 9. Pastora Aizkorreta, Txirrita-berri, Errente-
™ 10. Jose Ramon Erauskin Lujanbio, Gaztelue-

ne, Altza, Txirritaren illoba. Bai gertaera eta bai
bertsoa cre.

Txirrita-ren Testamentua. Imp. Macazaga, Rente-
ria, 1930: 2: demonio artan; 7: demoniuak nun nai;
9: demoniuak sasoi zebillen.

Jose Ariztimuno Aitzol zanaren bertso-bildu-
man, Donosti’ko batek bialdutako orri batean, ber-
tso au dago; baina alaxe dio: «Albaitero areto demo-
nio ontan...». Ez degu uste Txirritak arefo esango
zuanik.

11. Ernani’ko Pablo Zubiarrain, Ernani-txikia
bertsolaria.

Estanislao Urruzola Uxola, Tolosa: 3: aita ta ama
biyak asarre; 5: familiako nonbait ona cz; 7: Jaun
Zerukuak guarda nazala.

12. Antonino Pagola, Ernani.

Patxi Labandibar, Larria, Ugaldetxo, Oiartzun.
Onek beste onela eman zidan bertso au:

Gure etxean asarre xamar
egon biaute nerekin,

udaberria datorrenean
nik jakingo det zer egin;
aitxurra eta palaarekin
Naparro aldera tellegin,
aberastuko ez gera banan
bistatik beintzat aldegin.

13.  Ez nuan apuntatu nori jaso nion.
14.  Alfer-alferri-ta: alfer-alferrik da.
15.  Ez nuan apuntatu nori jaso nion.

ANAIAREN ERIOTZA

Txirritaren anai bat, Migel Jose, ogei
ta lau urterekin il zan, 1887 garren urteko
azaroaren 22’an. Orra nola:

Bularretik gaixotu zan. Asi zan medi-
kuetara joaten, leendabizi errikoctara,
gero kanpokoetara. Aien esanak egin,
baifia danak alperrik. lzan ere, etzegoan
orduan bularreko gaitzarentzat, gaur min-
biziarentzat baifio sendabide geiago. Gero
eta gaizkiago nabaitzen zuan bere burua.

Orduan aztiarengana joan zan. Aztiak
onela esan zion:

—Bateonbatek inbiriz egindako begiz-
koa edo erregua dezu.

—Eta zer egin bear det?

-Nor izan dan jakiteko, artzazu oillar
bat, kendu iozu biotza bizirik dagoala,
sartu izkiozu biotzean orratz asko guru-
tzearen moduan, eta ipifi zazu eltzean
cgosten. Eta, erregua edo begizkoa izan
baldin bada, ura egin dizuna ctorriko da
biotza egosi baifio leen, eta onela galdetu-
ko du: «Zer daukazute or egosten?».

Bai egin ere: artu zuan oillarra, kendu
zion biotza bizirik zegoala, josi zuan orra-
tzez eta sartu zuan tupian.

Tupia jarri du laratzetik zintzilik, egin
dio azpitik sua eta exeri da bera bazte-
rrean, bruxaren poltxikoan bi kanoiko
pistola zuala, iflor etortzen bazan eta tu-
pian zer zegoan galdetzen bazuan, ari kar-
gua zorrotz artzeko.

Onela zegoala, orra nun etortzen
zaion adiskidetasun aundiko eta mesede
asko egindako amona xaar bat. Asi zan
amona xaar ori izketan, eta bitartean Mi-
gel Joxe ixilik, tupian egosten zer zegoan
noiz galdetuko zion zai. Baifia etzion gal-
detu.

Gertakizun au gero jakin zuan Txirri-
tak, bere anai Migel Joxek esanda. Onela
esaten zuan Txirritak ondoren, gertaera
au illobei kontatzean:

—~Amona gajo arck tupian egosten zer
zegoan deskuidoan galdetu izan balu, ez
dakit, baifia garbitu egingo zuan arek bere
amorruan...

Migel Joxek andregaia ere bazuan.
Gaixotu zanean, bixitaz etortzen zitzaion,
eta berriketan jarduten zan, parrez, alga-
raz eta oso alai. Bitartean, Migel Joxc
serio eta ixil-ixilik egoten zan; eta, ura

kanpora joatean, onela esaten zien etxe-
koei:

—Orrek ez du nigatik batere penarik
artzen...

Garai artan, Endaia’tik Lezo’ra medi-
ku bat etortzen zan. Kamino zuan izena.
Fama aundikoa zan.

Arengana joaten zan Migel Joxe; bai-
fia pixkanaka gaitza gaillentzen zijoakion,
eta azkenerako etxetik ateratzeko gauza
etzala gelditu zan.

Andik aurrera, etxekoak joaten ziran
medikuarengana, gaixoa nola zegoan esa-
tera, gero arek agindutako botikak emate-
ko.

Baifa Migel Joxek ongi ezagutzen
zuan medikuak agindutakoak onik egiten
etziotela, eta ala esaten zien etxekoei:

—Erremedio onek ez dit ezer ere egi-
ten, eta joan eta esaiozute.

Etxekoak, ordea, bazekiten sendatze-
ko alegin guztiak alperrik zirala, eta onela
esaten zien amak alabei:

—Joan itxura egin zazute, eta buelta-

koan esaiozute leen agindutako botikekin
segitzeko esan duala.

Ala egiten zuten. Kalera jeixteko be-
zela jantzi, gaixoa zegoan gelara agertu
bazijoazela esateko, etxean bertan anaia-
ren gelara azaldu gabe ixil-ixilik ordu bete
edo ordu pare bat egin, eta berriro gaixoa-
rengana agertzen ziran, onela esanez:

—lIzan gera eta leengoarekin segitzeko
esan du.

Eta bein bear eta allegatu zitzaion gi-
zarajoari eriotzako ordua. lllundu eta ge-
ro zan. Etxekoei esan zien:

-Egarriak nago eta eskaillera-pean da-
goan barrika koxkor ortatik sagardo pixka
bat ekar zaidazute.

Ekarri zioten, pozik edan zuan eta an-
dik pixka batera il zan. Gaueko amaikak
ziran.'

1. Jose Ramon Erauskin Lujanbio, Gaztelue-
ne, Altza, Txirritaren illoba.

TXIRRITAREN AITA

Txirritaren aita indar aundiko gizona
omen zan. Ba omen zuten morroi bat erdi
eroa zana; eta, aren indarraz arrituta,
onela galdetu zion bein batean:

—Bautista, baina nola dezu zuk ainbes-
te indar?

Onela erantzun zion:

—Ik ere izango dek, nere galtzak jazten
badituk.

Eta biaramonean an azaldu zan morroi
erdi ero ori nagusiaren galtzak jantzita;

eta, aren indarrak zitualakoan, guztizko
egifalean aritu omen zan lanean.'

& k) *

Leen ere esan bezela, Latze’tik Txi-
rrita’ra aldatu eta laister, karlisten biga-
rren gerratea (1872-1876) sortu zan. Esan
degunez, Txirritak naiago izan zuan bera
soldaduetara joan, aita bizi arriskuan jar-
tzea baifo.

Egun batean, ba omen zijoan soldadu-
-mordoxka bat Txirrita baserriaren ondo-
tik, lagun bat kamillan zeramakitela.

Baserriaren ondoan atsedeten gelditu
ziran pixka batean. Zerbait edateko atera
zieten; eta Txirritaren aitak, gaixorik ze-
ramakitena ikusita, onela esan zien:

—Ez da posible mutil au onela erama-
tea, eta utzi zazute emen.

Soldadu batek erantzun zion:
—Baifa baztanga du, compadre.

Ajolarik etziola erantzun zion Txirri-
taren aitak, eta ala utzi zuten.?

® ok ok

Egun batean, Txirrita, amasei urte zi-
tuala, Oiartzun’a joan zan bertsotara. Ar-
tean etzuan ifiork ezagutzen noski.

Kantuan ari zala, jendea mutiko aren
etorriaz gustatu eta argurioan asi zan:
—Nungoa da mutil kozkor au?

Txirritak aditu zuan jendeak ziona, eta
bertso au bota:

Ezautzen al dezute
Jose Latze’kua?
Gizon txiki xamar bat
pizkor antzekua.

Ni aren semia naiz
olako trapua,

aitak etxetik aurrian
bialdutakua.’

Bein batean, Txirritaren aita ukuilluan
lanean ari zan esola bat sartzen. Esola
zuzen ote zegoan ikusteko, begi bat itxi
zuan, eta orduan konturatu zan beste be-
giaz ikusten etzuala. Argi zuana ere pix-
kanaka galdu zitzaion. Bederatzi bat urte
egin zituan itxututa.

Etxe barruko bideak ondo zekizkian.
Etzuan ifioren bearrik izaten batetik bes-
tera joateko. Baifia etzan kanpora irten
zale. Eguraldi ona egiten bazuan, etxeko
balkoian egoten zan eguzkitan. Eta, an
zegoala, beti, edo geienetan beintzat,
kantari aritzen zan.

Billobak esaten zioten:

—Aitona, eguraldi ona dago. Goazen
zelaira.

Eta aitonak erantzuten zien:

—Joan adi erori, nai badek. Ni ondo
natxiok emen.

Errezatu besterik etzuan egiten. Baze-
kizkian errezo-klase guztiak: tripako mifia
kentzekoa, sugearen eldua sendatzekoa...

Sugeak ecldutakoan, berrogei kredo
errezatu bear ziran, aldrebes ordea. Erre-
zatu ondoren, berak egindako emplasto
bat jartzen zuan, sugeak eldutako tokian.

Oso pipa zalea zan. Besoak altxatu
ezifik geratu zanean, billoba mutit koxkor
bati eskatzen zion pipa ezpaifietan eduki-
tzeko. Eta il ere orrela il zan, billoba mutil
koxkor orrek pipa ezpaifietan eusten zio-
la, barrengo kezkarik gabe, pake santuan.

1904’ garren urteko martxoaren 18’ga-

rrena zan, eta irurogei ta amairu urte zi-
tuan. Zaardadea beste gaitzik etzuan
izan.*

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Gregorio Santa Kruz, Akola, Latze baillara,
Ernani.

Onen anaiak, Martin Josek, beste onela kanta-
tzen zuan azkeneko puntua: etxian sobratuta — bial-
dutakua.

4. Txirritaren illobak, Arriaga baserria, Altza.

TXIRRITAREN AMA

Ama, Juan Josefa Retegi Iraola, oiar-
tzuarra zan.

Beraren ama ere Txirrita baserrian bi-
zi zan, eta pulmonia arrapatu zuan.
1884’garren urtea zan, ain zuzen ere, eta
larogei ta bost urte zituan.

Pulmoniaz oian zegoala, baztanga sar-
tu zan etxean. Amona xaar arek onela
esaten zien etxekoei:

—Nerea ikusita dago, eta ni utzi eta
besteei kaso egin.

Eta orrela il zan, 1884’garren urteko
abenduaren 21’ean.

Garai artan, baztangaz edo alako gaitz
kutsakorren batez erasotako etxeak, ma-
darikatuta bezela gelditzen ziran berrogei
egunean (cuarentena), gaitzaren bildu-
rrez. Ifior ere etxe artara urbiltzea debe-
katuta egoten zan, eta etxetik ateratzea
ere etzan libre izaten, bideraifio beintzat.
Ildakoak bidetik ez; zelaitik barrena era-
maten zituzten lur ematera. Jatekoa ekar-
tzeko, berriz, etorri, ozta-ozta etxe ata-

rian ekarritakoa utzi eta presaka alde egi-
ten zuten ekarleak.

Txirrita’renean, gisa ortan berrogei
egun oick osatu ziranean, aurrena azaldu
zana erriko sakristaua izan zan, amonaren
illeta kobratzera.

Txirritaren ama urrena konfesatzera
joan zanean, bikario jauna egokitu zi-
tzaion; eta, galdezka ari zitzaiola, iforen-
tzat gorrotorik ba ote zuan galdetu zion.

Txirritaren amak onela erantzun zion:

—Bai, jauna. Badet, eta berorrentzat
gaifiera.

—Neretzat? Zergatik, bada?

—Orrenbeste denboran etxea egon dan
bezela egon; eta, libertadea etorri da-
nean, aurrena kanpotik etorri dan per-
tsona berorrek bialdu dualako, entierroa
kobratzera. Berorren etxean, diru premi
aundiagoa izango zan, gurean baifo.

Bikarioak onela esan zion:

—Meza bukatzean, sakristira etorri zai-
te.

Joan zan eta amar pezta eman zion,
illetak balio zuan baifio geiago, ain zu-

zen.'

Txirrita baserrian famili aundia ziran
ezkero, ez dakigu noiz eta nola gertatu
izango zan urrengo pasadizo au; baifia
kontatu ziguten bezelaxe jarriko degu.

Txirrita oso gaztea zala, etxera sei sar-
din ekarri omen zituzten; eta aita eta
amak bina, eta berak eta anaiak bana izan
omen zuten. Orduan bertso au bota omen
zuan:

Gure etxean laurentzako
gaur sei sardifia,

bafian ez dute egin
partizio berdifia;

guri bana eta berak

jan digute bifa,
zergatikan ez partitu
bata ta erdina?’

Txirrita bertsotara kanpora ateratzen
asi zanean, ala esan zion amak bein ba-
tean:

—I beti or abil batean eta bestean, bai-

fia etxean ez dek kantatzen. Noiz kantatu
bear deck?

Eta Txirritak orduan onela kantatu
zion:

Atso lepa luze bat
dala nere ama,

)

Errenteria’n dauka
sorgifiaren fama;
sofiean jazten ditu
lau edo bost gona,
ni gaiztoa naiz bafa
bera ez dek ona.’

Amak, asarretu eta esan zion:

—-Alde egin zak emendik! Orrekin nai-
koa dek gaizto zital orrek!

Erraina il zitzaion eta bere azken ur-
teetan billoben ama egin bear izan zuan.

1911’garren urteko ilbeltzaren 10°an il
zan, irurogei ta emeretzi urterekin, por
insuficiencia del miocardio, eliz-paperetan
ageri danez.

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. 1Inazio Zubizarreta, Errementeri, Loiola,
Azpeitia.
3. Gertakizuna: Patxi Lazkano, Otxoki, Altza.

Bertsoa: Mariano Erauskin, Andoain.

Estanislao Urruzola, Uxola, Tolosa; 2: Txirrita-
ren ama; 5: jazten dituenean; 6: Iru lau bat gona; 7:
ni txarra naizela bana.

Aita Donosti'ren bertso-bilduman: 1: Atso ttiki-
-ttiki bat; 2: nobiaren ama; 5: donian jauzten ditik;
6: lau edo bortz gona; 7: ni gaxtua nauk bafo; §:
hura ¢z duk ona.

Patxi Lazkano, Otxoki, Altza:

Amona zar bat begi gorria
orixen da nere ama,
Errenderia’n zabaldu die
sorgina ote dan fama;
oraintxen ere sonian dauzka
zazpi edo zortzi gona,
neroni erc ni gaiztua naiz
bafian bera’rc cz da ona.

JUAN MARI ANAIA

Leen esan degunez, Txirritaren anaia,
Juan Mari, gelditu zan etxerako.

Zezilia Etxebeste’rekin ezkondu zan,
donostiarra bera, ¢ta amaika seme-alaba
izan zituzten. Ama, amaikagatrena jaio-
tzean il zan. Aurra bizirik atera zan, baina
andik lau illabetera il zan. Beste bi aur ere
bereala il zitzaizkien.'

* * *

1914’garren urte inguruan, 'Txirrita ba-
serria utzi eta Altza’ko Arriaga’ra aldatu
ziran.

Arriaga baserria muifio batean dago.
Lizar eta intxaurren artean gordea, gu an
izan gifanean beintzat, eta Pasaiko kaia-
ren gain-gaifican. Gaur egunean, langille-
-etxe berri aundi oiek inguru guztia artu
diote ia; baifia garai artan, leku soilla za-
nean, zoragarria izango zan toki ura:
bean, Pasai’ko kaia, bere ontzi ta guzti,
mendiak atxitutako itxas adar bat bezela;
atzean, Altza’ko erria, belardi eta sagastiz
inguratua; jira guztian mendiak: Igeldo,
Urgull, Ulia, Jaizkibel, Aia’ko Arria, Ari-
txulegi, Bianditz, Munanier, Txoritokie-
ta, San Markos...

Arriaga antziflako jauregia da, bi ar-
ku, armaarri eta guzti.

Arriaga’n zirala, pago-egurretara joan
zan bein batean Juan Mari, Txirritaren
anaia, eta ezpal bat sartu zitzaion eskubi-
ko beatz lodian. Ortatik esku dana gaiz-
kitu zitzaion, pasmoak ere artu zuan, eta
iltzera etorri zan. Enplasteroetara joan
zan. Elgoibar’eraifio ere bai, eta onek
menderatu zizkion pasmoak nolabait ere.
Eskua oker eta ezertarako gauza etzala
gelditu zitzaion.

Txirrita baino urte t’erdi bat leenago il
zan, eta bat-batean gaifiera. Orra nola:
0so osasun onez zebillen bolara artan.
Gau batean, platerkada bat potaje sagar-
doarekin apaldu eta oiera joan zan. Lau
t’erdietan zerbaitetara jeikia zala sentitu
zuten. Urrengo goizean, oian illa arkitu
zuten. Batere mugitu gabe zegoan. Lotan
zegoala emango zuan arek azken arnasa.’

1. Arriaga baserria, Altza, Juan Mariren illo-
bak.
2.
bak.

Arriaga baserria, Altza, Juan Mariren ala-

TXIRRITAREN ARREBAK

Lau arreba izan zituan Txirritak: Jose-
fa Inazia, Axentxi, Juana eta Ixabel.

Txirrita baserrian bizi zirala, ba omen
zan atso xaar bat, eskean ibiltzen zana eta
etxera sarri askotan etortzen zitzaiena.

Egun batean, atso xaar ori pixka bat
toriatzeagatik, onela galdetu zion Txirri-
taren arreba batek:

—Billatuko al dezu neretzako nobioren
bat?

Baita baietz agindu ere atso arek.

Denbora joan eta denbora etorri, atso
xaar ura etxera azaldu zan beste batean,
onela galdetu zioten Txirritaren arrebak:

—Zer egin zuan gure enkarguak?
Eta atsoak:

—Ai, gaixoak! Suerte txarra dezute!
—erantzun zien—. Naparrak Aita Santuari
akelaziyo ta pelaziyoak jarri dizkate eta ez
dago ezer egiterik.

Orduan Txirritaren arrebak:

~Lastima! Zurekin genduan esperan-
tza guztia jarrita eta orral...

Eta atsoak:

—Aizue! Neronek ere aditu nuan, bai,
alako quiero y no puedo’ko bat."'

b3 * *
Mutil bat asi omen zan Txirritaren

arreba batekin tratatzen; baifia ondoren
atzera egin zuan.

Arreba ori neskame joan zan Donosti-
Ta.

Andik egun asko baifo leen, Txirritak
sagardotegian topatu zuan mutil ori. Esan

zion:

—Zer pasa zaik, gure arrebarekin ez
itzegiteko?

—Emendik izkutatu zan, ta nun dabi-
llen ere ez dakigu ta...

Eta Txirritak orduan bertso au bota
zion:

Santa Katalinako zubian pasa,
artu ezazu eskubi,

eta zerorrek ez badakizu

galde zaiozu askori;

bigarren atean, laugarren bizitza,
an izango da nesk’ori.

Oraindik zuk nai izan ezkero
logra liteke gauz ori.?

* * Ed

Bere arreba bat neskame joan zanean,
Txirritak:

Gure tortotsa auzo serbitzen
mantal txuriya jantzita,
laister etxian esperatzen det
eltze zarren bat autsita.
Zori onian jarri intzanen
Mari Lukaink’oi serbitzen,
gona luziaz ikasiko den
orpo zikifiak garbitzen.

Bertso au eman zidanak®, onela zion:
b

-Oiek izango dute segida, baifa nik
jakin ez.

Ain zuzen, bi puntu ifa eta beste biak
itzen, garbi ikusten da or au ez dala bertso
bakarra, bi bertsoren puskak alkarri
erantsita daudela baizik.

Txirritaren arreba Josefa Inazia, seni-
deetan zaarrena, Ameriketara joan zan
eta bertan ezkondu.

An il zan eta an bizi dira ondorengoak.

Axentxi, Bizente Mendizabal kontra-
tista ezagunarekin ezkondu zan. San Mar-
kos fuertea egiten ari zirala, Bizente Txi-
rrita’n egon zan ostatuz, eta an ezagutu
zuten alkar.

Eztai-egunean, bertsotan jardun zan
Txirrita ia ixildu gabe. Gero, biajea aste-
ko trenaren zai zeudela, onela esan zion
Bizente Mendizabal’ek:

~Kunau, bota zak bertso bat.
-Bai; lenago gutxi kantatu diagu ta...

-Bai; asko kantatu dek. Baifa trena
etorri bitarte, nai nikek bat kantatzea, go-
goan izateko modukoa.

Eta Txirritak:
—Arrayia, arrayial... Botako diat, ba.

Eta onela kantatu zion:

Nere arrebak orain badizkik

oi ta bost urte pasiak,

ori ez dik, ez, ikaratuko
elurrak eta aiziak;

portatzen baaiz, emango dizkik
eskatze’izkaken klasiak,

ai, motell, ori bizi dan arte

i ez au ilko gosiak.*

Juana ere Ameriketara joan zan. An
amar bat urte egin zituan sukaldari beze-
la, eta atzera bueltatu zan. Mendizabal’e-
nean bizi izan zan, bere aizpa Axentxire-
kin.’

Isabel, Jose Manuel Erauskin Altza’ko
Gazteluene’ko maiorazkoarekin ezkondu
zan, 1894’garren urtean. Bertan bizi izan
zan il arte. Famili ederra azi zuan.

Gero ere esango degunez, arreba
onengana, arrcba gazteenaren etxera ale-
gia, erretiratu zan Txirrita bere zaartza-
roan.

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Martina Makulegi, Bekoetxea, Oiartzun,
Donostia’n bizi dana.

4. Sebastian Salaberria, Oriamendi, Aiete, Do-
nostia.

5. Jose Ramon Erauskin Lujanbio, Gaztelue-
ne, Altza, Txirritaren illoba.

AZKEN AGURRA

Bi bertso auek, Ameriketara zijoan fa-
miliko batekin alkarren artean kantatuak
omen dira. Ezin gogoratu, ordea, familiko
ori zein izan zitekean. Baina beretakoa
omen zan beintzat.

Txirritak:

Motell, Amerikara
joan bea’ukela ik,
sentimentu aundi bat
artutzen diat nik;
bafian esperantzetan
natxiok oraindik,
alkar joko degula
nundik edo andik.

Eta erantzuna:

Jendiak bazebilkik
amaika armoni,
banan ez dek neretzat
gerrarik komeni.

Gerraren igesi zijoana, beraz. Zein ge-
rra ote? Karlisten azken gerra-denboran
gazteegia zan Txirrita. Ziur asko, Kuba-
'ko edo Afrika’koa izango zan,

Baifia dalako ori ez omen zan buelta-
tu. An, ur putzu bat egiten ari zala, lurrak
lertu, azpian arrapatu eta bertan il omen

zan.'

1. Juan Mari Lujanbio, Saiburu, Errenteri, Txi-
rritaren illoba txikia.

EZKONGAI

Zaartu ta gero, askotan aitatzen omen
zituan Txirritak gaztetan neskatxekin
izandako kontuak. Bere illobak, gogoan
gelditu zaizkionak kontatu dizkigu.

Orain ez dago olako oiturarik; baina,
garai batean, mutil gazteak neskatxen

etxeetara joaten ziran jai illunabarrean.
Aillegatu eta atean deitu edo leiora arri
koxkor bat botatzen zuten. Neskatxak idi-
ki eta an egoten ziran, ate edo leio on-
doan, kontu kontari eta berriketan.

Jai illunabar batean, joan omen zan



Ezkongai

Txirrita neskatxa batengana. Atarira aille-
gatu cta arri koxkor bat leiora bota zuan;
baifia neskatxak etzion idikitzen. Txirri-
tak bazekian neska ori beste mutil batekin
tratatzen asia zala, eta mutil ori etortze-
koa izango zuala eta orregatik etziola idiki
nai pentsatu zuan.

Etxe atarian ba omen zan erramu ar-
bola bat. Txirrita aren babesean gorde eta
an gelditu zan zai.

Andik denbora piska batera, beste
mutil ura azaldu. Gau illuna zan. Bota
zuan arri koxkorra; baifia neskatxak onela
esan zion barrendik:

~Ez; ez dizut idikiko.
—Zergatik ez, bada?

-Txirrita ere orain etorri da, eta ez
diot idiki ta...

Orduan onela esan zion Txirritak,
erramu tartetik oju aundi ikaragarri bat
egifiez:

—~Zertan esan diooocon?...

Mutilla, egundoko orru ori illunetik
entzutean, korrika itzuli abiatu zan, izutu-
ta. Etzuan arnasik artu, an auzoan zegoan
sagardotegi batera aillegatu artean.

Txirrita ere sagardotegi artara joan
zan aren atzetik.

Mutilla ikustean, onela galdetu zion,
ezer ez baleki bezela:

-Zer uken olako korriarekin etortze-
ko?

Eta mutillak:

-Ezer ez.

Ez baitzekian gizarajoak, ojua egin
zuana Txirrita zanik.'

Beste jai illunabar batez, joan da Txi-

rrita neskatxa batengana. Onen baserria
muifio batean zegoan, eta aren ondoan
malda.

Deitu zuan Txirritak; baina neskatxak
etzion aterik idiki nai.

Atarian gisa artan zegoala, alderatzen
zetorren kuadrilla baten argurioa somatu
zuan. Belarria erne jarri eta leengo jaian
Txirritarekin burrukan eta sesioan oso go-
gor ibilitako gazte batzuk zirala ezagutu
zuan.

Ala bearrez, upel bat zegoan etxeko
atarian, konpontzeko edo garbitzeko ate-
rea. Aien bildurrez, eta zer zioten entzu-
teagatik ere bai, upel barrenean sartu zan
Txirrita.

Etorri dira gazte oiek, deitu dute, bai-
na neskatxak etzien idikitzen. Asarretu
eta or asten dira upel ori maldan beera
errekara botako ote duten esaten.

Txirritaren estuasuna orduan! Aiek
esaten zutena ederki asko entzuten zuan
zegoan tokitik, eta onela omen zion bere
artean:

—Aterdatzen banaiz, jo egingo naute;
eta, ateratzen ez banaiz, bueltaka erreka-
raifio botako naute. Zer egin?

Baifia bota gabe joan ziran.’

k %k k

Txirrita gaztetan ezagutu zuan gizon
batek, onela esaten omen zuan:

—Txirrita, alkandora zuri-garbia ondo
tolestatua soifiean jantzita jaietan atera-
tzen zanean baifo gizaseme ederragorik,
ez da sekulan nere begien aurrean jarri.

Bolara batean, Martutene’ko taberna
batean egon omen zan ostatuz. Bertako
alaba bat artaz gustatu omen zan, eta
egun batean Txirritari deitu zion. Bere
gelara eraman, kofrea idiki eta an ondo-

txo gordeta zeukan ontzako urre pilla
eder bat erakutsi zion. Eta, erakutsiz ba-
tera, onecla esan:

—Nerekin ezkontzen bazera, oien er-
diak zuretzako izango dira.

Baina Txirritak ezetz esan zion; etzua-
la nai.

Andik urte askotara, biak ere oso
zaartu ziranean, taberna artan bertan biak
berriro alkar ikustea gertatu zan.

Txirritak esan zion:
—Kaixo, Joakina! Zer moduz?

Baifia onek, bizkarrari eraginiez, onela
esan omen zion:

-Um!...

Txirrita, ardo piska bat eskatu eta eda-
tera exeri egin zan.

Alako batean, Joakifiak galdetu zion:
—Zer zabiltza, Txirrita?

Eta Txirritak orduan, Joakifiak beze-
laxe egifiez, bizkarrari eragin eta esan
zion:

—Uml!...

Eta, besterik gabe, alkarrengandik ba-
natu ziran, alkar berriro ez ikusteko.?

Andregaia ere izan omen zuan. Ber-
tsoa onela kantatu izan omen zuan bein-
tzat bein batean:

Andregai bat banuen eta
esan bear det zein ere,
mantal txuria jantzitzen zuan
da ibiltzen zan dotore;
amaika bider eskatu nion,
etzidan eman beiere,
geroztik iru aur izan ditu,
Paris’en dabil ifure.*

Beste bat izango da, Txirritak despeira
eman zion andregaia. Ernani’koa omen
zan. Tratabidean asita omen zeuden. Bai-
fia Txirritak, senar prestu on bat izango
etzala garaiz antzeman zion bere buruari;
eta, egun batean, andregaiarengana joan
eta onela esan omen zion:

—Aizu: bai al dakizu zer pentsatu de-
dan?

—Zer, Joxe Manuel?

—Biak gaizki bizitzea baifo, obe dala
bat bakarrik gaizki bizitzea, bai?, eta ez
det ezkontzerik pentsatzen.’

Andregaiaren gertacra au beste onela
kontatu zioten Erefiozu'n Aranzazu’ko
Aita Julian Alustiza’ri, berak eskutitz ba-
tean esaten zidanez:

«Andregaia Goizueta’koa omen zun;
ta bein batean joan da esan omen zion:

—Ni egunean bost pezta irabazteko ka-
paz naiz —asko omen zan ordurako—. Ba-
flan egun berean sei pezta gastatzeko ere
bai. Ta biok gaizki bizitzea bafio, obe
izango da bat bakarrik gaizki bizitzea, ta
ez det pentsatzen ezkontzerik».

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Jose Ramon Erauskin Lujanbio, Gaztelue-
ne, Altza, Txirritaren illoba.

4. Estanislao Urruzola, Uxola, Tolosa.

5. Jertrudis Arrieta. Errenteri.

MUTILZAR

Andik aurrera, au da, mutilzar geldi-
tzea erabaki zuan ezkeroztik, txantxetan
artu zuan beti bere izate ori.

Egun batean, Zizurkil’era joanak zi-
ran Gaztelu eta Txirrita, biak mutilzarrak.
Tabernako atean, batek besteari onela
otsegin zion:

—Txirrita, umeak nun dituk?
Eta besteak:
~Ireekin jostatzera joanak dituk.'

* %k *

San Antonio egun batean, atso bate-
kin erretratu omen zan, eta onako bertso
au bota zuan:

Nik andregaia nerekin daukat,
ez dizut erakutsiko,
gurutze-pean artu nai nuke
nere denbora guziko;

au mantentzeko ainbeste diru
ez dedala irabaziko,

izeba zarra asarre ziok,

noski etzidak utziko.?

Urrengo iru bertso auetan, eztaiak no-
lakoak izango zituan esaten du. Ez dakigu
boteak ala jarriak diran. Osabari makifia
bat bider entzun omen zizkion Txirritaren
illobak. Onek kantatu zizkigun bezela ida-
tziko ditugu.

Ogei eta bi urtetarako
nitzan ezkondu nayian,
irurogei ta bederatzitan
oraindik nago gayian;
lendabiziko nere preoia
botatzen duten jayian,
suzko zezenak izango dira
Zurriola’n da kayian.

Gainiera berriz esposatzean
debalde napar zezenak,
kostako zaizkit galanki bafio
aundiak eta gizenak;

alek iltzeko bi kastillano
indar aundiko gizonak,
Machaquito ta Bombita ditut
etorritzeko esanak.

Dozen erdi bat urdai azpiko
zintzilik dauzkat jarriyak,
saltxitxoi eta lukainka asko
Aragot’tik ekarriyak;

lau kapoi pare eta sei ollo
agindu dizkit erriyak,

eta ondoren toreatzeko

bi zekor gorri-gorriyak,

ni ezkontzean izango dira
bankete izugarriyak.’

* * *

Leen ere esan deguna, bere azken ur-
teetan Altza’n bizi izan zan Txirrita, arre-
barenean, Gazteluene deritzaion base-
rrian.



Txirrita baserrian

Jai batean, meza nagusira joan eta bi-
karioak, Don Meliton Pagola’k alegia,
mutil zaarren kontra egin zuan sermoia.

Andik aterata, Txirrita eta bikarioak
alkarrekin topo egitea gertatu zan, biak
amaiketako batera konbidatuak. Ikusi eta
bertso au bota zion Txirritak:

Gure erriko bikaio jaunak
pulpitotikan esan du,
kontzientziko kargan gaudela
ez gifialako ezkondu;

gazte denboran saiatu nintzan,
etzan neretzat izandu,

gazte polit bat artuko nuke
zuk billatuko bazendu.*

1. Zizurkil’ko aiton bati entzuna.

2. Pablo Zubiarrain, Ernani-txikia bertsolaria,
Ernani.

3. Jose Ramon Erauskin Lujanbio, Gaztelue-
ne, Altza, Txirritaren illoba.

Txirrita’ren Testamentua, 1930, Imp. Macazaga,
Renteria: 2/7: munduan diran onenak ditut; 3/7-8:
falta dira.

Juan Maria Lujanbio, Saiburu, Errenteri, Txi-
rritaren illoba txikia: 3/1: Dozenaren bat urdai az-
piko; 3/5: sei kapoi pare ta amabi ollo; 3/7: ogeina
erraldekuak ditut; 3/9: ni ezkontzean emango ditut.

4. Jose Ramon Erauskin Lujanbio, Gaztelue-
ne, Altza, Txirritaren illoba.

Sebastian Salaberria, Oriamendi, Aiete, Donos-
tia: 2: sermoia egin omen du.

Lino Kalonje bertsolaria, Bentaberri, Donosti:

Gure erriko bikarioak
kulpitotikan esan du,
kontzientziko karga degula
ez ginalako ezkondu;

gazte denboran proportziorik
nola ez nuen izandu,
polit-polit bat artuko nuke
zuk topatuko bazendu.

BARE ADARDUNA

Urrengo bertso au Txirritarena zala
esaten genduan Auspoa’ren 18-19’an, 29
orrialdean; Auspoa’ren 66’an, berriz, 37
orrialdean, Asteasu’ko Zakarra bertsola-
riarena izango ote zan. Gaurko ontan, or-
dea, beste testigantza bat agertu bearrean
gaude.

Errenteri’ko Enrike Elizetxea’ren
bertso-bilduman, periodiko-puska bat
azaldu da. Puska orretan Txirrita Bertso-
lariya izeneko idazlan bat dator. Eskuz
idatzita, onoko itz auek: La Voz de Gui-

piizcoa. Martes 16 de Junio de 1936. Lan
ori azaldu zan eguna izango da.

Firma bezela, letra auck daude inpren-
taz: Eatar-ek. Eta ondoan beste itz auck
eskuz: es Enrique Elicechea. Eskuz eran-
tsitako oiek danak, Enrike Elizetxea
orrek berak idatziak dira, dudarik gabe;
beraren letra da.

Ortaz gaifera, firma ori onela askatu
bear litzake, Elizetxea jaunaren seme Ma-
nuelen iritziz beintzat: Elizetxea Arrieta-
’tar Enrike’k.



Bare adarduna

Idazlan orrek merezi du onera oso
-osorik aldatzea. Ona emen:

«Oraindik egun gutxi dala, irakurri ni-
tuen pozez izperkingi ontan bertan Otarbe
jaunak euskera garbi ta ederrean idatzita-
ko berri batzuek gure Txirrita ospetsuaz,
eta orduan bururatu zitzaidan aspaldi
bertsolariyak berak edestu edo kontatuta-
ko gertaera bat. Aspaldi, bai, zoritxarrez,
zergatik orduan mutill gazte cta lirafia
nintzan, eta orain aguretua arkitzen naiz.
Ontatik igerriko dezute gertaera gaur goi-
zekoa ez dala.

Txirrita, Ernanin jaioa bazan ere, 080
gaztetan bere guraso eta senideakin
Errenderira bizitzera etorri zan, San Mar-
kos izendatzen dan mendi ederraren
ofian arkitzen dan baserri Txirrita deitzen
zaionera. Orregatik, Joxe Manuel Lujan-
bio izandu da ezaguna, baserri orren izena
izengoiti bezela duela.

Txirrita argina zan eta denbora aietan
ere, oraingoetan ezik, argintzarako baifio,
arginak etxe inguruan egoteko egualdi
obiak izaten ziran maizko.

Ala, beiii, erdipurdiko eguna zan eta
nere lagun batekin joan bear izandu nuen,
egiteko batez, baserri arren aurretik, eta
an ikusi genuen gure bertsolariya babe-
rrun baratz baten inguruan.

—Jaungoikoak egun on dizula, Joxe
Manuel! Etxe aldi?

—Ala dizutela zueri ere. Bai; gaur ere,
lanerako bafio etxe inguruan egoteko giro
obia dago, ta ementxen nabill bare billa.

—Bare billa? Zer dala-ta?

-Gizona, ezin degu burutu; baberrun
dana ondatu digute iya. Auxen da kome-
riya. Guk zerbait egifi nai eta oiek egifi
bafio len jaten digute arrapatzen duten
guziya. Ezin liteke orrela iraun! Lengo
goiz batean, denbora txarra zan lanerako,

etorri nitzan onera eta, jaunak, ura bare
pilla! Ez dakit zenbateri kendu nion bi-
ziya. Geiena txea; bafan bazan bat gizen,
mardul, aundiya. Ura izango zan noski
beste guzien ama. Garbitasun eder egin
nuen goiz artan. Andik iru edo lau egune-
ra, beste jiratxo bat egifi nuen eta or topa-
tzen det beste bare guri aundi eder bat.
Ura izango zan, nere ustez, len ill nituen
bare txe aien aita. Aserre biziyan, jarri
nitzan beste ume pillen bat arkitu bear ote
nuen ustian; bafa bazter guziyetan ibilli
arren, etzan besterik ageri. Jarri nitzaion
begira eta bota nion bertsotxo au, nere
birikak zuten indar guztiyakin, ingurueta-
ko bare denak entzun zezaten:

Deabruaren gisako
bare adarduna,

nola tratatu dezu bart
nere baberruna?
Lengo egun batean
ill nizun laguna,
geroztik emen zabiltz
triste alarguna,

jo ta botako zaitut
sasiyan barruna.

Eta esan ta egin, atzapar aundi onekin
jota, lerdekatu nuen eta or joan ziran ai-
dian gure barearen... txermoni guziyak.
Nonbait orduan, emen inguruan arkitzen
ziran bare denak, batzarren bat egifi zuten
cta epalle edo juez onen zorroztazunaz
ikaratu eta denak emendik aienatuak izan
bear dute, bada geroztik bat bakarrik ere
ez da azaltzen. Eta, nere aserre biziyari
eskerrak, uste det baberrun puskatxo bat
bilduko degula aurten; eta, gaur bezelako
egun txarretan, irabazi-piderik ez danian,
atsegifl izango degu goiko sapai edo gan-
bara ortan baberrun pilla bat izatea. Bein-
tzat goserik ez degu izango, eltzekaririk
gabe ez geralako arkituko; eta ganerako

bizitzeko bear diran gauzak, gure Jaun- —-Ederki, ederki, Joxe Manuel! Egifi
goikoak bialduko al dizkigu. Ni befiepiii  bada gogor bareari eta egun on bat igaro!
siniste ortan nago. —Ala berian, jaunak, eta ondo juan!».

ARGINTZAN

Nekazaritza utzi eta argintzan asi zan,
beraz, Txirrita. Seguru asko, etxetik urru-
ti gabe ikasiko zuan langintza ortan, San
Markos’ko fuertea egiten ari zirala-edo.

Lana sortzen zitzaion tokietan jardu-
ten zan. Geienetan, Errenteri’'n, Erna-
ni’n, Irun’en eta alakoetan. Baifa urruti
samarrera ere joan izan zan: Zaragoza'ra,
Prantzi’ra... Donosti’tik Bilbo’ra dijoan
burnibideko paretak jasotzen ere ibili zan.
Eta lantegia zuan errian etxeren batean
ostatuz jarri eta orrela bizi izaten zan.

Egun batean galdetu zioten:

—Txirrita, nun ago ostatuz?

Eta Txirritak:

-Ementxe, irabazi-ala gastatuz.'

* * *

Beste batean, ostatuan egon eta egon,
eta etzuan ezer pagatzen. Etxekoandreak
ala esan omen zion egun batean:

—Txirrita, kontuak egin bearko ditugu
ba...

Txirritak erantzun zion:

—Bai. Neroni ere beti egiteko nen-
goan. Ogei duroko kanbioak bai al ditu-
zu?

Eta etxekoandreak:

~Bai. Ez dira askotan izaten, baifia
gaur badira gure etxean.

Txirritak orduan:

—Alajaina! Ni baifio obeto zaude, nik
ez det xentimorik eta...

Etxekoandreak parrari eman zion, eta
Txirrita kanpora atera zan.

Zaartutakoan ez omen zitzaion gusta-
tzen gertaera au kontatzea.?

* #* *

Beste egun batean, kale-bazterrean
pareta egiten ari zala, arrainketaria pasa
da aldamenetik ojuka:

—Akula, akulaaaaa!...

Eta Txirritak:

-Ez al den, ba, salduko sekulaaaaa!l...
Arrainketariak, asarretu eta esan zion:

—-Ez ago, ez, i akula janda olako tripa

aundial...?

Egun batean, lan billa zebillen eta na-
gusi bati galdetzen dio:

—Aizu, nagusi: lanik bai al dezute ne-
retzat?

Nagusiak esan zion:

—Lan gutxi zeukagu.

Eta Txirritak orduan:

~Lan gutxi aski det nik, ba.*

Beste egun batean ere, onela galdetu
zuan:

—Lanik bai al dezute?
Erantzun zioten:
—Bai; badegu lana.
Eta Txirritak:

—Arrayia, arrayia!... Ez nian beste bil-
durrik!®

Egun batean, ala omen zion:

—Duro bat duan gizonak lanera joan
bear al du? Nik duro bat badet eta batere
ez nijoa lanera.

Urrena lanera bildu zanean, lagunak
ala esan zioten:

—Oraingo ontan botako au nagusiak la-
netik, Joxe Manuel.

—Ez natxiok botako.

—Bai. Botako au. Irekin asper-asper
eginda ziok.

—Ez. Ez natxiok botako, maite natxiok
eta.

Baietz eta ezetz, ezetz eta baietz,
apostua egin dute pitxar bat ardo.

Nagusiarengana urreratu eta bat-ba-
tean, aurrea artuz alegia, ala esan zion
Txirritak:

—Txintxurreraifio nazka eginda niok
emengo lantegiaz eta ekatzak kontua. Ez
diat geiago irekin lan egiterik pentsatzen.

Apostua irabazita zeukan: bera atera
zan lanetik; etzuan nagusiak bota.®

& * *

Beste batean, markes bat alderatu eta

begira jarri zitzaion, lana nola egiten
zuan.

Orduan Txirritak bertso au bota zion:

Txikitandikan artua nuen
argintzan afiziyua,

beiiere aprendiz ibilli gabe
ikasi ofiziyua;

eman ezkero materiala,
gafiera despaziyua,
denborarekin egingo nuke
markesen palaziyua.’

* Ed *

Lanean asi orduko kantatzeari ekiten
zion, eta berak lanik egin ez eta besteei
egiten galerazi.

Bere konaduarekin, Bizente Mendiza-
bal’ekin, ari omen zan; eta onek, azke-
nean, aspertu eta ez geiago etortzeko esan
zion.

Zer gertatu zan jakin zuanean, onela
esan zion konatak:

—Burua makur-makur eginda, kofia-
duarengana joan bear zenduke, lana be-
rriz ere eskatzera.

Eta Txirritak erantzun zion:

-Ez orixe. Jaungoikoa ere, demonioe-
kin bein asarretu zan eta ez da geiago
adiskidetu.®

E I T

Errenteri’ko elizako eskaillerak
1895’garrenean berritu ziran. Bertan jar-
tzen du urtea. Txirrita ere lan ortan jar-
dun zan. Batean, ortan ari zala, bateonba-

tek etorri ta galdetu zion:

—Zenbatxo denbora du, egin zala,
Errenteri’ko elizak?

—Bikarioaren etxera joan ta galde egin
zak. '

Ez dituk nik egifak emengo argin-
tzak.’

Beste batean, onela galdetu zioten to-
riatzeko asmotan:

~Txirrita, Errenteri’ko cliza ez al da
oraindik bukatu?

—Neri pakean utzi ta bikarioari kargu
artu.’

Errenteri’ko elizan lanean ari zala,
maillu-kolpe aundi batekin, plast/, arriari
puska kendu zion. Baita bikarioak esan
ere:

-Bejondeizula, Txirrita! Gure pater
noster guztiak bafio geiago balio zuan
maillu-kolpe orrek!

Eta Txirritak:

—-Ez Santu Guztien eguna izan balitz.

Anima-egunean, eta bezperan ere bai,
kobratuz aritzen baitziran apaizak erres-

pontsoak errezatzen, garai artan bein-
tzat.!

Beste egun batean, esan bezela Erren-
ter’ko elizan lanean ari zala, bikarioak
arrantxoa litro erdi ardorekin ekarri zion.

Txirritak esan zion:

—Bai al daki edateko gogorik badedan
ere?

Bikarioak:

—Argiiiik ez da izaten edaten ez dua-
nik.

Eta Txirritak:
-Bai, jauna. Argina izan diteke; baifia
apaizik ez."

Beste bein, Txirrita lanean pareta egi-
ten ari zala, mediku batek esan zion:

-Ondo ziok, Txirrita, argifien okérrak
igeltseroak tapatuko ditu ta!

Eta Txirritak:

-Bai, jauna. Gureak igeltseroak tapa-
tzen ditu, eta berorrenak berriz enterra-
doreak."

Aurreko gertaera orrek antza aundia
du Azpeiti'n kontatu zidaten beste one-
kin.

Medikuak argifiari esan omen zion:

—Argin txarraren erremedioa, lurra ta
karia.

Eta argtfak:
—-Bai; ta mediku txarrarena, berriz,
atxurra ta palia."

kg Ed *

Egun batean, sagardotegian zala,
apostua egin zuan lagun batekin, zein al-
perrago izan.

Laguna lurrean etzan egin zan, eta
Txirrita zutik edo zegoan bezela gelditu.

Lagunak esan zuan:

—Zein alperrago? Nil... Ni etzanda
niok.

Eta Txirritak:
—-Ez orixe! Ni, etzateko alperrez niok.
Eta Txirritak irabazi zuan apostua.

Gertaera au 0so ezaguna da Euskalerri
guztian, eta orrela kontatzen da toki guz-
tietan. Orrela jarri degu guk ere.

Baifia Altza’ko Arriaga baserrian, Txi-

rritaren illoba batzuen etxean alegia, ango
gizonak, Martin Artano’k, esan zidanez,
etzan ori orrela izan. Gertaera ori Tabla
zeritzaion sagardotegian gertatu zala zion;
Txirritaren laguna Astigarraga’ko Mina
baserriko Jose Joakin Olloki izan zala;
apostua egun guztiko sagardoa egin zute-
la; Txirrita izan zala etzanik jarri zana; eta
Olloki orrek, zegoan bezela geldituz,
apostua irabazi ziola.

Jon Garmendia Zeleta’k apostu au La-
sarte’n jartzen du', aurretik Txirritaren
beste gertaera bat kontatzen duala:

«...Jakingo dezuten bezela, argifa zan
Txirrita opizioz, eta argintzako lanen bat
zuala edo San Pedro jaiak zirala, sarri iku-
si oi zan Lasarte’n Txirrita.

Egun baten, bere lagun argifia zan
Pontxio Olano’kin —gure Txirritan gisa,
oso alperra, gizarajoa— eliz-osteko orma
edo paret bat zutitzen ari zirala, eta uste
gabean, beren nagusi edo kontratista azal-
du zitzaien, ze tajutan lanean ari ziran
ikustera; eta nagusiak, oarturik edo ikusi-
rik arri ta morteroaz naasi orma-zuloak
itxi bearrean mortero utsez orma-zuloak
ixten ari zirala, onako galdera au egin zion
Txirritari bere nagusi jaunak:

~Aizu, Txirrita: orma-zuloak morte-
ruaz bakarrik ixtekotan, ez degu arri bea-
rrik!

Eta Txirritak, nagusiaren uste-eztako
galdera arekin oso asarreturik, onela
erantzun berari:

—Ori esan neri? Ba, nagusi jauna, or-
ma-zuloak arrikin ixtekotan, ez degu pa-
lan bearrik ere.

Eta eskutan zeukan pala arrika bota,

lana bertan bera utzi, eta beriala, asarre
bizian, Yurrita-enea zeritzan sagardotegi-
ra juan zan, bere lagun Pontxiorekin; eta
ordu artan beste batzukin sagardotegian
aurkitzen zan sagardo-zale batek, eta ixil-
-antzean, au esan bestieri, argifl aiek ordu
artan an ikustean:

—Motellak, emen dizkigu oraintxe,
munduan diran bi alperrik aundifiak...

Pontxiok entzun egin, ordea, ark bere
lagunei esan ziena biengatik, eta Pontxiok
onela dio belarrira Txirritari:

—Aizak, Txirrita: gu munduan diran bi
alperrik aundifiak omen gaituk...

Txirrita ernegatzen da ori entzuteaz,
eta an zeuden sagardo-zale guzien aurrean
jarri eta au esaten dio Pontxiori:

—Alperrak gerala gu?
—Bai; ala ziotek berritsu abek...

—FEz dek gezurra —dio Txirritak Pon-
txiori-; baifia batak baifio besteak alper
aundiago bear dik izan, eta oraintxe ber-
tan, danen aurrian, apustu egin bear dia-
gu, i ala ni naizen alper aundiagoa.

An zeudenak, Txirritaren ateraldi
onekin arriturik, pentsakor jarri ziran, no-
la demontre egin zitekean apostu xelebre
ura; baifia egoki asmatu zuten nola egin
alper biak:

Pontxio, poliki-poliki, lurrera jetxi
zan, eta antxe luze-luze etzanda gelditu;
eta Txirrita, berriz, zutik, Pontxiori begira
geratu... Eta puxka batean tankera parre-
garri artan biak egon ondoren, Pontxiok
esaten dio Txirritari, lurretik alaiki jei-
kiaz:

—Orra, Txirrita: alper-apustu au nik ia-
rabazi diat!...

—Ik irabazi dekela apustua? Nola or-
dea? —galdetzen dio Pontxiori; eta onek:

-Ni, zerria bezela etzanda, geldi-geldi
egondu naizelako denbora guzian...

Eta Txirritak algaraz:

-Bai, baifio ni zutik ordea. etzateko
alperrez! Eta nik irabazi diat, ez ik, alper-
-apustu au.

Txirritaren ateraldi arrigarri ura entzu-
tean, parrez lertu bearrean algaraka asi
zan sagardotegian zegoan jendea...».

* * *

Ernani’n, Santio’ko Zentraleko kanala
egiten ari zirala, Txirrita ere an zan la-
nean.

Goiz batez, jela aundia zegoan. Lanto-
kira joan, eta alde batetik porlanak jelare-
kin bere lana ondo egiten ez dualako, eta
bestetik gogo aundirik etzualako, lanean
asi gabe zegoan, eskuak patrikan sartuta.

Kapatazak, etorri eta esan dio:
-Ez al dek lanean asi bear?
Eta Txirritak bertso au bota zion:

Osasun ona kontserbatzeko
dago goiz-giro preskua,

emen ai ta’re ez degu, jaunak,
egingo danen gustua;

belarrik dauzkat ubel-ubelak.
sudurra berriz beztua,

bi ankak ere sumindu eta
ipurdia’re oztua,

bestetan ezin berotu eta
patrikan daukat eskua.'

* & #*

Astelen-goiz batean, ba omen zijoan
lanera, maillua bizkarrean zuala. Taber-
nako ateondotik igarotzean, lagunak an
zeuden eta asi zaizkio ojuka, etortzeko
eta etortzeko.

Txirritak tentazio aundirik etzuan bear
izaten ortarako, eta sartu da tabernan.
Sartu eta bertso au botatzen dio etxekoan-
dreart:

Goian sartzen dan iltza
bean errematxa,

neuk ere badet bada
inork ainbat tatxa;
oneranokoa zan

gaurko nere martxa,
biyar arte, etxekoandre,
mallu ori altxa.!’

* * *

Ernani’ko Epele’ko presa egitean,
Txirrita an ari zan lanean.

Fagollaga'n zegoan ostatuz, eta etxe-
koandreak egunero bialtzen zion gosaria
lantokira.

Egun batean, ordea, etzion bialdu.
Txirrita etzegoan gustora. Epele’ko Etxe-
berri’ko morroia ikusi eta bertso au bota
zion:

Penagarriyak izaten dira
arlotiaren pausuak,
adiskidiak gera ni ta zu
eta gafiera auzuak;
gosaririkan ez dit bialdu
Fagollaga’ko auzuak,
laster ageri ez baldin bada
aztuko dira bertsuak.™

* Ed Ed

Egun batean, Igeldo’ko arrobian ari
zan, eta bertsotan orduan ere.

Batek esan zion:
—Txirrita, ori dek etorriya!
~Bai. eten gabeko iturriya!"

* * *

«Jakifia, Txirritak ere, langille beroa
izateko, nagusi askotxo ezagutu zituan,
nola euskaldun ala erdeldun.

Danak berdintsu errespetatzen zituan,
parranda egin bear zuancan. Poltxikoan
dirurik etzuanean, gizon bezela portatzea
gustatzen zitzaion lantegian.

Bana dirua zuanean, sagardotegiko
etxekoandrearentzat ere kupitu egiten
zan, ark ere norbaiten diru laguntza bear-
ko zuala pentsaturik eguneroko ogia etxe-
ratzeko, eta geienean bertara jotzen zuan.

Nagusi erdeldunarekin lanean ari zala,
gertatu omen zitzaion ondoren idatziko
dedan au.

Orduan ere parrandak egiten omen zi-
tuan, bana astearen aurreneko egunetan
lanera zintzo joaten omen zan.

Ostegunean jai erdia egokitu nunbait;
eta, norabait bertsoak kantatzera joan da
irabazitako txanponakin, ostiral egun guz-
tian parranda egin omen zuan, eta berriro
ere larunbatean zintzo lanera, ez noski
lanerako gogo geiegirekin, bafia lanean
pasatako egunak kobratuko baziran joan
egin bear.

Nagusiak, illunabarrean, kontuak egi-
terakoan, onela esan omen zion:

—Txirrita, usted ayer medio dia ;jno?
Eta Txirritak:

~iQué medio dia! [Todo el dia, sidre-
ria, Renterial».*

«Kanpoan lanean ari zala, euriak arra-
patu zuan, bai au —Txirrita— eta bai bere
lagunak. Oso busti ziran eta inguruko ba-
serri batera arrimatu ziran.

Su aundi bat egin zuten etxe artakoak,
ta an jarri ziran bueltan, ofietakoak edo

alpargatak erantzi eta suaren ondoan ja-
rriaz, aguroago legortzeagatik.

An zeuden etxeko guziekin kontu kon-
tari, eta besteen artean etxeko bi alaba
ere bai.

Alako batean onela esan zuan Txirri-
tak:

—Arraio-arraioa! Oraintxe galdu nak!

—Zer pasa zaizu? —galdetu zion berta-
ko gizonak.

—Alpargatak erre.
—Alpargatak erre?

-Bai.

—Nola?

—Neskai begira nagola!».”

1. Pello Zabaleta bertsolaria, Errenteri.

2. Jose Ramon Erauskin Lujanbio, Gaztelue-
ne, Altza, Txirritaren illoba.

3. Pello Zabaleta bertsolaria, Errenteri.

4. Pello Zabaleta bertsolaria, Errenteri.

Basarrik onela kontatu du gertaera au bera, La
Voz de Esparia egunkarian, 1972-VII-14’¢an:

«Txirrita zana lan eske joan zan kontratista ba-
tengana.

—Bolara ontan oso lan gutxi daukat bada —esan
zion kontratistak.

—Egia esan, asko-asko gabe ere pasako nintzake
ni —erantzun zion Txirritak».

5. Ez nuan idatzi nori jaso nion.

6. Pello Zabaleta bertsolaria, Errenteri; Migel
Zuaznabar, Sasoeta, Lasarte; Juan Mari Lujanbio,
Saiburu, Errenteri, Txirritaren illoba txikia.

7. Juan Bautista Gesalaga, Zaldubi bertsolaria,
Zarautz.
8. Pastora Aizkorreta, Txirrita-berri, Errente-

ri.

9. Pello Zabaleta bertsolaria, Errenteri.

10. Pello Zabaleta bertsolaria, Errenteri.

11.  Jose Ramon Erauskin Lujanbio, Gaztelue-
ne, Altza, Txirritaren illoba.

12.  Jose Ramon Erauskin Lujanbio, Gaztelue-
ne, Altza, Txirritaren illoba.

13. Jose Ramon Erauskin Lujanbio, Gaztelue-
ne, Altza, Txirritaren illoba.

14. Jose Agirre bertsolaria, Oanda, Azpeitia.

Oiartzun’go Kaskazuri bertsolariak (Auspoa,
114) bere bertso bati bukaera au eman zion:

grifia gaizto guziak
tiratzen dirate,
aitzurrak eta palak
mudatuko naute.

15. Bi tokitan kontatu du Zeleta’k gauza bera:
Zeruko Argia astekarian, 1969-VI-20’an, Txirrita —
Lasarte idazlanean; eta La Voz de Espaia egun-
karian, 1979-1I1-21’ean, Lengo ta oraingo Lasarte
izeneko lanean. Bietan ia itz berekin kontatu ere.
Baifia Zeruko Argia’k puska falta baitu, La Voz de
Esparna’ri kopiatu diogu.

16. Antonino Pagola, Ernani.

17. Gabino Huizi, Goizueta.

18. Gregorio Santa Kruz, Akola, Latze, Erna-
ni.

19. Balentin Zamora apaiz jauna, Leku-eder,

Igeldo, Donostia.

20. Sebastian Salaberria, Oriamendi, Aiete,
Donostia, idatziz bialdua.

21. José Ramén Erauskin Lujanbio, Gaztelue-
ne, Altza, Txirritaren illoba.

MORROI

Argintzan ez-ezik, nekazaritzan ere
saiatu omen zan, bein batean beintzat.
Morroi joan zan baserri batera.

Tratua egitean, onela galdetu zuan:
—Zer ordutan jeiki bear da?

—Astoaren arrantzean jeikitzen gera
goizero etxe ontan nagusi-morroiak.

Joan zan baserrira eta leendabiziko
goizean, astoak arrantza egin zuanean, er-
lojuari begiratu eta seiak zirala ikusi zuan.

~Etziok oso gaizki —esan zuan bere ar-
tean.

Biaramonean, arrantza egin zuanean,
begiratu eta bostak ziran. Txirrita etze-
goan gustora.

Irugarren goizean, berriz, lauretan
egin zuan astoak arrantza.

—~Arrayial... Arrayial... Etziok etxe
ontan gauza onik.

Izan ere, nagusiak ondo eskolatua zeu-
kan astoa. Astoa zegoan tokiaren gaifican

lo egiten zuan; eta berak, tak-tak!, an-
karekin jotzean, astoak arrantza egiten
zuan.

Baifna Txirrita etzan tontoa, eta igerri
zion nagusiari tranpian zebillela.

Bere amorruan, artu zuan atxurra eta
abiatu zan eskailleretan beera astoarenga-
na.

Nagusia, gisa artan ikusi edo sentitu
zuanean, atzetik korrika joan zitzaion:

—Zertara oa?
Eta Txirritak:

—Zertara? Despertadorea konpontze-
ra!'

Gertaera au bera, beste onela konta-
tzen du Jose Ramon Erauskin Lujanbio
Txirritaren illobak, bere Aien garaia libu-
ruan:

«Ara emen batzuek® nik osaba Txi-

rritari entzun izandu nizkanak, eta oso
errezelotan gelditu nintzan, lenengoa
beintzat berari gertatua izango zala.

Nagusi batek bi morroi zeuzkan, eta
etxean artzerakoan egin zuten tratua.

Beste gauza askoren artean itzegin zu-
ten goizeko jeikiera; emen nagusiak esan
zioten jeiki bear zutela goizero astoak
arrantza egiten zuenean.

Orduan morroiak galdetu zioten:
—Noiz egiten du arrantza?

—Bada... seiak aldean; ez du oker aun-
dirik ibiltzen, eta beti garai jakintsuan egi-
ten du.

Konforme gelditu ziran morroiak; ba-
fa etzekiten morroi auek asto arek arran-
tza nagusiak nai zuenean egiten zuela, ba-
da oitua zeukan goizero-goizero jeiki-
tzean jatena ematen.

Nagusiak oietik ateratzean egiten zuen
sofiuan akordatzen zan astoa nagusia jeiki
zala, eta orduan egiten zuen arrantza.

Orrela, etzeukan bulla pixka bat atera-
tzea besterik. Laixter egingo zuen astoak
arrantza. Eta, bein edo bein oitutako ga-
raican ez bazuen sofiua ateratzen ere,
etzitzaion aztuko astoari eskatzea edo
arrantza cgitea.

Olako batean, etorri zan baserrian lan-

-presa pixka bat, eta nagusia lengoetan
bafio goizago mugitu zan eta zerbaitekin
sofiu atera zuen; baita astoak aguro egin
ere arrantza, eta jeiki ziran morroiak.

Eta urrengo egunean pixka bat goiz-
xeago; eta, ala, egunean bafo egunean
goizago zijoazen jeikitzen, eta aspertu zi-
ran.

Orrela, pentsatu dute paliza on bat
ematea astoari.

Olako batean, sekula bafio goizago asi
da nagusia sofiu egiten, eta besteak ere
bai arrantza.

Jeiki dira morroiak, eta biak makilla
banarekin asi dira dili ta dale astoa joka.

Alako makilla-sofiuak ari zituzten eta
akordatu zan nagusia; etorri eta esan zio-
ten:

—Zer ari zerate, mutillak?

—Erlejua konpontzen, egunetik egune-
ra asko aurreratzen du eta! —erantzun zio-
ten morroiak».

1. Bizente Oiarbide, Txilibita, Erefiozu, Erna-
ni.

2.
alegia.

Nagusi-morroien arteko gertaera batzuk,

Fermin Imaz bertsolariak onela esan
zion Txirritari bertso batean, alkarrekin
asarretu ziranean:

etxean sikerik

ein gabe kasorik,

zuk bezela, eztet pasa
aste osorik.

Orrenbesteraifo ote zan ez dakigu;
baifia parrandazale samarra zala bai.
Emango ditugu proba batzuk.

San Markos eta Txoritokieta mendien
arteko lepoan bazegoan kantina bat.

Jai batean, kantina ontan jokoan aritu
zan Txirrita erdaldun batekin, eta Txirri-
tak irabazi.

Andik atera eta etxe aldera alkarrekin
zijoazela, erdaldun orrek, Txirritaren uste
gabean, daka/, labana sartu zion bizkarre-
tik.

Txirritak, kolpea sentitu zuanean, jira-
tu eta, zas/, ostikoz jo eta ankaz gora bota
zuan erdaldun ura. Baifia bai bera ere ber-
tan erori.

Kantinara jaso zuten, ekarri zioten
medikua, onek oso gaizki arkitu zuan,
eta, ilko zalakoan, ala esan zion:

—-Biarko sendatuko zera.

Baifia baita ere Txirritak aren asmoa
aguro asko igerri, eta ala erantzun zion:

-Ez il ere!
Eta orduan medikuak:

—Ori gizonaren barrena, bi orduko bi-
zirik eduki eztal...

Baifa oker zebillen: bizirik zegoan an-
dik iru bat egunera ere.

Odol galtzeak-edo egarri aundia eman
zion, ordea. Bazekian oi azpian ardoa
gordeta zegoana; eta, bakarrik zan ba-
tean, oietik al zuan bezela jeiki, artu eta
asi zan zanga-zanga ardoa edaten,

Ortan ari zala, frak!, soifiu aundi bat
aditu zuan bere barrenean, eta alaxe esan
bere artean:

~QOraintxe lertu nak!

Baifia lo aundi bat egin zuan, aren on-
doren oso pizkortuta nabaitu bere burua,
eta andik asi zan sendatzen.'

* % *

Gazte denborako gertaera izango da
beste au.

Errenteri’ko Etxe-txiki baserrian ta-
berna omen zan garai artan.

Egun batean an zegoan Txirrita. Sei
laguneko kuadrilla bat ere ara bildu zan.
Oiartzuarrak izan bear zuten mutil aick.

Zertaz ez dakigu, baifia asarretu egin
ziran Txirrita eta kuadrilia ori.

Txirritak desafioa egin zien: etortzeko
aietako bat, edozein, gizona bazan. Bik
nai zuten eta bat prestatu zan.

Joan ziran aldameneko zelai batera,
asi ziran burrukan eta Txirrita azpira.

Baina Txirritak zintzurretik elduta
zeukan bestea, eta beatz aundi biak sartu
eta lepoa estutu egiten zion, itoaz.

Mutii aietako bat konturatu zan lagu-
nak zurrunga egiten zuala, eta orduan li-
bratu zuten Txirritaren atzaparretatik,
baifia gogotik estutua eta kordea galduta.
Bere onera ekartzen aritu ziran gero.

An ala bukatu zan. Baifa beste egun
batean, Errenteri’tik Oiartzun’a bitarteko
Larzabal sagardotegian, gaurko futbol-ze-
laiaren parean, kuadrilla ori zegoan. Ala-
ko batean, Txirrita sartu zan.

Baso bat sagardo edan zuanean, ala
esan zuan kuadrillako batek:

—Orain ere orri orrela utzi bear al dio-
gu?

Txirritak beste baso bat sagardo edan
zuan, eta abiatzerakoan onela esan zien:

~Nai dezutena egin, mutillak. Baina
bizirik uzten banazute, nik bakarrik arra-
patzen dedan arek pagatuko dik.

FEta arekin bukatu zan sesioa.’

& & *

Egun batean, beste askotan bezela, ta-
bernan zegoan, eta ango neskamea berari
bertso bat botatzeko eta botatzeko ari zi-
tzaion.

Etzion pakerik ematen, eta azkenean
baietz esan zion Txirritak, botako ziola
bat, eta geiago eskatzeko gogoa ondotxo
kenduko zion bertso au kantatu zion:

Auxen da dama kopet illuna,
nork etorri bear du zuregana?
Kamixa zarra, zikifia gona,
garbitutzeko falta jabona,
ezta lan ona,

txerritegin dago zure laguna,
urde zikifien bandera duna.?

Beste bein, Donosti ondoan argintzan
ari zala, andaluz bat zeukan laguntzaille.
Taberna batera joatea pentsatu zuten;
eta, esan ta egin, joan dira biak eta pasatu
dute jai-arratsalde guztia edanean.

Taberna ixteko ordua iritxi zanean,
bertako nagusiak ala esan zien:

—Tira! Kanpora, ordua da eta!

Txirrita jeiki da zegoan tokitik, eta
joan da ateondora. Baifia andaluza gauza
ez altxatzeko... Nagusiak, asarretu eta el-
du dio beso ondotik, eta atera du postura
txarrean.

Txirritak orduan onela kantatu zion
ate ondotik:

Anparatu nai det nere
lagun andaluza,
zerbait bazalakoan

ta azkenean utsa;
orrek ez dik balio
zakurraren putza,
bera eroriko dek eta
ez akiyok bultza.*

Zaartu ondoren, Altza’n arrebaren
etxean bizi zala, erriko medikuak —Don
Inazio Casares eta Don Leandro Aizpu-
rua omen ziran- Txirrita ostatutik etxera

ongi serbituta bialdu bear zutela pentsatu
zuten.

Kosta omen zan pixka bat; baifa bai
fardel ederra eman ere.

Urrengo goizean, seietako mezetara
zijoan jendeari, bertso au kantatu zion
Txirritak:

Zabal dagola ikusten badet
nik tabernako atia,



Parrandan

iduritzen zait pekatu dala
an sartu gabe joatia;

gure erriko bi medikuak
pikaro xamarrak tia,’

bart arratsean bialdu naute
pipa bezela betia.

% % %

Gertaera au beste onela kontatzen du
Altza’ko Otxoki baserriko Patxi Lazka-
no’k, bere Tiro tartean bertsotan liburuan,
161 orrialdean:

«Altza’n, garai artan, bi mediku ziran,
Don Leandro ta Don Inazio. Bertan bizi
ziran biak.

Larunbatean bi medikuak Martillune-
ko tabernan tokatu dira, ta asi dira Txi-
rritari eman ardoa ta eman ardoa, ta Txi-
rrita kantatu ta kantatu, ta ikaragarrizko
jornada arrapatu du.

Nunbait ere, an ondoan bizi zan base-
rritar batek zaldi-karroan eramaten zuan
Txirrita etxera bestela ere; ta, jornada
kargatzen zuanean, zer erremedio...

Eraman du ta urrengo egunean lenen-
go mezetara etorri dan jendea segituan
enteratu da:

—Atzo, ola ta ola medikuakin, eta
egundoko jornada eraman omen dik Txi-
rritak.

Ala, Txirrita meza nagusira-edo atera
da etxetik, eta illea artzen asi zaizka bes-
teak. Baita Txirritak aguro jan ere, ta:

Ikusten badet zabal dagola
tabernetako atia,

pekatu dala iruditzen zait
an sartu gabe juatia;

gure erriko bi medikuak
pikaro xamarrak tia,

bart arratsian biali naute
pipa bezela betia.

Besteak nun illea artuko zioten ta be-
rak dana esan. Berak aurrea artu. Orain
ura joan da. Zer esan bear diozu zuk ari?
Ori da bertsolariaren talentua».

1. Jose Ramon Erauskin Lujanbio, Gaztelue-
ne, Altza, Txirritaren illoba.

Gertakizun onen beste kontaera bat, aurrerago
arkituko du irakurleak.

2. Juan Mari Lujanbio, Saiburu, Errenteri, Txi-
rritaren illoba txikia.

3. Gregorio Iraola, Donosti’ko kaia.

Bertso au kantatzcko, Bilintxen Juana Bixenta
Otlaberen doifiua artu bear da.

4. Bizente Mujika, Ormaiztegi.

Beste cra au ez dakit nori jaso nion:

Adoratu dezagun
gure andaluza,
zerbait badala uste ta
bitartean utsa;

berak ez dik baliyo
zakurraren putza, -~
bera croriko dek,

ez akiyok bultza.

Inazio Zubizarrcta, Errementeri, Loiola, Azpei-
tia:

Gauza attala benetan
etorri da onuntza,
besteik etzaio ageri
ezur-azal utsa;

esku erasteko ere
nola ez dan gauza,
berez croriko da ta
etzaiozu bultza.

Itziar’ko Zubeltzu bertsolaria, Jos¢c Antonio So-
rasu Unanuc alegia:

Argifi bat etorri zaigu
andikan onuntza,
bart ipifni ziguna
olako laguntza;

ona zala uste ta
zakurraren putza,
bera eroriko dek eta
ez akio bultza.

5. tia: dira.
6. Sebastian Salaberria, Oriamendi, Aiete, Do-
nostia.

Pedro Almandotz, Goiatz-erribera, Martutene,
Donostia: 1: Ikusten badet zabal dagola; 2: taberne-
tako atia; 3: pekatu dala iduritzen zait; 5: erri ontako
bi medikuak.

Lino Kalonjc, Bentaberri, Donostia: 1: Zabal

-zabalik ikusitzean; 2: tabernetako atia; 3: pekatu
dala iduritzen zait; 6: granuja galantak tia.

Lino Kalonje’k ¢san zidanez, bertso au San Mar-
tzialctan kantatu zuan Txirritak, meza nagusitik ate-

ratzean. Pedro Almandotz’ck zionez, berriz, Lan-
darbaso’tik Altza’ra ura ekarri zutenean,

BONATXO’N

Txirrita eta bere lagun bat Bonatxo'n
omen zeuden ostatuz.

Etxe orri orain Bonatxo esaten bazaio
ere, berez Bona-etxea omen du izena.
Errenteri’ko partean dago, Zamalbide’ko
benta baifio kilometro erdi bat leenago
eskubi aldera artuta. Kantina orri Albai-
teruena ere esaten zioten. Ama-alabak
omen ziran an. Alabak Martina zuan ize-
na.

Txirrita eta bere laguna sagardoa eda-
teko gogoarekin omen zeuden, eta ara zer
biurrikeri sortu zuten.

Bat onela esaten asi zan:

—Alako etxetako sagardoa emengoa
baifio obea da.

Eta bestea:

—-Ez, jauna, ez. Emen bertakoa obea
da.

Baietz eta ezetz, ezetz eta baietz,
egundoko eztabaida sortu eta azkenean
apostu itxura bat egin zuten.

Etxekoandreari txarro bat sagardo
atera arazi zioten, etxekoa nolakoa zan
probatzeko. Txirritak lagun egin zion
etxekoandreari txarroa betetzen, sagar-
doa nun zegoan ikusteagatik.

Edan zuten etxeko sagardo ori, eta
Txirrita txarroa eskuan artu eta kanpora
atera zan, beste etxe artara sagardo billa
zijoala esanez. Joan itxura egin bai; baifia
kanpoan gordeta pixka bat egonda gero,
ukuillutik-edo sartu zan berriz ere etxean
ixil-ixilik; eta, leengo toki beretik txarroa
sagardoz beteta, ostera ere kantinan azal-
du.

Edan dute txarro ori ere, milla bat
arrazoi atera dute sagardo orren graduak
neurtzen, eta azkenean erabaki au eman
dute: bigarrengo ori oso ona zala; baifia
ala ere etxeko sagardoa zala nagusi.

Ori adituz, ama-alaba oick pozik gel-
ditu ziran. Baina Txirrita eta bere laguna
are geiago oraindik, sagardo ona oso mer-
ke eta ugari edan ondoren.'

Bein batean, kantina ortan bertan,
beste batzuk festan ari ziran bitartean,
Txirrita eta bere lagun ori atarira joan
ziran; an zegoan besabea artu, teillatura
ixil-ixilik igo, eta aren pertika muturrez
beera tximini-zulotik sartu zuten.

Biaramonean, sua piztutzean-edo txi-
mini zuloan zer zegoan konturatu zira-

nean, ama-alaba oiek Txirritarengana
joan ziran, mesedez eta faborez ura andik
ateratzeko.

Txirritak baictz esan zien, aterako zu-
tela, baina lanak bere soldata merezi zua-
la beti...

Igo ziran teillatura, ekin zioten atera-
tzeko lanari, eta, artan ari zirala, onela
zion Txirritak:

—Arrayial... Arrayial... Etzeukan lan
askorik au emen sartu zuanak!... Etzeu-
kan lan askorik au eman sartu zuanak!...

Eta berak sartua izaki.

Eta, ateratzeagatik, ardoa eman zieten
ama-alaba gajo aiek.’

Beste batean, Bonatxo etxe ortan ber-
tan, artillezko galtzerdiak egin arazi zi-
tuan. Alabak egin zizkion. Txirritak, or-
dea, jantzi bai, baifia pagatu ez.

Ama marmarrean eta erritan ari zan
beti:

~Txirrita, noiz pagatu bear dituk gal-
tzerdiak?

Baina Txirritak kasorik ere ez. Auska-
lo zenbat denbora onela; denbora asko
beintzat.

Azkenean, alaba amaren marmariaz
aspertu egin zan; eta, amari ezer esan ga-
be, Txirritari galtzerdien dirua eman zion,
pagatzeko faborez, orrela beintzat etxean
pakea izango zutela.

Txirritak dirua jaso eta amari eman
zion, esanez:

—Beti onela ari gabetandik, ara gal-
tzerdien dirua.

Amak erantzun zion:

—Bejondaikela, Txirrita! Ez nian uste
sekulan pagatuko itukenikan.

Eta alabari:

—Atera akion baso bat ardo, neska,
merezi din eta.’

Arrats batean, jokoan ari ziran Txi-
rrita eta bere laguna, kantina ortan ber-
tan.

Alako batean, logaleak etxckoandrea
menderatu eta suaren ondoan lo artu
zuan. Lotan ikusi zuanean, biurrikeri ga-
lanta bururatu zitzaion Txirritari.

Soka bat artu, laguna teillatura igo,
tximini zulotik beera soka-muturra bota,
eta arekin poliki-poliki, ez esnatzearren,
etxekoandrea anketatik lotu zuan Txirri-
tak. Lotu eta leengo tokian exeri zan be-
ra, ezer ez balitz bezela.

Orduan, teillatuan zegoana sokari tira-
ka asi zan; eta etxekoandrea, tximinitik
ankaz gora zijoala esnatu.

Asi zan gajoa karraxika, eztarria lertu
bearrez; eta orduan an azaldu zan Txi-
rrita, ezer ez baleki bezela:

—Zer? Arriba neskazarra? Sorginak
izango dira! Sorgifiak izango dira!

Eta gero, tximini zulotik gora oju egi-
ten asi zan, bere indar guziaz:

—jArria, bruka! jArria, bruja!

Arria ori, Pasaia’n leengo bela-ontzi
zaarretako marificlei ikasitako ojua izan-
go zuan.

Deadar ori egiteaz gaifiera, sokari tira
egiten zion. Teillatuko lagunak utzi zion
orduan sokari; eta Txirritak, leenago be-
rak lotutako etxekoandrea libratu zuan
serio asko.

Onela esaten zion:

—-Ai, etxekoandre! Eskapada ederra
egin dezu! Ez banintz ni emen egon, era-
mango zifiuzten sorginak tximinitik gora.

Eta etxekoandreak:

—Bai, Joxe Manuel, bai! Asko zor di-
zut!

Eta andik aurrera, arrats artan, Txi-
" rritak eta bere lagunak etzuten pagatzen
lanik izan, nai aifia edanagatik.*

* ES ES

Ama-alaba oiek oitura au omen zuten:
ama jendeari serbitzen gelditu, amarrak
cdo amaikak arte. Bitartean, alaba lotan.
Fta gero, alaba jeiki eta ama oiera joan.

Onela esan zion amak alabari gau ba-
tean:

~Z.oaz oiera, gero neri txanda egitera
jeiki bearko dezu eta.

Txirritak onela esan zion orduan ala-
bari:

—~Zu oierako eraztean, guk atearen
txulotik begiratuko degu.

Eta alabak erantzun zion:

—Nik ez det argirik piztuko, ordea...
Nik ez det argirik piztuko...

Etzuan besterik nai Txirritak. Astaku-
mea baitzuten alabaren oian jarrita, anka-
-besoak lotu eta goxo-goxo tapakipean
sartuta.

Alaba gelara abiatu zanean, Txirrita
eta bere lagunak atzetik zijoazelako itxura
cgin zuten, argirik piztu etzezan. Ezta ere
arek piztu, aiek ikusiko zuten bildurrez.

Erantzi ta oira sartzean, an nun topa-
tzen duan zerbait bizia badala oian, cta
karraxika atera da amarengana, kamisa
utsik eta arnas larrian, esanez:

—Ama, ama! Nere oian norbait dago!
Nere oian norbait dago!

Amak:

—Bai, zera!

Alabak berriz ere:

—Bai, ama, bai! Norbait dago, gorpu-
tzean ille asko duana gaifiera!

Amak orduan:

—Zer ote da, bada? Aita difuntua eto-
rri ote da?

Baina Txirritak esan zien:

—Ez estutu! Ez estutu! Sorgifien bat
izango da, baifia bialduko degu ortik.
Ekatzute ur bedeinkatua.

EXkarri zioten, eta an jarri ziran danak
errenkadan, Txirrita ur bedeinkatuarekin
aurretik, urrena bere laguna, eta ama-ala-
bak atzetik.

Txirritak, ur bedeinkatua alde guztie-
tara banatuz, onela zion:

~Kyrie eleison, Domine Patris!... Kyrie
eleison, Domine Patris!

Sartu dira gisa artan, eta krisailluaren
argira or ikusten dute astakumea oian, an-
ka-besoak lotuta eta, «Uuummm!...
Uuummm/!» egifiez zegoala.

Txirritak onela esan zion asarre an-
tzean:

~Uuummm! Unummm! Unummm!
cgiten al dek? Ez dek, bada, ire denbora
guztian olako oian askotan lo egingo, gi-
zarajo orrek!”

1. Jose Ramon Erauskin Lujanbio, Gaztelue-
ne, Altza, Txirritaren illoba.

2. Jose Ramon Erauskin Lujanbio, Gaztclue-
ne, Altza, Txirritarcn illoba.

3. luan Mari Lujanbio, Saiburu, Errrenteri,
Txirritaren illoba txikia.

4. Jose Ramon Erauskin Lujanbio, Gaztelue-
ne, Altza, Txirritaren illoba.

5. Jose Ramon Erauskin Lujanbio, Gaztelue-
ne, Altza, Txirritarcn illoba.

JOKOAN

«Txirritak, tabernarako ezik, jokora
ere apizio pixka bat bazuen. Askotan en-
tzun izan nion nola aritzen ziran diru-jo-
koan, eta zaartuta gero ere buru argia
zuen orretarako.

Joko-klase asko zekizkien; bafa, be-
rak esaten zuenez, frukean edo zinkomon-
tean geiena gustatzen zitzaion; bafian mu-
sean ere ondo egiten zuen.

Alaz eta guztiz ere, etzuen nai zuen
guztian irabazten, eta orretarako arte edo
tranpa batzuek ez zitzaizkan faltatzen.

Bein batean, bere moduko lagun bate-
kin musean ari zala, biak naiko lanak ze-
rabilzkiten elkar ezin menderaturik; eta
lagunak or jo dio ordago aundira bi erre-
gerekin; bafia Txirritak irurekin erantzun
zion.

Orduan bere lagun edo, obeto esate-
ko, kontrarioak, bost errege azaldu zirala
ikusirik, esan zion TXirritari:

-Ik nundik atera dituk orrenbeste
errege, Txirrita?

-Ik bezela nik ere beste karta-parea
patrikadan ibillita -erantzun zion Txirri-
tak.

Beste batean, Donosti’tik Tolosa’rako
bidean dagoen eta Zapatari deitzen dioten
barrio bateko taberna batean, kuadrilla
edo lagun-talde bat, guardaren beldurrez
goiko salara igo ta diru-jokoan ari ziran,
garai artan ere jokoa galerazia baitze-
goen.

Guardak arrapatzen bazituen, kastiga-
tu egiten zituen, eta maian ziran diru gu-
zien jabe bera egiten zan. Beragatikan zan
oitura bat, guarda ikustean, al zuenak al
zuen dirua artu ta itzuli egitea.

Orduan ere, usterik gutxiena zuten ga-
raian, an sartu da guarda tabernan eta
goiko salara abiatu da. Ura ikusi zuenean,
Txirrita korrika kalera joan zan; ta bere
lagun Inaxio Marik, maian zeuden diru
guziak artu, bere txapelan sartu ta leiotik
edo balkoitik kanpora bota zituen.

Ori guardak ikusi zuenean, joan zan
alik azkarrena kanpora, jendea kastiga
tzea gogoratu gabe ta diru aiek artzeko
uste osoan. Banan ordurako Txirrita, nola
lagunarekin jakinaren gafean jarria bai-
tzegoen, diru danak artu ta itzuli joana
zan.

Guardak aldegin eta gauzak paketu zi-
ranean, bildu ziran Txirrita ta bere lagun
Inaxio Mari, eta andik Andoain alderago-
ko taberna batera joan ziran.

Gau guzia an pasa ta urrengo goizean,
edo egoarte erdi aldean, an datoz biak
ostera Donosti aldera, barrengo otz aun-
dirik gabe, erdi kantari.

Ta or tokatu zaizkate bi emakume
arrai-saltzalle, beren arraiak saldu ta xex-
toak beso-pean dituztela etxe aldera dato-
zela.

Asi dira Txirrita ta bere laguna ema-
kume aiek toriatzen, eta baita arraidunak
ere ondo artu; eta atzenerako lauak el-

karri besotik eldu eta kamioan saltoka
onoko kanta au kantatuaz etorri ziran:

) N
F lﬂl T e T T H 2 . ]
!) : bl [ 4 w. A
qué por qué ar- tu- ko gen-du-
O 4
I L2 I 1 U T ]
ry) 4 4 - . *
ke; por qué por qué i-
A &
f ﬂ‘ piy " % & T T |
L i E— — —
LA 7 ! 4
zan ez- ke- ro mer- ke, por

ar-

tu- ko gen-du-

70

Porque, porque
izan ezkero merke,
porque, porque
artuko genduke.

Porque, porque
izan ezkero merke,
porque, porque
artuko genduke».

Nik esango nuke gaur ainbeste auto-
mobil etzala ibilliko kamioan. Bestela,
aien porque etzan merke aterako».'

1. Kontaera, Josec Ramon Erauskin Lujanbio
—Gazteluene, Altza—, Txirritaren illobak idatzia.

Doifua, Txirrita itloba orrek kantatua, magneto-
fonoz jasoa, cta Manuel Yaben eta Anbrosio Zata-
rain’ck ¢ntzun eta solfeoz papereratua.

LANTOKIKO LAGUNEKIN

Jose Etxeberria’k larogei ta lau bat ur-
te zituan 197(’ean, gertaera auek kontatu
zizkigunean. Oiartzun’go Larraburu base-
rrian jaioa zan bera, Larraburu bertsola-
riaren baserrian alegia, baifia Errenteri’ko
Anabitarte’n bizi zan. Bere gazte denbo-
ran Txirrita zanarekin lanean jardun izana
zan. Ona emen kontatu zizkigunak.

«Txirrita ori, gizagajoa, kantinan ego-
ten zan apupilo. Amabostean bein artzen
genituen sosak, bafian kantinarako bafio
askoz geiago etzuen izango. Egun batean
batek galdetu zion:

—Txirrita, nun ago ostatuz?
Eta Txirritak:

~Orroko etxe txiki ortan, irabazi da-
nak gastatuz!

Bein batean esan zidan:

-1, Larraburu!

—Zer?

—-Bizarra moztuko al idakek?

-Bai! Zurea bafo arpegi txarragorik
moztu izandu degu!

—Ekatzak ba labana!

Arpegi bat ederragoa zuen!... Legun
askia, bai! Bion artean baxo-erdi bana
erango genduen eta martxa etxera.

Batean asarretu egin zitzaidan Txirri-
ta. Euriak eman zuen ta txabola zar bate-
ra eldu ginan denak. An geunden da Txi-
rrita orrek:

—Neregatikan aditu izan dezuten ber-

tsorik aldrebesena edo bertso itxusi bat
kantatu bear didazute.

Ala esan zuen, eta nik nunbait ere au-
xe aditu ta ikasia:

Ezagutzen al dezu
Pedro Latze’kua?

Ez gizona altua,
motza ta sendua;
aren semea nazu
onlako trapua,

aitak etxian nai ez ta
bialitakua.

Ura kantatu nion ta asarretu zitzaidan.

~Nunbait ere ikasi uan, ba, ori alu
orrek! Alu orrek nunbait ere ikasi uan,
ba, ori!

—Dakiguna esateko esan dezu zuk!

Arkiri baserrian sagardo onak egiten
ziran. Sagar guziak onak eta sagardo
onak. Bazkaltzeko ordu bete izaten gen-
duen, ta denbora gutxi. Arrantxua galtzea
zerbait iruditzen. Galduko zuen, bai,
arek, dirua izan ezkero. Baifia etzuen di-
rurik eta lanean ari bear...

Onela esan zigun:
—Garrapot bat sagardo ekarri bear zen-
duteke Arkiti’tik.

—Emendikan Arkiri’ra joan da etorri,
eztugu ordu betean buelta egingo.

—Zuen edadean? Demonio! Oraintxe
ere egingo nikek, oraintxe ere!

Bai, pizkorra zegoen ta! Orra ba: joan
ginan Jose Pagoaundiko difuntua, Santi
difuntua eta irurak. Garrapoi aundi bat
betc sagardo artu genduen, ta zer balioko
zuen? Bi peztakoa geienaz ere. Etorri gi-
fian, ta Txirrita ori lanean asia zan, gu
etortzerako. Deitu genion:

—Txirrita!

—Zer?

—Sagardoa ekarri dugu!

Arkaitz-zulo batean utzia genduen.

—Sagardoa ekarri al dezute?

—Bai!

—Bastante egin dezute! Nik ere proba-
tu bear diat binipin!

Txirrita orri eman genion ta, koiie!,
betetzeko berriz. Berriz ere bete genion ta
iru edo lau edan zituen, ta andikan istan-
tean betetzeko berriz. Beztu egingo zala
ta joateko aguro; edan egin bear gendue-
la! Ustu genduen arte etzan pakerik: bez-
tu egingo zala sagardoa! Beztu egingo zala
ta edan egin bear zala! Ba, ustu genduen!
Erdia berak edango zuen noski! O, giza-
gajoa! Arek dirua izan ezkero...».

a %

Onako argibide auek, berriz, Ormaiz-
tegi’ko Etxaburu baserriko Bizente Muji-
ka’k kontatu zizkigun:

«lgaz udaran gertatu nintzan Aizarna-
ko estankuan bazkaltzen, da an bertako
nagusia gizon edadeko bat da, larogei ur-
tetik gorakoa, Martin, kontratista izanda-

koa. Gazte denboran obra askotan ibilli
zan.

Bertso kontuan asi ta Txirrita atera
genduan platerera, ta berak esan zidan
Txirrita berarekin oso ondo portatu zala;
etzala txoro oietakoa, batzuek esaten du-
ten bezela; akaso eginak izango zituala
parrandak eta olakoak, banan ez beintzat
konturik artu gabe ta astelenetan. Arekin
beintzat etzuala izan.

Batean gertaera au tokatu omen zi-
tzaion: Txirrita andamioan ari zan etxe
batean, eta betik ala-moduzko batek ots
egin zion:

—Ara Txirrita! Bota bertso bat, motell,
bota!

—Bertsoa? Ni ez nago bertsotarako to-
kian! Bertsoak tabernan izaten dira, ta-
bernan!

Ori esanda utzi zuan. Ta gero onela
¢san omen zuan:

—Zer uste du orrek, ni zein naizela?

Kontratista onek zion berarekin ondo
portatu zala.

Jakifia, lan-orduetatik kanpora zebi-
llela, onela esan omen zion bein batean
Martin orri:

—Nik jarriko nizkizuke zuri bertso ede-
rrak. Zuk eskola ere badaukazu ta apun-
tatuko zenituzke.

Ta Martin orrek:
~-Bai; egingo nuke ori ere.

Banan ez omen ziran ortara iritxi».

OIARTZUNGO
EUSKAL FESTAK

1897’ garren urteko udaran, Txirrita
Naparroa’ko mendiren batean ari zan la-
nean, ur salto baten ur bidea-edo egiten.

Erritik oso urruti omen zegoan lantegi
ori; eta, nun gastatua ez izanik, bosteun
bat pezeta aurreratuta zeuzkan. Naikoa,
garai artarako. Nagusiari eman zion diru
guzia, gordetzeko.

Ontan, abisua etorri zaio Oiartzun’en
euskal festak zirala eta bertsotara etortze-
ko.

Joan eta esan dio nagusiari, Oiartzun’a
nola deitu duten eta joan bearko duala;
baifia diru gabe ezin joango dala.

Nagusiak esan zion:

—Zenbat bear dek? Ogei duro?
Eta Txirritak:

-Um!

Gutxitxo zala, alegia.
Nagusiak orduan:
-Berrogei?

Txirritak berriz ere:
-Um!

Nagusiak:
—Irurogei?

Eta Txirritak:

—-Ez al diat obe izango danak artuta
joatea?

—Ireak dituk. Nai dekana egin zak.

Ala, danak eman zizkion, eta Txirrita
Oiartzun aldera abiatu zan.

Izugarri euskal festa ederrak izan zi-
ran. Uztaillaren 3’an, illunabarrean, asie-
ra eman zitzaien.

Biaramonean, 4’ean, mecza nagusia.
Obispo jaunak meza eman zuan; cta Aita
Vinuesa, jesuita, Donosti’ko seme eta Es-
pafi guztian sermolari famatua zanak ser-
moia egin, euskeraz.

Eguerdian bazkaria. Txanpaifa idiki-
tzean, brindis bana egin zuten Diputazio-
ko buru zan Lizarriturry jaunak eta obis-
po jaunak, cuskeraren eta euskal oituren
osasunerako.

Arratsaldean, esku-dantza edo dantza
-soka. Bi diputaduk egin zuten aurresku
eta atzesku: Jose Joakin Egana’koa eta
Jose Elosegi’koa; eta soka egifiez beste
diputadu asko eta goi-maillako beste jaun
batzuk atera ziran.

Urrena, Donosti’ko orfeoiak euskal
kanta batzuk kantatu zituan: «Agur, oiar-
tzuarrak», «Ezkonberriak», «Coros sue-
cos» euskal itzak Pepe Artola’k jarrita,
«Goizeko izarra», «Ume eder bat», «Bo-
ga, boga», cta azkenean «Gernika’ko ar-
bola».

Biaramon arratsaldean, udaletxean,
euskerazko idazlanen sariak jasotzca izan
zan. Itz neurtuetan, Pedro Maria Otano-
‘ren Anaitasuna’k eraman zuan leenengo



Lana eta lagunartea

saria; eta Domingo Agirre’ren Ai balekite!
deritzaionak bigarrena. Oiartzun’i buruz-
ko kondaira lanetan, Don Blas Pradere
apaiz jauna aurren, eta Migel Antonio
Inarra apaiz jauna bigarren gelditu ziran.
Antzerkietan, Baleriano Mokoroa’k era-
man zuan saria, bere Damuba garaiz! ize-
nekoarekin. Saria jaso eta nork bere lana
irakurri egiten zuan. Txomin Agirre etze-
goala eta Karmelo Etxegaray jaunak ira-
kurri zuan arena.

Ori bukatu eta bertsolariak izan ziran
San Juan kalean. Bertsolari auek kantatu
zuten: Pello Errota eta Juan Kruz Elizegi
anaiak, asteasuarrak; Esteban Elola, as-
teasuarra; Txirrita; Juan Jose Lujanbio,
Saiburu, Txirritaren lengusua, errenteria-
rra; Juan Jose Sarasola, Lexo, Lezo’koa;
Artzaia, Altza’koa; eta Jose Joakin Urbie-
ta, Kaskazuri, oiartzuarra.

Asi omen ziran bertsotan eta Txirrita
jendearen gustoa egiten ari omen zan, eta
jendea parre-algaraz aren bertsoekin. Pe-
llo Errota, berriz, euskal festak ziran ez-
kero, euskera goratuz ari zan, saria ira-
baztearren.

Pello Maria Otafo juraduan zegoan,
eta Txirritari onela esan omen zion:

—Ederki ari aiz, Txirrita. Ederki ari
aiz. Jendearen gustoa egiten ari aiz. Baifia
arbola aitatzen ez badek, premioa Pello
Errotarengana ziak.

Orduan Txirritak bertso au bota zuan:

Gernika’ko arbola
igartu da orra,

¢z daukate jarririk
olako enborra;

ari zanak ebaki
zizkion satorra,
berrogei kana luze
bazuen muturra,

ura etzan izango
euskaldun jatorra.'

Egun artan botatako beste bertso bat
ere gorde izan da:

Al lenago’re Oiartzun’dikan
atera izan da gizona,

gaur ni nagoen parajetikan
urrutikoa etzana,

umilla eta korajetsua,

leiala eta zuzena,
lizar-makilla aundi batekin
Erroma’n bertan izana,

guri eliz au sinaletako

emen eginda il zana.’

Antzinako Lartaun aitatzen da emen.
Ernio menditik Erroma’ra erromatarrekin
burruka egitera joan ziran euskaldunen
buruzagia izan omen zan. Bere lurretan
egin omen zan Oiartzun’go cliza.

Bertso-saioa bukatuta, juraduko jau-
nak Txirrita eta Pello Errota, biak batera,
leendabizi gelditzen zirala erabaki zuten;
eta urrena, Saiburu.

Festak aurrera jarraitu zuten. Urrengo
egunean, mutil koskorren dantza-soka eta
txistulari txapelketa izan ziran. Baita
illuntzean iru komeri aurkeztu ere: Tori-
bio Alzaga’ren Aterako gera, eta Martzeli-
no Soroa’ren Alkate berriya eta Barrenen
arra. Euskalerrian izan dan leenengo tea-
tro taldeak, Euskaldun Fedea izena zua-
nak, antzeztu zituan.

Uztaillaren 7’an bukatu ziran festak.
Egun artako ospakizunak: irrintzilariak,
idazteko eta irakurtzeko esaminak au-
rrentzako, nekazarientzako sariak, tobe-
ra-jotzailleak, emakumeen lasterketak
urez betetako suilla buruan zutela, zezen
suzkoa eta abar.

Euskal festak gutxi aldatzen ziran ba-

tetik bestera, eta erri guztietan berdin sa-
marrak izaten ziran. Festak bukatu eta
abiatu da Txirrita atzera ere mendi aldera,
bere lantegira. Pausoa, guk uste beintzat,
etzuan egingo festetarakoan bezin bizkor.

Aillegatu da, nagusiarekin topo egin
du eta onek galdetu dio:

~Etorri al aiz, Joxe Manuel? Eta... so-
bratuak nun dituk?

Eta Txirritak:

—Sobratuak? A, motell, motell!...
Emen aurreratuak gastatu, an irabaziak
gastatu, eta ala ere zorretan etorri nauk...

Etzan denbora guztian orfeoiari, dipu-
tadu dantzariei, komerilariei, zezen suz-
koari eta orrelakoei begira egongo...’

1. Errenteri’ko Pello Zabaleta bertsolariak
eman bezela jarri degu emen bertso au.

Beste geienak, Zapirain’ek-edo puntua jarri ziola
esaten dute, eta Txirritak segi egin zuala. Ona cmen
aldaketak:

Inazio Mendizabal, Aurnia’ko errota, Zizurkil:

Gernika’ko arbola

igartu da orra,

berriz noizko asiko da

alako enborra?

Ari zanetik kozka

in zion satorra,

ura etzan izango

euskaldun jatorra.
Errenteri’n, izena artu ez nion bati jasoa:

Gure arbola ederra

iyartu da orra,

berriz nundikan sortu

orlako enborra?

Berrogei kana luze

bazuan muturra.

sifiale da etzala

euskaldun jatorra.
Migel Zuaznabar, Sasucta, Lasarte:

Gernika’ko arbola

igartu da orra,

ez dauka besterikan:

azala ta cgurra;

oni zanak moztu

dizkion satorra,

ura etzan izango

euskaldun jatorra.

Jose Antonio Loinaz-Otafio apaiz jaunari, As-
teasu’n, Pello Errotarena bezela eman zioten:

Gernika’ko arbola
iyartu da orra,
besterik ez daduka:
cgurra ta enborra;
ari zafak moztu
zizkion satorra,
etzan izango
cuskaldun jatorra,
gutxinaz bi kana tuze
izango zuen muturra.

Karmel egutegia, 1962: Dundunzar: Txindurri
ta... Txirrita. Onek bertso au Bilbo’n kantatua dala
dio, eta puntu cta ncurriaz arlote samar idazten du.
Onela dio:

«Ta ona Diputazioko gizonak Txirritari amaike-
Fan jarri zion puntua:

Zergatik aurkitzen da igartua
Gernika’ko arbola zarra?

Eta Txirritak bereala jarraitu:
Satorrak jan diotelako
azpiko sustarra,
ar eta beste animali txar askok
gaincko azala,
orregatik igartu da
Gernika’ko arbola zarra.

2. Txirrita’ren Testamentua, Imprenta Macaza-
ga, Renteria, 1930.

3. Txirritaren berriak, Errenteri’ko Pello Zaba-
leta bertsolariari jasoak. Euskal [esten berriak, Eus-
kal-Erria aldizkaritik artuak.

TXIRRITA ETA XENPELAR

Xenpelar bertsolaria 1869’garren urte-
ko abenduaren 8’an il zan, ogei ta amalau
urterekin. Txirritak, 1860’garren urteko
abuztuaren 14’ean jaioa izanik, bederatzi
urte zituan orduan. Ura ezagutzeko
umeegia zala esango luke edozeifick. Bai-
fia etzan orrela izan.

Gero osorik ezarriko degun bertso ba-
tean, onela kantatu omen zuan Txirritak
Errenteri'n, 1931’garren urteko uztailla-
ren 24’can, egun artan Xenpelar zanari
egin zitzaion omenaldian:

Oraintxen dira iruroi bat urte
Xenpelar zana il zala,

bi bider beintzat ikusi nuen
txiki-txikia nintzala...

Bertso bera beste onela jaso genduan
beste emale baten aotik:

Irurogei ta bat urte dira
Xenpelar zana il zala,
nik lenbiziko ikusi nuen
gazte-gaztia nintzala...

Xenpelar bertsolaria famaren gaillu-
rrean zegoan garaian il zan. Bertso Be-
rriak Xenpelarrek jarriak jendearen aotan
esacra bezela zebillen.

Egun batean, edo agian bitan, gizon
famatu ura ikustea egokitu zitzaion Txi-
rritari. Alkar topatze ori nun eta nola izan

zan ez dakigu. Bearbada Ernani’n, naiz
Erefiozu’'n bertan ere izan zitekean. Ez
baita arritzekoa Xenpelar inguru ortara
bertso aitzakian joatea, eta kantuz ari zala
Txirritak entzutea.

Dana dala, Xenpelar aurrez-aurre iku-
si zuanean, begi-belarriak arengana zu-
zendu zitzaizkion Txirritari. Urteen bu-
ruan, berriz, 0so zaartu eta gero ere, Oroi-
pen ori bizi-bizirik gordetzen zuan.

Zer esan nai du onek? Txirritak txiki-
-txikitandik sentitu zuala bertsotarako
deia, eta berezkotasun ori izan zala Erren-
teri’ko bertsolariaren aurrean adi-adi jarri
zuana.

Xenpelar, guztizko sasoian bazegoan
ere, laister itzali bearra zan. Artean ume
koskorra zan Txirritak, berriz, mundualdi
luzea arrapatuko zuan, eta dan-dana ber-
tsogintzari eskeifiiko zion. Baifia su ori
Xenpelar ikusteak piztu edo ernetu ziola,
oker aundirik gabe esan genezakela uste
det.

Ondoren, leen ere esan degunez, La-
tze’tik Txirrita’ra aldatu zan familia. Txi-
rrita baserria eta Xenpelar jaio zana, Sen-
perelarre alegia, biak Errenteri’ko par-
tean daude, eta ez alkarrengandik ain
urruti ere. Nola edo ala ikasiko zuan Txi-
rritak, berak ume koskorretan bein edo
bitan ikusitako bertsolari famatu ura base-

rri txiki artako semea zala. Ain zuzen,
Xenpelarren anai zaarrena bertan bizi
izan zan, 1900°garren urtean il zan arte;
eta, bearbada, Txirritak ezagutuko zuan.

Txirritak ume-umetandik izan zuan,

beraz, alako zer ikusi edo lotura bat Xen-
pelarrekin, beronekin bertsotan bein ere
egin ez bazuan ere. Eta zaartzaroan,
1931’garren urtean kantatu zuan bertsoa,
orren aitorpena dala esan liteke.

TXIRRITA ETA UDARREGI

Udarregi bertsolaria, Juan Jose Alkain
alegia, 1895’eko urriaren 2’an il zan, iru-
rogei ta sei urte bete eta biaramonean.

Aren illetan, Usurbil’en noski, elizki-
zuna bukatu eta amaiketakoa egin ondo-
ren, bertso bana kantatu omen zuten iru
bertsolart auck: Gaztelu, Txirrita eta Pe-
llo Errota. (Ikus: Auspoa 49-50, 64 orrial-
dean.)

Txirritarena auxe izan omen zan:

Gizajua il zan da
sartu zuen lur-pian,
zanak eta ezurrak
alkarren artian;

asko sufritu zuen
bizi zan artian,

orain deskansa deilla
guztizko pakian,

gu cre juango gera
alako batian.

Gazteluk ere, esan bezela, an kantatu
omen zuan. Baifa duda egin diteke. lzan
ere, amabost urte besterik etzuan orduan.
Gaztetxoa, noski, gizon larrien artera

azaldu eta illeta baten ondoren bertsoa
kantatzeko.

Baina Gazteluk osaba ere bertsolaria
zuan, Gazteluko Gorri esaten ziotena, eta
ura izan diteke.

Batzuek, ordea, Txirritarena dala dio-
te, beste batzuek Gaztelurena dala esaten
duten bertsoa.

Auzi ori ortan utzirik, bertsoa onela
da:

Juan Jose Udarregi
Usurbil’ko zana,
amaika bertso eder
munduan esana;
bota izan balu ere
kolpeko dozena,
alare etzan gastauko
aren almazena,

gu ez gerade inor,
ura zan gizona!'

Bi urte leenago, Azpeiti'’ko Premioa
ospatu zancan, 1893’garren urtean alegia,
Txirritak ogei ta amairu urte zituan. Adi-

fiik onena, noski, bertsotarako eta edo-
zertarako.

Ala ere, aren izenik ez da Azpeiti’ko
jaialdi artan azaltzen. Orduko bertso-
-saioa egin zanean, asieran beste bertsola-
ri batzuek ere jardun omen ziran, baina ez
dira izendatzen. Oien artean Txirrita ote
zan? Bz dakigu.

Edozein moduz, besteak baztertu eta
iru bertsolari gelditu ziran: Jose Bernardo
Otano, Udarregi eta Pello Errota. Oie-
txek ziran, izan ere, garai artako ber-
tsolaririk onenak eta punta-puntakoak.

Eta Txirrita, Azpeiti'ra agertu bazan
edo ez bazan, artean bigarren maillakoa
juzkatzen zala esan bear.

Baifia andik bi urtera, 1895’ean, Uda-

rregiren illetan, Pello Errotaren parcko
jartzen dala ikusten degu. Pello, Jose Ber-
nardo Otafio eta Udarregi, izan ere, ber-
tsolari-gizaldi baten gaillurrak bezela ditu-
gu. Urrengo gizaldiarena, berriz, Txirrita
izango zan. Eta 1895 urte ortan, XIX
mendearen bukaera aldera alegia, gizaldi
aldaketa asia zala esan genezake..

Eta Udarregik eta Txirritak alkarrekin
kantatu ote zuten? Ditekena da ori ere
noski. Baifia aiek alkarri kantatutako
bertsorik ez degu ifion ere arkitu eta jaso.

I. Gertaera eta bertsoak, Usurbil’en jaio eta
1959 urtean beintzat Zumarraga’n bizi zan apaiz
jaun bati jasoak dira.

TXIRRITA ETA OTANO’TARRAK

Edozein bertsozalek dakianez, Zizur-
kil’ko Errekalde’tik bi bertsolari aundi
sortu ziran: Jose Bernardo Otafio, osaba,
eta Pedro Maria Otano, illoba.

Otano’tar oiek Baria eta Baretarrak
zuten izengoitia. Egun batean, bertso au
bota zion Txirritak Jose Bernardori:

Ni etxera sui eramateko
baldin ba’ituzu idiak,
ortarako utzi bearko’ituzu
etxeko eskubidiak;

ta soroetan zabalduko’itut
zimaurrak eta kariak,

muturra atzian euki bearko’itek
an ibiltze’iran bariak.'

Bertso orrek aurretik beste bertso bat
omen du, eta gauzak onecla gertatu omen
ziran:

Zazpi bertsolari Ernani’n bildu omen
ziran; eta, beren otordu legea egin ondo-
ren, kantu lanari ekin zioten.

Zizurkil’ko Jose Bernardok izengoitia
Baria omen zuan, eta Txirritari bertso au
bota zion:

Joxe Bernardo ikasia da
atia zeni iriki,

ta pamiliko buruzbidia
jarri nai luke egoki.

Mutil zintzoa nola zeran zu
nere alabak badaki,

gure etxera juan zaitez ta
biziko zera ederki.

Txirritaren erantzuna au izan omen
zan:

Zure alaba enpleatzeko

artu dituzu idiak,

orretarako biarko ditut
etxeko eskubidiak.

Terrenu oitan zabalduko’itut
zimaurrak eta kariak,
muturra atzera biarko ditek
inguru artan bariak.?

Beste batean, Txirrita Zizurkil’era
joan eta leenbizi Jose Bernardoren alaba
ikusi omen zuan, zelaian paotxa ebakitzen
ari zala. Galdztu zion:

—Aita non da?

—Or da nonbait ere etxe aldean.

Eta bertsoa bota omen zion Txirritak
Jose Bernardo edo Baria’ren alabari:

Gauz bat esango dizut
modu ondraduan,
noski ez naiz asiko
emen endreduan.
Nunbait egongo zera
aldarte beruan,

gaur orla zabiltzanian
udako beruan,

ezta atsegin izango
Zure inguruan.

Eta Jose Bernardoren alabak erantzun
au eman zion:

Arrazoi orrek badu
bere parezera,
konprendituko dezu
mutilla bazera.
Udarako beruaz
kejatzen al zera?
Lana ortan badezu
egiten atzera,
praille sartu zifnazke
komentu batera.’

Beste bertso auek, Txirrita’ren Testa-
mentua liburuxkatik artuak ditugu. Ez da-
kigu aotik aora kantatuak ala paperean
jarriak diran. Baina Txirritak beste garai
artako bertsolariekin izan zituan artu-
-emanak azaltzen ari geran ezkero, bertso
auek ere ementxe bear zuten.

Pedro Maria Otafio, 1898 garren urte-
ko ilbeltzaren 26’an abiatu zan Amerike-
tara azkeneko aldiz, Pasaia’n ontzia artu-
rik.

Jende asko bildu omen zan ari azken
agurra ematera. Txirrita ere bai, berak
bertso auetan aditzera ematen duanez:

Ilbeltz illaren ogei ta seian

San Polikarpo eguna,

makifia bat jende Antxo aldera
pausua eman deguna,
Amerikara dijualako

gure Pedro Mari ona,

zierto dakin fameliatik

aita faltatzen zaiguna,

zefiek ctzuen istimatuko

alako bizi-laguna?

Utzi dituzu leku zabalak,
utzi dituzu mendiyak,

utzi dituzu Espafiia’ko
anai ta lagun aundiyak;
zuri begira tristetu zaizkit
alai neuzkiyen begiyak;
oik nola diran bire luzian
korritzen duten zubiyak,
oraindik anbat gerta liteke
juntatutzia gu biyak.

Pedro Maria Otano Ameriketan il zan,
1910’garren urteko maiatzaren 7’an. Or-
dukoak dira Txirritaren beste iru bertso
auek:

Emen zizurkildar bat
genduan gizona,
eskola aundikua ta
euskaldun zuzena;
Ameriketan urte
askuan izana,

Pedro Mari Otano
zedukan izena,
amaika bertso polit
jarrita il zana.

Zizurkil’go seme bat,
esan dedan trazan,
cuskera predikatzen
emen ibilli zan;

beti konpontzen gifian
adiskide gisan,

ez genduen befiere
asarrerik izan,
irugarren bisitan
Amerikan ill zan.

Zizurkil’go seme bat
ain gizon umilla,

cuskaldun jakintsuna,
eskolaz abilla;
zenbait saio egifiak
lege zarren billa,

nik aginduta ezta
Jaungoikuak illa,
zeruaren erdiyan
gertatu dedilla.

Pedro Maria Otano Arjentina’ra joan'
arren, artu-eman guztiak etziran eten edo
bukatu ura eta Txirritaren artean.

Ona zer dion Pablo Zubiarrain’ek, Er-
nani-txikia bertsolariak alegia, bere la
kantatuz bezela liburuaren itzaurrean:

«Pedro Maria Otano’k Ameriketatik
bialdutako lendabiziko liburuak, Alkar
eta Zerbait, Txirritari ta gure aitonari bial-
du zizkien, bere firma ta guzi».

1. Ez nuan idatzi nori jaso nion.
Pablo Zubiarrain, Ernani-txikia bertsolaria, Er-
nani:
Ni Mariakin csposatzeko
al daukazkizu idiak?
Joaten banaiz nik bearko ditut
etxeko eskubidiak;
baita zabaldu cre egingo’itut
zimaurrak eta kariak,
muturra atzian euki biaitek
ni naizen tokian bariak.

Juan Bautista Gesalaga, Zaldubi bertsolaria, Za-
rautz:

Zere alaba sartu aztcko

artu ba’ituzu idiak,

ortarako eman bear dituzu
ctxcko eskubidiak;

terrenu oiri emango’izkagu
zimaurrak eta kariak,

adarrak atzean euki bearko’itek
baztar abetan bariak.

Antonio Salaberria, Pasai San Pedro.
Antonio Salaberria, Pasai San Pcdro.

eliad

TXIRRITA ETA PELLO ERROTA

Jaungoikoak bakarrik daki zenbat al-
diz jardun ziran alkarrekin kantu lanean
Txirrita eta Pello Errota. Aiek alkarri
kantatutako zenbait bertso dijoaz orain
emen.

Txirritak onela omen zion egun batean
Pello Errotarengatik:

~Pcllo bezelako bertsolaririk ez da
izan, bein gabeko amabiak jo ezkero.'

* ] *

Txirritak bertso au bota omen zion
bein batean Pellori:

Zenbat platera beteta ckarri
ainbeste ustuta bialdu,
dudarik gabe gizon flakuak
jaten geiago bear du;
matrall-ezurrik gelditu gabe
pasatu dituk bi ordu,
amaika arroa egingo intzan
beti orrela jan bau.’

Karmel aldizkarian, 1962°’ko Egute-
gia’n, Dundunzar dalako baten Txindu-
rri... ta Txirrita idazlanean, bertso onen
gertakizuna ematen zaigu. Onela dio:

«Eibar’en, euskal-pestak izan ziran ba-
ten, Untzaga'ko enparantzan batu ziran
garai artako zazpi bertsolari onenak.
Txindurrik gogoan dituanak auetxek:
Prantzesa, Gaztelu, Pello Errota, Txirri-
ta, Joxe Bernardo...

Eguerdirako, an da emen, tabernatan

bifatu zituzten bertsolariak. Txirrita ta
Pello Errota Ibargein’enian alkarrekin to-
katu ta, aien pozean, bertara Txindurri-ta
erc. Txirritak, esan degunez, 140 kilo ba
omen zitun aldean. Pellok, berriz, 62 in-
guru. Ala ere, jate-orduan, Pello txikiak
geio egin zion Txirrita aundiari. Txindurri
zarrak ez du oraindik aztu gure Txirritak
Pellori orduan bota ziona: Zenbat plate-

}’Cl...».3

Pello Errota eta Txirritak alkarri ber-
tso asko bota bazizkioten ere, oso gutxi
edo bat ere ez da izango onako auek baifio
famatuagorik. Auskalo zenbat aldiz eta
zenbat tokitan entzun eta irakurri izan di-
tugun.

Pellok:

Ari naizela, ari naizcla,

or ikusten det Txirrita,

eta zein ez da arrituko gaur
gizon ori ikusita?

Dudarik gabe egiia dio
andregaiari bixita,

oso dotore etorri zaigu

bi alkandora jantzita.

Eta Txirritak:

Auxen da lotsa eman didana
gizon artera sartuta,

edozer gauza esaten degu
edan tantokin poztuta;

bi alkandora ekarri ditut
bat eraztia aztuta,

Pellok bi nola jantziko ditu
bat bererikan eztu-ta?*

#* #* *

Beste batean, euria gogotik ari zuan
“bolara omen zan, eta arginak lanik gabe
zeuden. Ori dala-ta, Pello Errotak Txi-
rritari bertso au kantatu zion:

Alkar menderatzeko ustian,
jaunak, ez gera astyak,
onetarako lagun biaigu
Jaungoikuaren graziyak;

nik bezelaxe esango dute
begira dauden guziyak:
mantendutzeko ainbat ez dira
aurtengo argifien irabaziyak.

Eta Txirritak:

Modu obian itzegin zazu,
lotsik ez dezun trastia,

ola ibillita kunplitzen al da
familiyako nastia?

Etxian nola ote dauzkazu
aurrak eta emaztia?

Zure errotako laka pizarrak
zurrutako afna eztia.’

* * *

Beste egun batean, Oiartzun’en omen
ziran biak, bearbada leen aitatutako eus-
kal festetan; eta arratsaldeko saioari asie-
ra emateko bertso auek kantatu omen zi-
tuzten Pello Errotak eta Txirritak.

Pello Errotak:

Orain joan zaizkidak
eguerdiko azak,
noski geiagok ere
bazeuzkiek trazak;

ikusi dizkiagu
Oiartzun’go plazak,
Txirrita, gusto badek
ik ere kanta zak.

Txirritak:

Janez eta edanez

ase naizenian,

larruak jarri zaizkit

iya etenian;

pultsuak ere ez dauzkat
nik ere lenian,

parte eman berriz ere
nai dezutenian.®

Txirritaren bertso au bera beste ger-
taera batez inguratua ere jaso izan det.

Beste askotan bezela, egun artan ere
Txirrita patrikako gaitzarekin zebillen;
xoxik gabe alegia.

Sagardotegira sartu eta an lagun ba-
tzuk topatu zituan. Lagunak esan zioten:

—Kaixo, Txirrita!
—Kaixo!

Asi ziran izketan; eta, andik pixka ba-
tera, lagunak onela diote:

—Tira, bada: orain merienda zagun,
merienda zagun...

Eta meriendatutakoan, danen artean
pagatu bear zanean, bertso au bota zuan
Txirritak:

Jan eta edan bapo
egin dedanian,

tripan larrua jarri

zait iya etenian;

ni gustora aritzen naiz
alako lanian,

berriz ere abixatu
nai dezutenian.’

B *

Bein batez, Txirritak bertso au bota
omen zion Pello Errotari:

Nere iritzian berdifak dira
arrobiya ta kantera,

gutxi kostata ez naiz etorri
orain naguan plantera;
erreparuan jarri ezkero
burutik eta ankera,

Pello Errota, ematen dizut
gizatxarraren tankera.”

ok %

Beste bertso au ez nuan kontuan artu
nori bota zion Txirritak. Baiiia Pello Erro-
tari, scguru asko:

Zer dirala uste dek
ardoaren saltsak?
Bart nola ibilli aizen
akordatzen al zak?
Komunera joanda
galdu zaizkik galtzak,
ezkontzeko egindako
oialezko beltzak.’

ES *

Bertso auek oso ezagunak dira Euska-
lerrian. Batzuek Andoain’en kantatuak
dirala diote; beste batzuek, berriz, Goi-
zueta’n.

Txirrita goien omen zegoan, balkoian;
eta Pello, berriz, bean, kalean. Eta onela
kantatu zioten alkarri.

Txirritak:

Bertso polit bat kantatuko det
balkoi ontatik kalera,

Pcllo Errota ikusi eta

nik artzen dedan kolera!
Astiasu’tik etorri eta
erronkan asi al zera?

Laixter uxatuko zaitut nik zu
jetxitzen banaiz or bera.

Pellok:

Arrazoi batez ez dek egundo
czagututzen pertsonik,
poliki xamar asi aiz bafo

ez dek egingo gauz onik;
sekulan ifiork etzidak esan
erronkosua naizenik,

balkoi ortatik ez dek jetxiko
ni uxatzeko gizonik."

I S

«Euskalerrian, batez ere baserrietan,
oitura bat zan eta da, txerria iltzen da-
nean, auzokoari eta aideari esku-erakutsi
edo erregalo odolki bat edo beste ta txe-
rri-puska batzuk ematea. Oieri deitzen
zaie txerrimuniak.

Pello ta Txirrita joan ziran bein batean
Goierriko erri txiki batera festetan kanta-
tzera; eta, festak bukatu ziranean, bieri
erri artako famili on batek eman zizkaten
txerrimuniak.

Badatoz biak trenean etxera, beren
pardeltxoan txerrimuniak dituztela; eta,
Billabona’ra iritxi diranean, jetxi da Pello
trenetik, bafia bere pardeltxoa an utzi du
aztuta. Konturatu danean, asi da ejuka:

-Joxe Manuel! Joxe Manuel! Ekaitzik
nere txerrimuniak!

—Itxoin zak pixka bat —erantzun zion
Txirritak.

—Ekaitzik azkar!

—Itxoin zak!

Txirrita, Olegario eta Gaztelu, Arraten, 1915 urtean.

Ta ori esanda, bazijoan Txirrita Pello-
ren pardeltxoarekin treneko leiora, bafa
arek eskua luzatu zuenerako, abiatu zan
trena, eta esan Pellori:

—Artzik axkar!

Bafa ordurako gero ta martxa aundia-
goa artzen zuen trenak, eta naiz Pellok
alegifia korritu, ezin zuen artu Txirritaren
eskutik txerrimunien pardela, eta orduan
eju egin zion Pellok:

—Bota itzik, Joxe Manuel, bota itxik!

~Min artuko ditek, ordea! —erantzun
zion Txirritak.

Ta txerrimuniak mifiik ez artzeagatik,
etxera eraman zituan Txirritak»."

% * *

Pello Errota Ameriketan, Arjenti-
na’n, ibili zala gauza jakifa da. Andik
ctorri eta bertso au bota zion Txirritak:

Lasaitasun gogorra
sartu da Konporta’n,"
ondo biziko dira
Astiasu ortan,

lenago mixeriya

izana frankotan,

asko ekarri bearko
zuen tabakotan,

len besteri kenduak
ordaindutzekotan. "

k Ed S

Beste egun batean, Txirritak eta Pe-
llok alkarri boteak.

Txirritak:

Iruditzen zai esposatzeko'
daukatela sasoi,

nik ere mugitzia

ez al det arrazoi?

Ez det famelirako
askok afia pozoi,
alabak badauzkazu,
artu nazazu sui.

Pellok:

Zu sui eramatia

nere kalterako,

ol pentsatu bear zendun
nei esaterako;
atarramentu onik

eztiu aterako,

bi alper txarrak dituk
etxe baterako."”

*® & *

Bein batez, Txirrita Asteasu’ko taber-
na batean zan.

Alako batean, or sartu da Pello Erro-
ta, akullua eskuan duala. Txirritak «Pello!
Pello!» otsegiten zion. Baina Pellok, beste
lagun batzuekin izketan ari zalako-edo,
etzion kasorik egiten.

Orduan Txirritak bertso au kantatu
zion:

Itzaiaren trastiak
akuliu ta ezten,
Pello, itz bi egiten
ez dirazu uzten;
nerekin errezago
izango da asten,
apustu egingo dizut
ez nazula austen.'

* * *

Txirritak, Pello Errotaren emaztea il
zanean, kantatu zion bertsoa:

Pello, zertako zaude
triste eta umil?

Zure andria bizi zan
ez baldin balitz il.
Emendik joana bada
zenbait pertsona abil,
gure amonakin zeruan
pasiatzen dabil."”

1. Antonio Arrue, Asteasu’n jaio eta Donos-
tia’n bizi izana.

2. Jose Antonio Loinaz-Otafio apaiz jauna, an-
doaindarra, Asteasu’n jasoa.

Beste batzuen aotik ere jaso izan det bertso au,
baifia aldaketa aundirik gabe.

3. Bertsoa aldaketa auekin: 2: ainbeste utsak
bialdu; 4: askoz geiago biar du; 5: matral-ezurrik
geratu gabe; 6: pasa dituzu bi ordu; 7: amaika arroa
izango zifian; 8: beti orrela jan bazendu.

4. Tolosa’ko Manuel Urreta’k eta Ibarra’ko Bi-
zente Agirre’k bertso biak berdin-berdin eman ziz-
kidaten. Olakorik oso gutxitan gertatzen da. Ziur
asko, bertso oiek nunbait ere argitaratuko ziran, cta
nere bi adiskide oiek andik kopiatu.

Aldaketa bat sartu degu. Adiskide oien paperc-
tan bat besterikan esaten da bigarren bertsoaren az-
ken lerroan. Txirritak nola esango zuan, orain inork
ez daki. Baifia bererikan esanda ziria zorrotzagoa
dala dudarik ez da, eta orrela idatzi degu, era ortan
ere jaso izan degu ta.

Juan Bautista Gesalaga, Zaldubi bertsolaria, Za-
rautz: 1/3: nola ez gera gu arrituko; 1/4: gaur ori
emen ikusita; 1/5: dudarik gabe egingo zion; 1/7:
dotore xamar etorri zaigu.

Bigarrena:

Auxen da lotsa artu dedana
lagun artean sartuta,

bi alkandora dauzkatclako
bat eraztea aztuta.

Zedi zer dio? Nereak dira;
ez beintzat ifioi ostuta,
Pellok bi nola edukiko’itu,
bat besterikan eztu-ta?

Tolosa’ko Estanistao Urruzola, Uxola’k, leenen-
go bertsoa onela:

Aspaldi ontan ez nuen egin
Donostia’ra bixita,
kantu-lanian asi biar det
txorakeriyak utzita;

petxu guzia auspezturikan
begira dago Txirrita,

lagun artian ez da lotsatzen
bi alkandora jantzita.

Eta bigarrena: 1: Auxen da lotsa artu dedana; 2:
ate onetan sartuta; 3: edozer gauza esaten dute; 4:

edan-tanto onek poztuta; 5/ bi alkandora sofian
dauzkat.

Egutegi-orri batean, ilbeltzaren 29’an ~urterik ez
da ageri—, bertso auek onclaxe arkitu ditut:

Pello Errotak:

Bertsoetan ari da
onera etorrita,
bi alkandora dauzka
sofiean jantzita,
azpiko ojalekin
gafiekoa lotuta,
ajolik cz alare
lotsik eztu ta.

Juan Joxc Ugarte’k:
Lotsa ematen ari da
ezin suprituta,
bi alkandora omen dauzkat
alkarrekin nastuta;
berak bakarra dauka
beti zikinduta,
Pellok bi ezin jantzi
bat besteik eztu ta.

Erriak bertso auek Pello Errota eta Txirritarenak
dirala esaten du ao batcz; Juan Joxe Ugarte’ren ber-
tsorik ez dago emen. Eta zortziko aundiak dira; cz
zortziko txikiak edo puntu motzekoak. Gainera, lee-
nengo ita eta gero uia bertso bercan, oick cz dira
Pellok bein ere erabiliko zituan puntuak. Dudarik
gabe, norbaitek bertso auek erdizka jakin eta aal
zuan bezela moldatu egin ditu egutegian jartzeko.

5. Bartolome Ugalde, Lizardi, Urnicta.

Andoain’go Patxi Sueskun bertsolariak bigarrena
aurren eta aurrena bigarren kantatu zizkidan:

Biar bezela itzegin zazu.
lotsik gabeko trastia,

bai al dakizu nola dauzkazun
aurrak eta emaztia?

Ola ibillita ez da konpontzen
familiyako nastia,

zure errotako laka pizarrak
mantentzeko ainbat eztia.

Gaurkoan alkar izurratzcko
nola ez geran gu asiyak,
orretarako laguntzen badit
gure Jaunaren graziyak;
nik bezelaxe esango dute
aditzen dauden guziyak,
zurruterako ainbat ez dira
argifen irabaziyak.
Azkoiti’ko Demetrio Alberdi’k leenengoa baka-
rrik eman zidan:
Gaurko onctan csan biaitut
diran eztiran guztiyak,
kantu-lanian laguntzen badit
neri Jainkuan graziyak;
nere moduan esango dute
aditzen dauden guziyak,

mantentzeko afa ez dirala gaur
arginen irabaziyak.

Azpeiti’ko Jose Agirre bertsolariak bigarrena ba-
karrik kantatu zidan:

Goierritikan ctorri zaigu

ari gaiztoko trastia,

ni bezela're aundiya cin dezu
argin guztiyak sartzia.

Ez al dakizu nola dauzkazun
aurrak eta emaztia?

Zure errotako laka pizarrak
ardotako ana cztia.

Ercaozu’ko Jose Oiarbide’k oncla eman zizkidan
bertso cta gertaera auek:

Bein batez, Pello Errota, Asteasu’rako bidcan,
Fagollaga’tikan barrena zijoan. Txirrita, berriz, an
zegoen apupillo, eguraldi txarrarckin lanik gabe ge-
ratua.

Pellok au kantatu zion:

Elkar menderatzcko ustian
ez ginaden gaur asiyak,
ctzait gustatzen egiterikan
ifiori menospreziyak;
nik bezelaxe esango dute
begira dauden guziyak:
mantentzeko ainbat cz dira aurtengo
argifien irabaziyak.
Eta Txirritak onela erantzun zion:
Goierritikan azaldu zifan
mingain gaiztoko trastia,
geiago cin dezu ni bezelaxe
argin guziak sartzia;
bai al dakizu nola dauzkazun
aurrak eta cmaztia?
Zure errotako laka pizarrak
ardotako ainbat eztia.
6. Bietako bat: Manuel Zapirain, Bordaxar,
Errenteri, ecdo Monika Galarraga, Juan Zabalcta
bertsolariaren alarguna, Errenteri.

7. Jose Ramon Erauskin Lujanbio, Gaztelue-
ne, Altza, Txirritaren illoba.

8. Ez nuan idatzi nori jaso nion.
9. Mikacla Elizegi, Astcasu, Pello Errotaren
alaba.

Tolosa’ko Balcriano Mokoroa’ren gogoanean,
beraren scme Aita Justo Marik bialdu zidanez:

Jakin gabiak dituk

ardoaren saltsak,

bart komunian, Pello,

zerbait galdu zak.

Neskamiak billatu

dizkik ire galtzak,

ezkondu intzaneko

oialezko belizak.

10. Bertso auen iturri cta aldaketak: Auspoa
49-50, 82 orrialdcan.
11. Josc Ramon Erauskin Lujanbio, Gaztelue-
n¢, Altza, Txirritaren illoba. Idatzita bialdua.
12.  Konporta, Pclloren errota ondoko ctxca.
Gaur biak ere boteak.
13.  Migel Zuaznabar, Sasueta, Lasartc.
14, Txirritak etzan ncurrian orrenbesteraino lu-
zatuko. Baifia ala eman ziguten eta ala jarri.
15. Migel Zuaznabar, Sasucta, Lasarte.
Juan Bautista Gesalaga, Zaldubi bertsolaria, Za-
rautz:
Txirritak beste bati esan omen zion:
— Suitzat craman nazak ire etxera.
Eta beste orrek onela erantzun:
Nik au suitzat artzca
nere kalterako,
pentsatu bear zendun
ori ¢csaterako.
Atarramentu onik
ez degu aterako,
bi alper txarrak dira
etxe baterako.
16.
17.

Jose Oiarbide, Latze, Ernani.
Jose Oiarbide, Latze, Ernani.

TXIRRITA ETA GAZTELU

Azpeiti’ko Loiola’n bertsolariak izaten Premiya badegu ta
omen ziran urtero garai batean San Isidro- konfesatutzeko,
tan. Jesuiten etxeko leio bana artu eta biok gerako al gera
andik aritzen ziran bertsotan. bost bat egunecko?
Urte batean, onela kantatu zuten Txi- )
tritak eta Gazteluk. Ejertzizioak egitera, alegia. Eta Txi-
rritak:
Gazteluk:

Etxera juan biet
kasikan penetan,
gauza ori egin biar
genduke benetan;
edadia baukagu
formaldutzekotan,
ni geldiko nitzake
morroil artzekotan.

Kabida ona dago
gure almazenetan,
Jaungoikoak graziya
eman digu ortan;
gizon azkarrak dira
estudiyoetan,

gure kolejiyuak
sagardo-tokietan.

Txirritak: Gazteluk:
Laguntza izan banu Mirabe nai zenduke
abogautzarako, etorri bakarrik,
¥z~ketan ez ninduen zertan nekatzen zera
ifiork arrapako; izketan alperrik?
zenbat gizon-gai atzera Etzaiozu eragin
pobria Flglak_o, . jendiari parrik,
ondo bizi nai ta ezin emen ez dute artzen iru
bada lana pranko. ankako morroirik.
Gazteluk: —
Zaartutakoan, makulu batekin ibiltzen
Gogorik bai al dezu baitzan Txirrita. Eta onek:
zuk Loiola’rako?
Etxera juan bafto len Iru anka makalak,
ez al deu probako? gorputza sendua,

etxe ontan komeni da
burua sanua;

zuk esan dezun ori

ez da segurua,

artuko nauten edo ez
jakitera nua.

Au esan eta barrura sartu zan trago
bat edatera, jende guztia parre algaraz ari
zan bitartean.'

Guk uste, Gaztelu etzan geldituko
Txirritaren atzetik joan gabe.

® * *

Txirritaren trajea zala-ta, bertso auek
kantatu omen zituzten bein batean berak
eta Gazteluk:

Gazteluk:

Txirritak entzungo’itu
gaur egundokoak,
berak e emango dizkit
arrazoi bapoak;
erropa zarrak dauzka
zikindutakoak,
atarramentu onik ez
pertsona pardoak.

Txirritak:

Etxean bazedukat
traje bat berria,
kolgaduratik bera
zintzilik jarria;
txaleku lasaia ta
gerriko gorria,

ire ederren billa
ez nauk etorria.

Gazteluk:

Adieraziko det
onen jatorriya,

Txirrita au daukagu
dotore jarriya;

orain ein du modako
traje bat berriya,

len zuen onagatik
bazeukan premiya.

Txirritak:

Etxean bazeduzkat
erropa bikaifiak,
auek e kosta gabe
ez ditut egifiak;
bazekiat zer diran
ire jardun-mifiak:
lanak ematen dizkik
sufritu ezinak.

Gazteluk:

Bere buruarentzat
olako grandeza,
beartsua danikan
aditu nai eza;

etxean eztauka noski
traje aldrebesa,
bafia ezta egongo
billatzen erreza.’

* * *

1930’garren urtean, bertsotan ari ziran
Txirrita eta Gaztelu Usurbil’en. Biak mu-
tilzarrak izanik, askotan bezela, ortaz
kantatu zuten: Txirrita Gazteluren arre-
barekin ezkonduko zala, aren etxera bizi
izatera joango zirala eta abar.

Txirritak onela kantatu zuan bertso
bat:

Arronkoso antzian
bizitzen zerade,
bafo mudantzak ere
denboraz dirade;

neroni nausi eta
Jose nere alde,
laister in biarko dek
Gaztelu’tik alde.’

Emen aitatzen dan Jose, Gazteluren
anaia zan, etxeko maiorazkoa.

& 3 %

Azkoiti’ko 1910 urteko euskal feste-
tan. Alameda’ko balkoitik bertso auek
kantatu omen zituzten.

Gazteluk:

Tratu askotan saldu ot dira
zatarraguak obetzat,

gusto duena eskojitzia

libre biar du bakoitzak;

ikusi dedan ezkerozkua

desio antza egin zat:

aurreko txanbra gorri dun ori
ona liteke neretzat.

Txirritak:

Artuta bafo lagata obe

Gaztelu bezelakua,

orrekin deskuidatzen bazera
erruki zaitut, gajua;

aruntz ta onuntz bueltaka or dabil
bete ezinik zakua,

damatxo orrekin esposatzeko

ori a zer nolakua!

Gazteluk:

Inbiriyetan bizitze ori

preziso gauza tristia,

Txirritak galdu naiko lioke
Gazteluri ezkontzia.
Pentsatze’al dezu bi gezurrekin
ori engafatutzia?

Nai al zenduke neri lagata
zeurekin esposatzia?

Bulla aundia omen zegoan eta urrena
kantatutako bertsoak etziran ondo en-
tzun,

Izan ere, garai artan etzegoan boza al-
txatzeko tresnarik, eta bertsolariak eztarri
utsez artu bear zioten gaifia jendearen ar-
gurio eta marmarrari.

Ondoren, Txirritak:

Buruko ille rubiya eta
begirazuna listia,

musu polita, arpegi fifia,
gorputza ederra bestia;
txanbra ta mantal gorriarekin
kortsia zerbait kostia,

apreta txurik, galtzeta beltzak,
au dek ordia neskia!*

1. Antonio Zubizarreta, Azkoitia. Bertso auck
berak ere entzun omen zituan, an zegoan eta.

Bertso-paper batean ere arkitu ditut. Goiko al-
dcan, Otano’ren Lagundurikan denoi bertsoak dau-
de; beckoan auek.

Paperak ez du moldiztegi-izenik. Nik ere ez nuan
idatzi noren cskutik jaso nuan.

Paper ontan bertsoak beste orden ontan daude:
3,4,5,6, 1 eta 2’garrena.

Aldaketak: 1/1: Kabira aundiya dago; 1/3: Jaun-
goikuak grazi au; 1/4: eman zigun ontan; 1/7: gure
kolcjiyua; 2/1: Karrera izan banu; 3/4: ez al degu
proauko?; 3/5: premiya badaukagu ta; 3/7: geldituko
al gera; 4/1: Etxcra juan biar; 4/4: genduke sarritan;
4/5: gizon abillak dira; 4/6: estudiuctan; 4/7: ni geldi-
tuko nitzake; 5/1: Txirrita, etzazu jardun; 5/2: iz-
ketan alperrik; 5/3: jentiari etzaiozu; 5/4: cragin pa-
rrarik; 5/5: mirabe nai zenduke: 5/6: etorn bakarrik;
6/1: Tru anka motelak; 6/3: emen komeni dana.

2. Basarri: La Voz de Espaiia, 1947-111-6.

Lino Kalonje bertsolariak (Bentaberri, Donos-
tia) beste era ontan kantatu zizkigun bertso auek:
1/7: befere gauz onik cz; 1/8: pertsona flojuak; 2/5:
txalcku moria ta. Irugarrcna ctzidan esan, eta orren
tokian bostgarrena sartu zuan. 4/3: ura ere etziok:
4/4: kosta gabe egina; 4/5: ezagututzen diat; 4/6: ire
jardun-mina; 4/7: eskasa aizelako; 4/8: sufritu czina;
5/1: Gizonak izatia; 5/5: etxian ¢z omen du.

Zarautz’ko Juan Bautista Gesalaga, Zaldubi
bertsolariak, lecnengoa eta bigarrcna bakarrik kan-

tatu zizkidan, aldaketa auckin: 1/1: Txirritai esan
biaizkot; 1/2: izugarrizkoak; 1/5: erropa zarrak dauz-
kazu; 1/6: ajatutakoak; 2/5: galtzak zabalak eta.
Tomas lturzacta, Gorostieta, Azpeitia, Iturzacta
bertsolariarcn semea: 1/3: beronek botako’itu; 2/3:
galtza lasaiak cta; 2/4: txaleku aundiya; 2/5: aick
estututzeko; 2/7: zurc cderren billa; 2/8: ¢z nauk
ctorriya. Irugarrena ctzidan kantatu, eta orren le-
kuan bostgarrena sartu zuan onek ere. 4/1: Etxcan

badaduzkat; 4/4: ez dira egifiak; 4/5: badakit zergatik
diran; 4/6: zurc jardun-mifak; 5/1: Ikusiko litzake;
5/3: bere buruarentzat; 5/4: ez dauka bajeza; 5/5:
ctxian ez omen dauka; 5/7: bana billatzen ez da; 5/8:
egongo crreza.

3. Juan Josc Lizarrcta, Aginaga, Usurbil.

4. Antonio Zubizarrcta, Azkoitia.

Azken puntu ontaz auxc galdctu gencezake: Txi-
rritak neskia esango ote zuan?

PELLO ERROTA, GAZTELU ETA TXIRRITA

Txirrita eta Pello Errota Gipuzkoa'ko
erri batera bertsotara joatekoak ziran. Pe-
llo, garaiz joanda, an zegoan balkoian zai.
Jendea ere bilduta. Baina Txirrita etzan
ageri.

Jende artean Gaztelu bertsolaria ze-
goan. Jendea zai egonez aspertua noski,
cta orduan esan zuten, Gaztelu betik eta
Pello Errota goitik, zerbait kantatzen as-
teko.

Onela asi zitzaion Gaztelu Pello Erro-
tari, beetik gora:

Galdera egingo diot
Pello Errotari,

aber egiya ote dan
jakin detan ori:

zure auzoko batek
esan dit bart neri,
nola zor omen dituzun
iru gurdi gari.

Pellok onela erantzun zion goitik:

Batian badalako
ori da bestia,

neronek emango diot
errespuestia;

zarra desonratutzen
ast da gaztia,

orrek merezi luke
bizkarra austia.

Gazteluk betik:

Sekulan eztiot egin
gizon orri gaitzik,
aditu egin detana
esatia baizik;

berak aitortu ezpalu
ez nekien kasik,
geroztik nola dabillen
pagatu nai ezik.

Pcllok:

Ik ere artuko al diguk
kontrako bidia?
Banan auzuan daukak
abillidadia;

iri ere sartu zaik
enfermedadia,

semea’re bazeukeat
i bafo obia.

Gazteluk:

Ez aita, ez seme,
ain gutxi lagunik,
nere arrastotara
iritxitzen danik;
Asteasu’n etzeok
galtzak jazte’itunik,
0pizio onetan
autsiko naunik.

Ontan zeudela azaldu zan Txirrita, eta
Pellok berari eraso zion:

y

Sekulan ifork eztu ikusi
Txirrita esposatuta,

onen eztaiak artzeko ere
ezin leike egon poztuta;
urteak aurrera dijoazkio
ta ia mutilzartuta,
eztaiak nola emango ditu
andregairikan eztu-ta?

Txirritaren erantzuna:

Esango’izutet nola izan dan
nere mutilzartutzia,

beartu nau ta orain banua
au ere kantatutzia:

Pellok galazi zion alabai
nerekin ezkondutzia,

beste kulpik be merezi luke
presiliyuan sartzia.

Pellok:

Gezur aundia esan dezu baio
egiaren koloria,

gauza ori ola esateko

zuk daukazun balorial
Beifiere etzenduen pretenditu
zuk alaba neuria,

presiliyuan ezin sartu da
gizon kulparik gabia.'

1. Bertso cta gertaera auek, Zumarraga’ko
Izuzkitza abizencko bati jasoak.

TXIRRITA ETA TXINTXUA

Txintxua bertsolaria Errenteri’koa
zan, Txirrita baserriaren auzoan kaxko-
-kaxkoan dagoan Tobar baserrikoa.

Izengoitia aitonagandik omen zuan.
Lanean ari zirala, lagunak amarretakoa-
-edo artzera zijoazenean, bere aiton orrek

lanean segi, eta orrela. Orregatik, Txin-
txua jarri zioten.

Jai egun batean bertso auek bota ziz-
kioten alkarri Txintxuak cta Txirritak,
Txintxuak asiera emanda:

Amar t'erdiyak dira,
bastante berandu,
meza nausiya ere
onezkero eman du;
ezta nik somatua,
jendiak esan du,
Txirrita ez omen da
mezetan izandu,
euskalduna dala’re
sinistiak lan du.

Eta Txirritak:

Ire ofiziyua

beti sesiyuan,

edo lagunarentzat

or traiziyuan;

obrak azaltzen dira
konparaziyuan:

len kapitan intzana
kongregaziyuan,
orain zertan sartu aiz
gure soziyuan'

Txintxua aitarekin asarretua ibilia zan,
eta egun batean onela kantatu zion Txi-
rritak:

Pentsatzen ez nikan
izango zenikan
Europa’n da Amerika’n,
Asia’n da Afrika’n,

ote da semerikan,

bere aita jotzera

joanda denikan,

munduan ez dek
i besterikan.?

Ez da erreza esaten, au bertso osoa ote
dan eta zer bertso mota dan.

1. Jose Ramon Erauskin Lujanbio, Gaztelue-
ne, Allza, Txirritaren illoba. Osabari entzunda ika-
siak bertso auek.

Patxi Labandibar, Larria, Oiartzun: 1/4: iya-iya
eman du; 1/5: ez det ikusi bafia; 1/7: Txirrita gaur ez
dala; 2/1: Mutil, ixilik ago; 2/2: bago juiziyuan; 2/3:
ire bizimodua; 2/4: beti traiziyuan; 2/5: pranko au-
rreratutzen; 2/6: ai aiz biziyuan; 2/9: orain zertarako
abil.

Estanislao Urruzola, Uxola, Tolosa: 1/1: Amaika
terdikuak; 1/3: meza nausiya iya; 1/5: lerro au falta
da; 1/7: Txirrita nola ez dan; 1/9: au euskalduna
dala; 2/1: Motel, ago ixilik; 2/2: bago juiziyuan; 2/3:
ire ibilliak dituk; 2/4: beti sesiyuan; 2/5-6: bi lerro
auek falta dira; 2/9: orain ementxce abil.

Tomas Iturzaeta, Gorostieta, Azpeitia: 1/4: iya
iya eman du; 1/5-6: bi lerro auek falta dira; 1/7:Txi-
rrita ¢z dala gaur; 1/9: cuskaldunen artian; 2/1: Ze-
ficn errez sartzen dan; 2/2: zenbait scsiyuan; 2/3: eu
cre ¢z abil zuzen; 2/4: eure leziyuan; 2/5-6: bi lerro
auck falta dira; 2/7: leno kapitan intzan; 2/9: orain
zertako abil.

Jose Agirre bertsolaria, Oanda, Azpeitia, edo
Errezil’ko Loidisaletxe baserrian: 1/2: naikua beran-
du; 1/5: eliz-atarian gaur; 1/7: Txirrita nola cz dan;
1/9: cuskalduna dala au.

Bigarrena:

Ez nikek bizi nai

ire opiziyuan,

gizartera etorrita

beti sesiyuan;

merituak jasua aiz

eliz-funtziyuan,

lenago buru intzan

kongregaziyuan,

ta orain zertan sartu aiz

gure soziyuan?

2. Jose Ramon Erauskin Lujanbio, Gaztelue-

ne, Altza, Txirritaren illoba, eta Juan Mari Lujan-
bio, Saiburu, Errenteri, Txirritaren illoba txikia.



Txirrita eta Artzai Txikia

TXIRRITA ETA ARTZAI TXIKIA

Ona emen Txirrita eta Artzai Txikiak
bein alkarri bota zizkioten bertsoak.

Txirritak:

Artzai Txikiyak eman biaizkit
lau bat arrazoi fuertiak,

ire ardiyak nere soruan

egin dituzten kaltiak!

Punta berriyak moztu zizkatek,
eman zizkatek kortiak,

ire aziendak erretira itzik,

nik itxiko’izkit atiak.

Eta Artzai Txikiak:

Joxe Manuel, emango’izkiat
lau bat arrazoi klaruak,
ziertorikan ez dakit bafan
ala ematen dit goguak;
gauza au emen sinistezkeroz
bearko ditek txoruak,
Artzai Txikiyak ardik bezela
Txirritak dizkik soruak.'

* % *

Artzai Txikia eta Txirrita beti alkarre-
kin ibiltzen ziran kantuan. Bati eztaietara-
-edo kantatzera joateko esaten bazioten,
arek besteari otsegin cta alkarrekin joan-
go ziran. Oitura ala zuten.

Bein, ordea, Artzai Txikiari pregoi-
-apari batera deitu zioten; baifia Txirritari
ezer esan gabe, beste batekin joan zan.

Urrena, Txirrita deitu zuten eztaietara

joateko; eta Artzai-Txikiari ezer esan ga-
be, beste batekin joan zan.

Biaramonean, biak Santiago-mendi’ko
Bostieta baserrira deituak izan ziran, eta
bertso auek bota zizkioten alkarri.

Artzai-Txikiak:

Tripa-zakua bete biar du
gaztiak bere bolaran,
besteren bizkar ibillitzia

ai zefien gauza ona dan!
Neri kasorik egin gabetan
eztakit nolaz joana dan,
jornal ederrak etxeratu’izkik
bart arratseko jornaran?

Ain zuzen, musean jardun eta duro
bat galdua omen zan Txirrita. Orregatik,
«jornal ederrak» esaten dio.

Eta Txirritak:

Ollo erria sobra mayian,

ai ura ardozko asia!
Orrelakoa izaten oi da
nobiyuaren klasia.

Ez nuen uste Artzai Txikiyak
ortan punturik artzia,

aizak, aurriak erakusten dik
nola dantzatu atzia.’

Ed Ed %
Bertso eta gertaera auek oso beste al-

dera jarriko dira orain. Errenteri’ko Bor-
daxar’ko Joxe Zapirain bertsolariaren se-

me Xalbadorrek, Atanio idazleak alegia,
idatzi eta bialduak ditugu.

«Inoiz alkarrekin lanean aritzen zira-
nak izan bear zuten Txirrita eta Artzai
Txikia, argintza-lanean, Txirrita ala bai-
Zan.

Arginak ezik, bertsolaririk oneneta-
koak ziran, eta ifongo festa, eztai eta ban-
kete, dei asko artzen zituztenak; eta geie-
netan, befiepein, biak alkarrekin joaten
ziran.

Bana komeni zitzaiotenean, bazekiten
alkarri tranpi koskorrak egiten.

Artzai Txikia bakarrik egokitu zi-
tzaion batean, mutil gazte batek ala esan
omen zion:

—Laxter ezkontzeko asmoak ditut, eta
olako lekutan, biar illunabarrean, lagunen
artean apari-lege bat egin nai genduke,
nere mutilletako despeira bezela. Konbi-
datuta zaude. Etorriko al zinake?

Etzuan bi bider esan bearrik. Bafa au
Txirritatzaz oroitu zan eta ala erantzun
Zion:

—Beti Txirrita ta biok ibiltzen gaituk.
Etorri al litekek?

—Utzi akiozu Txirritari; gu pobre xa-
marrak gera, eta nondik sortu arentzako
dina?

Txirritaren ixillean, onek jakingo
etzualakoan, joan zan Artzai Txikia baka-
rrik. Ez alperrik; andik edo emendik, as-
telen-arratserako jakinaren gafican zegon
Txirrita.

Ez-jakifia egin zuan; etzuan aitatu
ere. Bafia berekiko ala zion: «Txerrimu-
niak ordafietan!». Egokiera on baten zai
geratu zan, berak beste ainbeste egiteko
asmoan.

Ez dakit noiz, bana egokiera ori etorri

zitzaion Txirritari. Ez edozer moduzkoa
gafiera. Indiano aberats batek:

~Aizak, Txirrita: diru-puska baten ja-
be egin gaituk; eta olako lekutan, biar
arratsean, apari eder bat zeukagu. Nere
lagun-arterik geiena ere an izango dek. I
etorriko baintza, jai eder bat egingo geni-
kek.

Eskuak igurtziz eta aldez aurretik apa-
ri eder ura ausnartuz, baietz, baietz, joan-
go zala.

Eundoko jaia egin zuten. Erregali ba-
tzuak ere eman zizkioten Txirritari.

Astelenean, ezer pasa ez balitz bezela,
lanean jardun zuten biak eta asper-asper
egifiak erretiratu ziran txabolara, bakoi-
tzak al zuanetik apaltzera.

Artzai Txikiak sardin zar bat jarri zuan
brasa gafican erretzen. Txirrita, berriz, zi-
potz bat artuta, labanarekin ari mutur zo-
rrotz bat ateratzen ari zan. Artzai Txikia,
bere sardin zarra erreaz, bere lekutik Txi-
rritari begira zegon, arriturik.

—Zer? Bareak iltzera al oa ziri orrekin?

Txirritak, irri maltzur bat egifiaz, eran-
tzun zion:

—Laxter ikasiko dek zipotz onen male-
zia!

Kolkotik edo ez dakit nondik, bi arra
luzeko lukainka-muturra atera ta zipotz
zorrotz ari sartuz, su gafiean jarri zuan,
zar-zar-zar erretzen, koipea zeriola.

Artzai Txikia, irrikitzen, ari begira ze-
gon. Berekiko:

—Nere ixillean non ibilli ote dek au?

Ura arentzako burla geiegia zan. Ezin,

bada, ixilik eraman. Lagunak ziran eta zer
esan bear zion?

Bertsolaria izaki eta onoko bertso one-
kin kontatu zizkion bere kezkak:

Andik emendik deia ugari
badu oraingo bolaran,
neri kasorik egin gabe au
ez dakit nora joana dan.
Besteren bizkar bizitze ori
ai zefien gauza ona dan!
Errenta ederrik aterea da
bart arratseko jornadan.

Txirrita, Artzal Txikia kantari ari zan
arte, lukainka-muturrari eragifiaz, sutara
begira omen zegon; erne asko, ordea, esa-
ten zuana entzunaz.

Bukatu zuan orduko, zigor batekin jo-
ta zaldiak saltatzen duan bezela, bat-ba-
tean zutitu omen zan, bertso onekin eran-
tzunaz:

Ollasko erria nai ezik eta

ura ardozko asia!

Beste gauzetik ere bagendun
nobiyuaren klasia.

Ez nuan uste Artzai txar orrek
ortan kargurik artzia,

aizak, aurreak erakusten dik
nola dantzatu atzia».

Onako gertaera eta bertso auek ere
Salbador Zapirain orrek berak idatzi eta
bialiak dira. Bertsoa, Txirritak Prantzes
Txikiari kantatua ote zan esaten zan Aus-
poa’ten 18-19’an, 141 orrialdean. Ez daki-
gu zer izango dan; baifia Salbador onek
beste txeetasunik ere ematen du eta ko-
meni da, guk uste, emen ere argitaratzea.
Onela dio:

«Txirrita gaztetxoa zala, bertsoetan
asi ta negarrez utzi omen zuan Artzai
Txikiak Txirrita. Bafio etzitzaion aztu:
urte batzutara, Txemine’n arrapatuta,

bercak eta bost esanta, zapaldua utzi
zuan Artzai Txikia. Onek ala esan omen
zion:

—Geilago aizela ta ergelkerin!

-1 aritu intzan, bada, neri Errenderi’'n!

—Esan bear dekana esan akidak izke-
tan!

—-Ez, bertso au kantatu gabe:

Saltsa guzitan sartu bear dezun
enbustero ta litxarra,
inpernuetan erre bearra

ori daukazu lan txarra;
lendabiziko illea eta

ondoren berriz bixarra,
burruntzi-puntan bueltak emanaz
geratzen zaizun pixarra.

Beste argibide au, Jose Ramon Eraus-
kin Lujanbio, Txirritaren illobari zor dio-
gu:

«Jokorako apizio aundia omen zuen
(Artzai Txikiak), baiia geienean galdu
egiten omen zuen; eta, zituen diruak gal-
tzen zituenean, «Asko diat!» esan eta gel-
ditzen omen zan.

Bere andrea agin ateratzen aritzen za-
na omen zan; eta, jokoan galdu eta xoxik
gabe gelditzen zanean, askotan esaten
omen zuen:

—Gure Jainkoak emango al ziok bat
edo bati agifieko mifa!

Nonbait, andreak dirua irabazi zai
egoten zan, jokora joateko.

Bestek puntua asi ta osatzen ere 0so
azkarra omen zan. Orregatik, bein ba-
tean, jokoan danak galduta zegoen ba-
tean, Txirritak onako puntu au esan zion:

Zakurraren putza edo
ogei milla ezkutu,
zuk zer nai zenituzke
eskuan estutu?

Eta, asnasia artzeko beta gabe, onela
erantzun zion Artzaiak:

Ekarri itzazu neri
ogei milla ezkutu,
eta zakurraren putza
naizun afa estutu».

*k sk *

«Batean, Astigarraga’ko guarda zanak
kontatu zidanez, Donostia’n-edo, kuadri-
lla bat ari omen zan:

—Txirrita obea dek.

~Ez. Artzai Txikia obea dek.

Ta Astigarraga’ko sagardotegi batean
—Tabla baserrian ain zuzen— egin omen
zuten: bost juez alde batetik eta beste bost
bestetik. Upel banaren gaifiean jarri si-
llak, eta bertsolariak an exeri. Iruna saio
egin omen zituzten; saio luzeak. Ez bertso
bat edo bi. Ta danak konbentzituta geratu
omen ziran: Artzaia zuzenagoa ta obea
zala»®

«Andik denbora-puska batera, Artzai-
-Txikiyak, Asteasura joan da Pello Errota
ta Txirritarekin topo egin omen zuan, ta
bertso au bota omen zien:

Ni oiekin kantuan
jardun izandu naiz,
gaur ez naute tentatzen
lenago bezin maiz;
oick uzkaltze’ituen
mutikua ni naiz,

berriz e pixkat fiya
gogoz asten banaiz».*

Artzai Txikia bertsolaria bean pion-
tzan eta Txirrita goien argintzan ari omen
ziran. Eta Txirritak:

Diran bezela esan
biar ditut gauzak,
nola izaten diran
artzaiaren kausak:
eztu ikaratuko
muturreko lotsak,
zer moduz gobernatu
eztaki bildotsak,
aurki negu aldera
ilko dizka otzak.

Eta Artzai-Txikiak erantzuna:

Txirrita, itzegin zak
polleki-polleki,

beirok gero bestela,
demontra polaki!
Bildotsak gobernatzen
artzaiak badaki;

udan esnia eman,
neguan barruti,

nere aziendaren
kezkik ez eduki.’

1. Anizeto Kalonje, Oriamendi, Aiete, Donos-
tia.

Jose Maria Salaberria, Aiete, Donostia: 1/4: ei-
ten dituzten kaltiak; 1/5: iru lau aldiz eman zizkatek;
1/6: punta berriyai kortiak; 1/7: ik azind’oiek erretira
itzik; 2/1: Joxe Manuel, emango’izkizut; 2/5: gauza
au emen sinistekotan; 2/6: bearko dute txoruak; 2/8:
diru Txirritak soruak.

Ortaz gaifiera, lerroak beste era ontara jarriak:

1,2,5,6,3,4,7eta8.

2. Ermana, Santiago-mendi, Astigarraga.
Pablo Zubiarrain, Ernani-txikia bertsolaria, Er-
nani:
Gaztiak beti dibertsiyuan
bakoitza bere bolaran,
neri kasorik ein gabetanik

ez dakit nola joana dan;
besteren bizkar mantendutzia
ori zer gauza ona dan,
errenta ederrak etxeratu’ituk
bart arratseko jornadan?

Ori zer gauza ona litzaken
alkar estimatutzia,

Artzai Txikiyak cz niken uste
ortaz punturik artzia;

ollo erria nai ezik eta

ura ardozko asia,

gauza guzitik izan genduan
nobiyuaren klasia,

aizak, aurriak erakusten dik
nola dantzatu atzia.

Ez nuan kontuan artu beste era au nori jaso nion:
1/2: bakoitzak bere bolaran; 1/7: errenta aundia egin
al zizun; 2/1: ollo erria naikua eta; 2/3: gaficra berriz
naikua bazan; 2/4: nobiyazko klasia; 2/7: aurriak
emen erakusten du.

3. Pablo Zubiarrain, Ernani-txikia bertsolaria:
la kantatuz bezela, Auspoa 190, 13-14 orrialdectan.

4. Antonio Zavala: Alza’ko bertsolari zaarrak,
Auspoa 76, 136 orrialdean, Pablo Zubiarrain, Erna-
ni-Txikia bertsolariaren aotik jasoa.

5. Jose Oiarbide, Erefiozu, Ernani.

TXIRRITA BASERRIAN LAU BERTSOLARI

Txirrita baserrian merienda zutela-ta,
ara joan ziran emen aitatzen diran ber-
tsolariak. Maiera arrimatu, egon eta
egon, eta etzuten ezer ekartzen. Txirrita-
ren asmakizunen bat izango zala pentsatu
zuten, eta orduan kantuari ekin zioten.

Jose Kruz Olloki’k:

Sartu gera Txirrita’ra,
mokadu bana jatera;
jakiyan partez platera,
ez gera gaizki atera.

Orduan Txirritak eskail-burutik:

Aizu, Jose Kruz Olloki,
itzegin zazu poliki;

zuentzat ainbeste jaki
ekarriko dute aurki.

Telleri-Txiki’k:

Txirrita zegon gordia,
inork etzekin ordia;
merienda-zai jendia,
kontu oriyek zer dia?

Pello Zabaleta’k:
Ez gera asi ausardiyan,
gu zai gaude aspaldiyan;

Txirrita berriz tranpiyan,
kazuelaren guardiyan.'

1. Pello Zabaleta bertsolaria, Errenteri.

TXIRRITA ETA PELLO ZABALETA

Txirrita eta Pello Zabaleta’k bertso
auck kantatu zituzten bein batean, alkarri
puntuak jarriz, sagardotegian:

Pellok:

Txirrita, jarri’igute
txurreri berriya.

Txirritak:

Bafan aditu al dek
oien aberiya?

Pellok:

Besteren terrenuan
daukate jarriya.

Txirritak:

Mutur gozuarekin
zegok nagusiya.

Txirritak:

Pello, zer derizkiyok
txurreruagatik?

Pellok:

Kiebra jotzen baute’re
bate etzait inportik.

Txirritak:

Ezpaditu bialtzen
nagusiyak ortik...

Pellok:

Oiek beintzat txabola
jarri dute txutik.

Pellok:

Zer egin bear dute
gure txurreruak?

Txirritak:

Nai badituzte saldu
beren katxarruak.

Pellok:

Bajatuko zaizkate
oiei estaduak.

Txirritak:

Len ere eztik gizendu
nik emandakuak.

Txirritak:

Txurreru oiek badute
milla martingala.

Pellok:

Edozein bazterretan
jartze’ute txabola.

Txirritak:

Jan da lo egiteko
an dute kaiola.

Pellok:

Bazter guzitatikan
kia dariyola.

Pellok:

Orain utzi ditzagun
txurreru-kontuak.

Txirritak:

Guk aitortu ditugu
oien pekatuak.

Pellok:

Iges egin diyote
etxetik katuak.

Txirritak:

Txurruak arrapatzen
ikasitakuak.'

1. Pello Zabalcta bertsolaria, Errenteri.

TXIRRITA ETA PRANTZES TXIKIA

Prantzes Txikia ere oso bertsolari ona
omen zan. Bein batean bertsotan ari ziran
Txirrita eta Prantzesa. Baifa Txirrita gei-
txo edana, eta Prantzes Txikia tente o0so,
eta bera gaillen.

Biaramonean, Prantzes Txikia bere
andregai Petrarekin ikusi zuan Txirritak,
eta bat-batean bertso au bota zion:

Bartarratsian izandu nuen
kantatutzeko pereza,
beragatikan artuko zidan
eskaxaguak grandeza;
zenbaitek afia modu baneuka
egingo nuke trabesa:

Zinkunegi’ko neska Petrakin
ezetz ezkondu Prantzesa.'

* &k *
Beste egun batean, bertsotan ari zira-
la, azken puntua onela zuan bertsoa bota

zion Prantzes Txikiak Txirritari:

azkenerako il biarkc du
ospital zarren batian.

Eta Txirritak ordaifia:

Ik ezkondu ta izaten ba’ituk
bi edo iru landare,



Txirrita eta garai artako bertsolariak

egon biarko ditek oriyek
beti naikua jan gabe;

orain ez dakit zerengatikan
deken oinbeste bondade,

1 difia gizon izango nak ni
ospitalera juanda’re.”

k * *

Beste batean, Oiartzun’en, kantuan
ari zirala, itzetan berotu egin ziran Txi-
rrita eta Prantzes Txikia. Ordu erdian jar-
dun eta ezin zuten alkar menderatu, eta
inork etzuan amor ematen.

Txirritak bertso bat onela bota omen
Zion:

Zere denboran izandu zera
tunantia ta litxarra,
infernuetara joan bearra

ori daukazu lan txarra;
lendabiziko erreko zaizka

illia eta bizarra,

burruntziyaren puntan bueltaka
sobratzen zaion pizarra.

Baifa Prantzes Txikiak onela erantzun
Zion:

Jende guziya nazkatu dezu
zure izketa zikinez,

kulpik ez duen aingeru ona
trapu gaiztotzat egifiez;
bikariyotza nai zenduke ta
sakristautzako jakif ez,

zer nola meza emango dezu
eztakizu-ta latifiez?’

Inazio Irazu’k (Portuburu, Ergoien,
Oiartzun) esan zigunez, beste onela eran-
tzun omen zion Prantzes Txikiak Txirrita-
ri:

Txirrita onek gezur kontari
ez du jenio bikaiia,

kulpa gabiai orain alperrik
nekatu dio mingana.

Esan eta’re nork sinistatu
ori badala ni afa?

Promesa egiten errexago da
Erniyo’ra juaten baia.

Pablo Zubiarrain, Ernani-Txikia ber-
tsolariak onela esan digu:

«Gu gazte xamarrak gifiala, Ernani’ko
ganadu-peria egiten zan tokian, frontoiko
atzean, kiosko koskor bat bazan da an
bertsotan ezagutu nitun Saiburu, Txirrita
ta Frantzes Txikiya.

Pikatu xamarra beti kantatzen zuten,
da asi ziran: katarrua zeukala Frantxexak,
eta berriz ere eukiko zula bota zion Txi-
rritak; San Antoniori kandela aginduta,
promesa eginda zeukala, ta joan da etzio-
la jarri kandelik. Ontatik asi ziran.

Azkenean gero Frantzesa alleitu zan
botatzera. Ni ez naiz bertsoa dana gogora-
tzen, urte asko dira-ta; banan Frantxexak,
bukaera onela zun bertsoa bota zion Txi-
rritari:

Zuk biar zendun Gipuzkoa’ko
alperren diretoria.

Ta Txirritarena ere, dana ez naiz gogo-
ratzen; erdia bai:

Frantzez Txiki (y) au xapuxtutzian
nei lasaitzen zait barrena,

ez al dakizu sokor austeko

alperra dala onena?

Gero, beintzat, Txirritaren beste ber-
tso bat, dana ez, erdia:

Aspertutzen e asiya nago
zure moduko prendakin,
erle gorriyak eldu badizu
igurtzi zazu mendakin.

Ikaragarriak bota zizkaten alkarri».

* * *

Bein batez, Txirrita Ernani’ko Ega-
fia’eneko tabernan zan, eta ango bi ema-
kumerekin izketan ari zan.

Frantzes Txikia bertsolaria Ernani’ko
Asteasune’ko alpargaterian lanean aritua
zan, eta emakume oick onela esan zuten:

—Langille ona zan, ba, ura!

Ta Txirritak bazterretik:

-Bai, bafian ez egiten.?

Bearbada, bere buruagatik ere berdin

esan zezakean ori Txirritak. Diotenez,
0s0 argin ona baitzan, baina...

& sk *

«Prantzes-Txikiya ori, batean porta-
lean lo egin, bestean eskailleretan goraifio
igo eta an, bestean meta ondoan eta edo-
zein tokitan, gizajoa; ola ibiltzen zan.

Saiburu’ko atarian, atearen ondoan,
gure aitak duro bat ematen ikusi izandu
nuan nik.

Baifia bertsolari ona zan. Gobernurik
-ezak galdu zuan ura. Ta alpreta josten
ere oso ona izan bear zuan. Ala esaten
zuten beintzat.

Bein batez, bertso au kantatu zion Txi-
rritari:

Ezer gutxitik zenbait pertsonak
erreparua artzen du,

eta zu ere saiatzen zera

ifola al baldin bazendu;

zureganako inkurriyorik
ez det befere izandu,
oker samarra izan bazera
obeko dezu zuzendu,
denan maisua izango zinan
ondo ikasi bazendu».®

Donosti’ko Loiola’n, San Inazio egun
batean, bertsotan ari ziran leiotik leiora
Txirrita, Saiburu ta Frantzes Txikia.

Txirrita eta Saiburu Frantzes Txikia-
ren kontra asi ziran, lanik egiten etzuala
eta alper aundi bat zala esanez. Bere txan-
da iritxt zanean, Frantzes Txikiak bertso
au bota zien:

Eskerrik asko lasai xamarra
dadukatela gibela,

ta oiek berriz gaizki esateko
ez dute mingain motela;
publiku ontan itzegin dute
alper xamarra naizela,

ta edozefek juzka lezake
oick mantentzen nautela.’

Baina Txirrita eta Frantzes Txikiaren
artu-emanak etziran beti orren txorrotxak
izan.

Bein batez, Altza’n, biak ari omen zi-
ran, eta Prantzesaren azken despeira au
izan omen zan:

Nik ere emango diyot
nere parezera,
tankera emango iozu
gutxi gora-bera;
zuretzat gelditzen da
kantuzko bandera,
neriak aitu dira ta
ixilduko al gera?

Ta Txirritak bueltan:

Nik ere esango dizut
azken-azkenian,
amor emango dizut
onta naizenian;
itzak esan dituzu
bire zuzenian,

ta ixilduko gera
zeuk nai dezunian.”

«Gipuzku’ko erri txiki batean bertso-
lari bi: Txirrita ta Prantzes Txikia.

Saio egokia egin dute meza nagusi on-
doren. Alkate jaunak au erregutzen dic
bertsolariei:

—~Arratsaldeko saioa bostetan izango
dala kanta bear dezute bertso banatan.

Alaxe egin zuten, goiz parteko ekifnal-
diari azkena emanaz.

Arratsaldeko bostak dira. Txirrita igo
da Aiuntamentuko balkoi nagusira.

An dago alkatea; an daude kontzejal
jaunak.

Jo dute bost eta laurdenak; geroxeago,
bost eta erdiak.

Asarrctu da alkate jauna. Era ontan
mintzatzen da:

—Zuretzat, Txirrita, eztet zer esanik.
Ordurako etorri zera, agindu bezela; bana
bestea ezta ageri, Prantzesa ezta azaldu...

—Nola azalduko da ba Prantzesa —eran-
tzun zion Txirritak—, eguardian nik afa
edan du ta?

Amaika arroatik gorako gizona zan
Txirrita; bost arroa eskaxekoa Prantzesa.

Txikiak eztu ibili bear
aundiarekin ekifez,

neurri kaskarrak uste baflo len
egiten baitute gaifiez.

Jendea plazan egonagatik
Prantzesari itxogifnez,
artasoroan etzanda ura

bapo siesta egifiez».*

& % ES

Txirritak Prantzesa bertsolariari La-
sarte’n:

Berrogei ta lau urte diozu,
nik irurogei pasiak,

prailien modun beti mutilzar
gure denbora baziak;

gu olakuak geradelako
beste batzuek gosiak,
zikiratzia merezi likek

olako kristau klasiak!”

Ed * *

«Urte batean, San Lorentzoz, Txirrita
ta Prantzes Txikia ziran bertsotan, Beras-
tegi’n.

Eguardiko saioa egin zutenean, ba-
xoerdi batzuk edan nai ta poltsa utsik
Prantzes Txikiak.

Inguratu da Txirritarengana ta ola
mintzatzen zaio:

—Pezeta bat emango al didak, mese-
dez, Joxe Manuel?

—Orrenbeste egingo al diagu beintzat.

Txirritak sartu du eskua patrikan eta
pezeta biko zillarra aterata ola dio:

—To au ta ekatzak pezeta bat bueltan.

—Oraintxe izorratu nauk ederki: peze-
ta euki banu, ez nian iri eskatu bearrik.

—Ba, bi geitxo izango dek iri emateko.
Ta, au esanez, lenean utzi omen zuan.
Orduan ere zakurrak ankutsik oi ziran».'"

1. Mariano Erauskin, Andoain.

2. Juan Maria Lujanbio, Saiburu, Errenteri,
Txirritaren illoba txikia.

3. Gregorio Santa Kruz, Akola, Latze, Ernani.
Bertan omen zegoan bertso auek kantatu zirancan.
Orregatik jarri ditugu berak ecman zizkigun bezela.

Juan Maria Lujanbio, Saiburu, Errenteri, Txi-
rritaren illoba txikia. Onck leenengoa bakarrik, cta
onela:

Alperra eta enbusterua,
gezurtia ta litxarra,

ik infernuan crrc bear dek,

ori dadukak lan txarra;
lendabiziko illia eta

urrena berriz bizarra,
burruntziyaren puntan bueltaka
eskapatzen dan pizarra.

Jose Ramon Erauskin Lujanbio, Gazteluene, Al-
tza, Txirritaren illoba. Onek ere leenengoa bakarrik,
eta era ontan:

Frantzes koxkor au azaldu zaigu
bastante gizon litxarra,
inpernuetan sartu bearra

daduka komeri txarra;
lendabiziko erreko zaizka

ilhak eta bizarra,
burruntziyaren puntan bueltaka
sobratutzen dan pizarra.

4. Segundo Kalonje bertsolaria, Oriamendi,
Aiete, Donostia.

5. Juan Mari Lujanbio, Saiburu, Errenteri, Sai-
buru bertsolariaren semca cta Txirritaren illoba txi-
kia.

6. Pello Zabaleta bertsolaria, Errenteri.

7. Oiartzun’go Jose Luis Lekuona, Lexoti ber-
tsolaria. Bertso auek zeifi ikasiak zituan galdetu cta
onela erantzun zigun:

— Ergoin’go Krixoxtomo difuntuak csanta dakiz-
kit nik; Uztapideren andrearen aitak.

8. Basarri: Zeruko Argia, 1964-VII-19.

9. Antonino Pagola, Ernani.

Izenik artu ez nion batck, bertso au Txirritak
Gazteluri botca dala csan zidan. Eta aldaketa auekin
esan ere: 1: Ik berrogei ta amasei urte; 5: gu ola bizi
geran artian; 6: gosiak iltzen bestiak.

10. Basarri: La Voz de Esparia egunkarian,
1977-V1-5’ean.

BI BERTSOLARIREN EPAILE

Naparroa’ko erri txiki batean, bi base-
rritar jaiero tabernara joaten omen ziran,
eta an bertsoak kantatu, alkarri onela esa-
nez:

~Ni nauk bertsolaria.

Eta besteak:

—I bertsolaria? Ni bai, banauk ber-
tsolaria; ez 1.

Ala, alkateak pentsatu du erriko feste-

tan Txirrita eramatea, eta onek juzkatu
dezala onena nor dan.

Beren saioa egin dute bi bertsolari

oiek; eta ondoren Txirritak, pakeagatik,
biak berdin juzkatzen ditu, eta nork bere
dirua jaso dezala.

Baifia txarrena kejatzen da: ez duala
Txirritak epaia ondo eman; batek gelditu
bear duala gaillen.

Orduan Txirritak:

Baserritar bi etorri zaizkit
asnaska erdi ituan,

etxe oncko semiak ziran,
ezagututzen nituan;

neroni juez ipifii eta

ekin zioten pleituan,

bietan txarrena ere

ez da kontentu kituan,

nik ez dakit ba oien bertsuak
nola ebakiko dituan.'

1. Era au osocna da cta argatik jarri degu
cmen, naizta lerro batean neurria motz samar egon.
Baifa ez nuan kontuan artu nori jaso nion.

Jose Maria Salaberria, Aiete, Donosti:

Bi bascrritar ctorri dira
asnaska iya ituan,

etxe oneko semiak dira,

len e ezautzen nituan;
cskaxena’re ¢z da konforme
oncnarckin kituan,

¢z dakit oien bertsuak nola
juzkatu biar dituan.

Pello Zabalcta bertsolaria, Errenteri:
Bi baserritar ctorri zaizkit

asnaska iya ituan,

etxe oncko semiak dira,

len ezagutzen nituan;
txarrena ere ez da kontentu
igualian kituan,

cz dakit oien bertsuak nola
juzkatu biar dituan.

Gertaeraren kontaera, irurak emandako berrie-
kin osatu dct.

Bertso au beste onela eman zidan Itziar'ko Zu-
beltzu bertsolariak:

Basarritar bi etorri zaizkit
arnaska iya ituan,

lenago ere gizon orick
ezagututzen nituan;
bertsuetako lanagatikan
asi dirade plcituan,
biyetatikan eskasen danak
cztu jarri nai kituan,
oraifl cztakit nola arraio
arreglatuko dituan.

TXIRRITA ETA TELLERI-TXIKI

Errenteri’n, Madalenetan, Txirritak
cta Telleri-Txikik alkarri boteak omen di-
ra bertso auek:

Txirritak:

Santa Maria Madalena zan
emakume bat txit fifa,
ermita txiki batian dago
santa onen imajina;
pekatariya izan zan bafio
penitentziyak egifia,

- obe genduke ura bezela
gomertituko bagifa.

Telleri-Txikik:

Al, Jesukristo nola zeguen
gurutze bati josita,

gure munduko pekatu danak
gorputzari iratxita,

Santa Maria Madalen orrek
Jesus ala ikusita,

bide zuzenak artu zituen
okerrekuak utzita.'

Onoko gertaera eta bertso auek, Te-
lleri-Txikiren illoba zan eta Errenteri’ko
Larzabal-zar baserrian bizi zan Inazio Ge-
taria Berra zanak kontatuak dira.

Txirrita eta Telleri-Txiki juntatu ziran
jai arratsalde batean, eta Telleri-Txiki ba-
serrian sagardoa zegoan saltzen, eta:

—-Goazemak!
Eta

—Goazen, bai! Kantatuko dizkiagu
bertso batzuk!

Ola, joan ziran biak eta an jendea zai
egoten.

Bezperan, garia biltzen edo meta zo-
rruak egiten ari zirala, asarretu atso zarra,
ta jenio txarra izan bear zun, oso txarra,
ta Pontxiori altzarrastaloa sartu, eta Txi-
rritak eta Telleri-Txikik jakin ori.

Joan ta an asi omen ziran. Lenbiziko
gure osabak, Telleri-Txikik:

Gure auzoko baserri batek
izena daduka Masti,

okasiyua eta disputa

ez da izaten garesti;

atso sorgifi au barrendik zerbait
egiten danian busti,

aiton iltzera abiatzen da
altzarrastalo ta guzti.

Ori Telleri-Txikik bota zun. Da jen-
deak Txirritari:

—Ala, Joxe Manuel! Zuk ere bota, bo-
ta emen!

Ta, ala, Txirritak atzetik:

Gure auzoko emakumi au
ez da oso kobardia,
okasiyuan asten danian
jartzen da berde-berdia;

abildadia apenas duen
0so zokuan gordia,
azkenerako Pontxio orri
sartu zioken sardia.

Euntalako farrak eta bulla jendeak,
eta bertso asko bota omen zituzten, da
sagardoa atera ta sagardoa atera.

Gure ama sagardo saltzen ari zan; ta
arek, anaia bertsolaria zun ta bazun orta-
rako zera, ta aixa ikasten zitun bertsoak;
bano besterik ez nion nik ari bertso oieta-
tik aditu. Ta jarri etziran egin bertsoak,
eta ortik ezin ezer atera.

Urrengo gertaera ta bertso au ere, Te-
lleri-Txikiren illoba zan orren aotik; Ina-
zio Getaria Berra zanaren aotik alegia.

Nere ama ta beste bi aizpa, Telleri-
-Txikiren arrebak, lanetik etxera eta etxe-
tik lanera beti. Ta topo egin zuten Txi-
rritarekin, da bereala ast omen ziran:

—Ara emen Joxe Manuel! Gure mutil
zarra emen difagu! Bota bertsoa, Joxe
Manuel!

Ta Txirritak:
—Bertsoa? Botako dizutet bertsoa, ba-

flan urrena ni topo egitean, bertso ori bera
osatu ta bota bear didazute danen artean.

Ta orduan jarri ziran:
—Ia, ba, bota!
Ta Txirritak:

Bertso berri polit bat
biar nuke jarri,
neska erdi zartuen
konsolagarri;

bi nabaitu nituen
esanaz alkarri:



Txirrita eta garai artako bertsolariak

«Nobiyorik etzaidan
azaldutzen nert;
nere partez iri
noski bai ugari».
«Gezurra den ori,
bat ezten ageri;
gerok esan bearko
koxkor banari».

Asi omen ziran gero, oker edo zuzen,

Pellok:

Txirrita, ezkontzeko
xoxak bear dia...

Txirritak:

Ni saiatzen naiz bafan
ezin det ordia;
interesa ez bada
gaztetan gordia,
zartzian joan biar
miserikordia.'

* & &
Obispo dirudila
dago balkoyian...
Txirritak:

Zu berriz bikariyo
lonbratu nayian;
enpefiatu biar du
batek garayian,

dana puntuz ornitzen, da nolabait ere osa-
tu omen zuten. Ta, urrena Txirrita ikusi
zutenean, kantatu zioten, da Txirritak:

—-Bai, bai, neska! Ondo zion! Ola bear-
ko din! Nonbait or zion!

1. Pello Zabalcta bertsolaria, Errenteri.

PUNTUAN

sekula bada eta
nago sasoyian.’

Txirrita automobillean Zaldibar’era zi-
joala, onela galdetu zioten:

Txirrita, zer zabiltzan
nua galdetzera...

Txirritak:

Beriala emango diot
nik aditutzera;
ezkerreko ankaz nago
erreuma antzera,
Zaldibarrera nua
bafuak artzera.’

Donosti’ko Zapirain’ek asi eta Txirri-
tak bukatua:

Puntuan

Nai nuke baneukake
zuk dezun ainbat bixt...

Txirritak:

Guk badegu txakur bat
deitzen zaiona Lixt.
Atiaren gafietik

iju eitian pixt,

azpiko txulotikan
azkar sartzen da txixt.*

*k sk *
Bertso au bera bost puntukoa ere jaso
degu.

Zapirain’ek:

Nai nuke baneukake
zuk dezun ainbat bist...

Eta Txirritak:

Guk badegu txakur bat
deitzen dana List.
Anka altxa ta pixa

ark egiten du prist,
atiaren gafietik
deitutzian pist,

azpiko txulotikan
azkar sartzen da txist.’

* Ed ES

Galdera bat:

Txirrita, ezkontzeko
ez al dek iderik?

Txirritak:
Andregaiarengana

ez dakit biderik;
ez det nererik beyik,

ain gutxi iririk,
alaba agindu dit
amona Pirirt’k,
bana ez dit sartuko
alako ziririk.*

Errenteri’ko Juan Zabaleta bertsola-
riaren kuaderno batean bertso au bera
doifiu eta guzi arkitu degu:

Ernani’ko euskal festetan ere Jose Za-
pirain izan zan bertsolariei gaiak eta pun-
tuak jartzen.

Orra Txirritari jarri zizkion iru puntu,
eta onek nola crantzun zion:

Zapirain’ek:

Zuretzat andregayik
ez al dago inun?

Txirritak:

Bakarrik bizitzeko
amak egin nifiun;
nere bizimodua
dago oso illun,
batekin asi nitzan da
laister utzl nifun.

Zapirain’ek:

Zuretzat andregaia
billatutzen da gaitz...

Txirritak:

Zerbait egingo al det
saiatutzen banaiz;
mutilzar egonatik
gogoratzen zait maiz,
akaso erregifakin
esposatuko naiz.

Zapirain’ek:

Erreginakin pasiatzeko
nun dezu lebita?

Txirritak:

Nola izango det nik?
Zuk eman neri ta;
alkar amatutzia
gauza ona baita,

ia arekin ezkon-
dutzen dan Txirrita.”

1. Sebastian Salaberria, Oriamendi, Aiete, Do-
nostia.
2. Lino Kalonje bertsolaria, Bentaberri, Do-
nostia.
Pedro Almandoz, Goiatz-erribera, Martutene,
Donostia:
Obispo dirudila
zaude balkoyian...

Zu berriz bikariyo
lonbratu nayian;
zernai gauza csan libre
m